
Napomena:

Službeni snimak sjednice počinje od  govora zastupnika Konakovića. 

Poslanik/zastupnik Elmedin Konaković:
Na laptop i ponovo sam glasao za dnevni red. Ne znam da li tamo imaju dva moja glasa pa
vas molim samo da provjerite i da se eventualno ne bude dva puta brojalo. Hvala vam. 

Predsjedavajući:
Zahvaljujemo vam služba je evidentirala. Molim službu da objavi rezultate glasanja. 
ZA JE GLASALO 26 ZASTUPNIKA, PROTIV NIŠTA I  SUZDRŽANIH NIŠTA.
KONSTATUJEM  DA  JE  SKUPŠTINA  KANTONA  SARAJEVO  PRIJEDLOG
DANAŠNJEG DNEVNOG REDA 40. RADNE SJEDNICE.

Prva tačka dnevnog reda:
AD – 1.

INFORMACIJA O EPIDEMIOLOŠKOJ SITUACIJI U KANTONU SARAJEVO

Molim predstavnika  Predlagača  da  podnese  uvodne napomene.  Da li  je  sa  nama uvaženi
ministar Vranić? 

Ministar Haris Vranić: UVODNO IZLAGANJE

Predsjedavajući:
Zahvaljujemo  se  ministru  Vraniću.  Zastupnik  Mahir  Dević  se  prvi  prijavio  za  pitanja.
Zastupniče izvolite imate riječ.

Poslanik/zastupnik Mahir Dević:
Zahvaljujem da li se čujemo predsjedavajući. Hvala lijepo. Dva pitanja za ministra zdravstva
Kantona Sarajevo. Prvo pitanje mi ispred Kluba SDA imamo osjećaj  da malo ovaj  proces
vakcinacije  izmiče (smetnje) velikih problema u javnosti  zbog nepostojanja vakcina.  Sada
doći u situaciju da te vakcine neće iskoristiti. Smatramo da nedovoljno radite na 

Ministar Haris Vranić:
Predsjedavajući  ja  se  izvinjavam ali  ja  ovoga  gospodina  Devića  ne  čujem ništa,  on  ima
isprekidan govor. Nisam čuo uopšte pitanje.

Predsjedavajući:
Kolega Deviću sačekajte samo momenat. 

Ministar Haris Vranić:
Prekida se vaš glas, ne mogu nikako da čujem cijelu rečenicu. 

Predsjedavajući:
Kolega Deviću pokušajte sada nastaviti, nadamo se da neće biti problema. Pokušajte možda
kamere ugasiti kako bi konekcija bila bolja. Zastupniče Dević možete početi sa postavljanjem
pitanja. 

Poslanik/zastupnik Mahir Dević:
Čujemo li se sada predsjedavajući? Da li me čuje ministar? 



Predsjedavajući:
Ministre sada vas ne čujemo, vjerovatno ste isključili mikrofon. 

Ministar Haris Vranić:
Ne, čuo sam ja vas kada ste počeli govoriti,  međutim nakon možda nakon dvije, tri  riječi
izgubila vam se rečenica, odnosno samo sekvence rečenice, samo sam čuo dijelove rečenice.

Predsjedavajući:
Hajde da pokušamo sada. Nastavite.

Poslanik/zastupnik Mahir Dević:
Ja se samo nadam da se ovo namjerno ne dešava, hoću da vjerujem da nije namjerno. Ponovit
ću  ministru  pitanje.  Imam  osjećaj  ministre  mi  ispred  Kluba  SDA da  vam  ovaj  proces
vakcinacije polako izmiče kontroli, prije nego što ste ga uspostavili. Bojimo se da ne uđemo u
fazu da imamo viška vakcina koje ćemo bacati na kraju zbog vaše neadekvatne kampanje
vakcinacije.  Šta  planirate  korektno  ministre  uraditi  na  promociji  vakcinacije  u  Kantonu
Sarajevo koja očigledno škripi u samom startu. Mi ćemo naravno ispred Kluba predložiti neke
zaključke. Naša primjedba je da tu ne radite dovoljno uopće da se samo žalite kako se građani
ne vakcinišu,a  ništa ne radite u tom pravcu. Šta ćete konkretno uraditi, koje novitete ćete
napraviti  da privučete građane da ih vakcinišemo jer smo kazali da je javni interes da se
građani  vakcinišu.  To  je  prvo pitanje.  Nadam se  da  me ministar  čuo.  Drugo pitanje  je  s
obzirom da ste podijeli ove vaučere građanima R Srbije za njihovu donaciju vakcina, čini mi
se 10.000 vakcina da su nam dali, ako sam dobro upratio u medijima, u visini od 400.000 KM
da li ćete ministre i Vlado, odnosno vi ministre pokrenuti inicijativu da se dodijele građanima
Turske, Malezije, Mađarske i drugih zemalja koje su donirale vakcine BIH isti vaučeri, da ne
pravimo neku vrstu diskriminacija u Kantonu Sarajevo? Evo to su ta dva pitanja. Nadam se da
ste me čuli ono što sam pitao. 
Predsjedavajući.
Sljedeća koja se prijavila za postavljanje pitanja Amra Hasagić. Izvolite imate riječ.

Poslanik/zastupnik Amra Hasagić:
Da li se čujemo predsjedavajući? Pozdravljam kolegice i kolege, članove Vlade, i sve one koji
na bilo koji način prate rad današnje sjednice. Ja imam dva pitanja za ministra Vranića. Na
jednoj od ranijih sjednica postavila sam slično pitanje koliko je do sada refundirano sredstava
građanima Kantona Sarajevo za lijekove koji nisu bili dostupni tokom trajanja prvog, drugog i
trećeg vala? Isti su se obratili sa zahtjevom za povrat. I drugo pitanje jeste da li je službeni
stav  Ministarstva  i  Kriznog  štaba  da  je  potrebno  ovu  sjednicu  zakazati  online?  Resorni
ministar  je  zastupnicima  maločas  saopćio  da  je  epidemiološka  situacija  dobra   a
predsjedavajući na bazi argumenata loše epidemiološke situacije saziva ovu sjednicu online?
Hvala.

Predsjedavajući:
Sljedeći prijavljen za pitanja zastupnik Dževad Poturak.

Poslanik/zastupnik Dževad Poturak:
Zahvaljujem predsjedavajući. Selamim i pozdravljam sve prisutne kao i gledaoce kraj malih
ekrana. Za danas imam jedno pitanje i više podpitanja u sklopu tog pitanja. Pitanje ide za
Ministarstvo obrazovanja sektor saobraćaja. Zašto se plaća  izmišljena taksa Ministarstvu od
20 KM za svakog primljenog radnika na posao u auto-školu a kada taj radnik napusti firmu
opet se plaća taksa za tog radnika? Da bi on samo rekao.



Predsjedavajući:
Zastupniče Poturak mi smo sada na tačci dnevnog reda Informacija o epidemiloškoj situaciji u
Kantonu Sarajevo. Možete postavljati pitanja koja su vezana za ovu tačku dnevnog reda.

Poslanik/zastupnik Dževad Poturak.
Loša mi je konekcija bila ja se izvinjavam. Loša mi je konekcija bila pa nisam upratio da su
pitanja vezana samo za tu situaciju. Javit ću se kasnije, zahvaljujem.

Predsjedavajući:
Zastupnica Jasmina Biščević-Tokić.

Poslanik/zastupnik Jasmina Biščević-Tokić
Hvala  predsjedavajući.  Pozdravljam sve  kolege  iz  Skupštine  Kantona  Sarajevo,  cijenjene
članove Vlade, građane kraj malih ekrana koji prate današnji rad. Evo imam par pitanja za
cijenjenog ministra Vranića, prije svega interesuje me da li ima statistički podatak koliko je do
sada vakcinisanih građana Kantona Sarajevo? Kojom vakcinom su se naši građani najčešće
vakcinisali? Rekao je da su već pripremljeni za novi val. Mene zanima da mi tačno kaže kako
su se pripremali pošto je jedino naveo da je obavio sastanak sa menadžmentom KC. Zanima
me šta je sa ostalim ustanovama? Da li je bio u Općoj bolnici, HMP, DZ; da malo pojasni
kako meni tako i drugim građanima šta znači pripremati se za novi val za COVID 19? i koliko
je puta održan sastanak Kriznog štaba u zadnjih mjesec dana? Može li mi pojasniti sa kojim
zaključcima u kojem pravcu se išlo? Sljedeće pitanje kakva je danas dostupnost Kleksana
znamo da je do sada  bila stvarno nestašica. Da li zna kolike su zalihe sada Kleksana, da li ima
u svim apotekama? I rekao je da u suštini nema teških slika oboljelih pacijenata od COVID-
19.  Zašto  je  onda  19  pacijenata  hospitalizirano  na  KCUS,  kada  je  to  tercijarni  nivo
zdravstvene zaštite? A 16 u OB Abdulah Nakaš? Zahvaljujem.

Predsjedavajući:
Zastupnik Hasanović je sljedeći koji se prijavio za pitanja. Izvolite, imate riječ.

Poslanik/zastupnik Senad Hasanović.
Zahvaljujem predsjedavajući.  Pozdravljam sve prisutne.  Pa evo ja  bih imao četiri  pitanja.
Prvo pitanje je dosta slično pitanju koje je postavio kolega Dević a ono glasi: Zašto u Kantonu
Sarajevo  nemamo  agresivniju  medijsku  kampanju  kada  je  pitanu  promocija  vakcinacije?
Mislim da bi bilo korisno. Drugo pitanje, zašto nije organiziran prijevoz ljudi koji su iz rubnih
područja Kantona Sarajevo a žele se vakcinisati kako bi se olakšao građanima dolazak na
vakcinaciju. Određen broj građana izrazio svoju spremnost da se vakciniše ali  istina da je
problem doći na Zetru pa evo možda prijedlog da se i o tome razmisli. Treće pitanje da li je u
planu da se proces vakcinacije preseli u ambulante, odnosno DZ po općinama? Da li postoji
takva mogućnost? I posljednje pitanje: Imajući u vidu da je sve veći otpor prema vakcinama
proizvođača Astra Zeneca kako kod nas, tako i u svijetu, svjedoci smo da zapadne zemlje
imaju velike viškove ove vakcine, jer ljudi opravdano ili ne ne žele da se vakcinišu ovom
vakcinom pa čak se javlja i problem uništavanja ovih vakcina, zbog isteklog roka. Ovo je
problem koji će zasigurno pogoditi  i  Kanton Sarajevo, da li  ste razmišljali o eventualnim
troškovima koji mogu nastati kada je u pitanju moguće uništavanje ovakvih vakcina ate da li
smatrate opravdanim da Kanton Sarajevo obustavi  prihvat  ovih vakcina a u slučaju da se
nastavi njihovo gomilanje na zalihama? Toliko i hvala.

Predsjedavajući.
Zastupnik Zvonko Marić je sljedeći koji se prijavio za postavljanje pitanje. Izvolite zastupniče



Mariću imate riječ.

Poslanik/zastupnik Zvonko Marić.
Zahvaljujem predsjedavajući. Dame i gospodo, drugarice i drugovi, svi poštovani građani koji
pratite na bilo koji način rad ove sjednice, dakle ja imam jedno pitanje, možda inicijativu
ministru Vraniću da se razmisli o mogućnosti budući da je govorio o kampanji da se ljudi
animiraju kako bi se vakcinisali. Mislim da je praksa u nekim zemljama u Europi i svijetu,
evo konkretno i u Austriji da se organiziraju patronažni tomovi koji idu na adrese kod ljudi
koji nisu u mogućnosti da dođu Zetru. To je uglavnom starija populacija i mislim da je to
dobar načinu koliko postoje potencijalni pa bih volio da čujem gospodina Vranića da li takva
mogućnost postoji, pogotovo na rubnim dijelovima, odnosno sa područja Kantona Sarajevo.
Da li je moguće takvo nešto organizirati i pokušati da se poveća broj vakcinisanih ljudi što je
potrebno. I pogotovo zbog najave četvrtog vala. Naprosto ja ne vjerujem s obzirom da će se
ljudi vratiti sa godišnjih odmora također i vi ljudi koji dolaze iz dijaspore itd. I primjetnoj
povećanje  u  svim recimo  županijama u  Hrvatskoj  koje  se  gravitiraju  prema  moru,  da  je
povećan broj zaraženih. I prema tome sumnjam da ćemo mi ostati na neki način pošteđeni
tako nečega ja razumijem ministra Vranića i njegove želje, jer i njihova želja je i moja želja da
sa što manje posljedica prođemo kada je riječ  o četvrtom valu koji se najavljujem i pristane
svugdje u svijetu. Dakle u smislu oda kampanje da se ljudi vakcinišu treba razmisliti i o tako
nečemu, dakle ti timovi bi mogli puno da pomognu. Sasvim sigurno da postje stariji ljudi,
populacija koji nisu u mogućnosti da dođu jer mislim da i to bilo praktičnije, daleko nego
primjerice da se organizira prijevoz za te i vraćanje tih građana na adresu. Hvala vam.

Predsjedavajući:
Zastupnica Jasna Duraković je sljedeća prijavljena za pitanje.

Poslanik/zastupnik Jasna Duraković:
Dobar dan predsjedavajući, da li me čujete? Dobar dan, čujemo vas. Zahvaljujem pozdravljam
srdačno  sve  kolegice  i  kolege  naravno  i  sve  oni  koji  prate  rad  današnje  sjednice  imam
nekoliko  pitanja  za  ministra  Vranića.  Prvo evo  ponovit  ću  pitanje  koje  je  imala  kolegica
Biščević-Tokić. Dakle imate li podatak koji je to tačan broj vakcinisanih građana u Kantonu
Sarajevo? Dakle to se ne odnosi na sve one koji su išli prvenstveno u Srbiju nego baš ovi koji
su  vakcinisani  u  Kantonu  Sarajevo.  To  pod  jedan.  A ovo  drugo  pitanje  se  odnosi  na
registraciju  naših  građana  koji  su  se  vakcinisan  ili  u  susjednim  zemljama,  ili  negdje  u
zemljama EU.  Imaju  evidentan  problem oko prijavljivanja  vakcinacije  preko  ZZO.  Da li
postoji neki lakši način kako građani mogu prijaviti to da su vakcinisani? Da su vakcinisani i
revakcinisani kako bi to išlo negdje u neku arhivu da mogu otputovati, prelaziti granice bez
poteškoća jer vjerujte veliki broj građana mi se javlja u proteklih nekoliko dana da zaista
imaju problem kada je to u pitanju. Da li postoji neki način da im se to olakša da dobiju neku
vrstu odgovora pošto čekaju i po 30 i 40 dana. Dakle da uopće znaju da li su ih registrirali da
su se vakcinisani negdje. I treće pitanje ili također neka vrsta inicijative, mislim da bi bilo
iznimno važno daleko agresivniju promotivnu kampanju izvršiti u ovom periodu prije početka
školske  godine  na  način da  evo  Vlada  Kantona  Sarajevo  zaista  preuzme odgovornost  da
afirmativno predstavi vakcine, da objasni sve ljudima šta je to, da apsolutno to jeste najveći
mogući vid zaštite u ovom trenutku. Da je iznimno važno da naši prosvjetni radnici  budu
vakcinisani kako bi se nastava mogla odvijati na najnormalniji način, da se opet ne bi vraćali
na online nastavu, dokle god to nije neophodno apsolutno kako bi smo naravno olakšali našim
učenicima.  To  se  prvenstveno  odnosi  na  predškolski  odgoj,  na  osnovno i  srednjoškolsko
obrazovanje. Također mislim da je jako važno i molim vas evo da razmislite o tome da se
vakcinacija omogući i da se apeluje na taksiste na autoprevoznike koji su također najviše u



ovom periodu izloženi potencijalnoj zarazi zbog velikog broja ljudi koji dolaze sa svih strana.
Povećanog broja turista i naravno sve one koji su radno sposobni, koji zaista ne mogu nikako
drugačije obavljati svoje poslove nego da su fizički prisutni na samom mjestu. Evo toliko vas
molim, apelujem još jednom, ja znam da radite sve. Pratim rad, ali mislim da ne bi bilo loše
da  i  Krizni  štab  razmisli  o  izdavanju  neke  uredbe  koja  bi  apelirala  ponovo  na  sve  ove
grupacije koje sam nabrojala. Hvala vam puno.

Predsjedavajući:
Zastupnica Junuzović-Kaljić je sljedeća prijavljena za pitanja. 

Poslanik/zastupnik Amra Junuzović-Kaljić.
Dobar dan, da li se čujemo predsjedavajući? Hvala lijepo. Srdačan pozdrav predsjedavajuće,
uvaženim kolegicama i kolega iz Skupštine, Vladi i svim našim sugrađanima koji prate rad
Skupštine. Dakle, na temu ove epidemiološke situacije ja samo prema ministru želim uputiti
jedno pitanje a to je akcioni plan, odnosno krizni plan pripravnosti. Da li nam je krizni plan
ažuriran  i  da  li  smo  u  tom  kontekstu  spremni  za  eventualno  pogoršanje  epidemiološke
situacije, odnosno za period jesen-zima koji će nam svakako donijeti teret respiratornih bolesti
obzirom na zatvaranje i na sve ostalo. A pro po svega ovoga što su uvažene kolege pitale i
diskutovale itd. Ja samo želim dodati a možda kasnije nešto i u diskusiju, dakle u periodu
kome smo bili, a to je dostava vakcina i dostupnost vakcina doslovno na kašičicu u malim
količinama u prethodnim mjesecima trajala je i sve vrijeme traje kampanja od strane FBIH,
Federalnog Zavoda za javno zdravstvo kao i kantonalnog Zavoda za javno zdravstvo Kantona
Sarajevo. Ta kampanja očito nekako nije dala rezultate u smislu da naše stanovništvo priča
između sebe i da na neki način koristi neke hajde da kažemo neprovjerene izvore informacija.
U  tom  kontekstu  ja  zaista  želim  reći  evo  u  ovom  momentu  kada  je  snabdijevanje  sa
vakcinama prilično dobro, i osigurani su uvjeti za dotok novih vakcina molim također sve
uvažene kolege i kolegice da nikoga, pogotovo javnost ne dovodimo u zabludu koristeći temu
razlike u vakcinama. Svaka vakcina je dobra i svaka od dostupnih vakcina nas štiti od zarazne
bolesti SARS COVID-19 od najtežih oblika. Hvala vam lijepa.
Predsjedavajući:
Zastupnik Haris Zahiragić se prijavio sljedeći.

Poslanik/zastupnik Haris Zahiragić:
Čujemo li se predsjedavajući? Ja bih imao nekoliko pitanja za ministra Vranića. Prije svega
prije nekoliko dana se pojavila informacijama u medijima jednog od portala da je zabranjeno
snimanje i slikanje gore na Zetri  u procesu vakcinacije  i  uzimanje izjava od zdravstvenih
radnika i pacijenata neposredno koji dobijaju vakcinu, prema navodima u medijima kažu da je
došla naredba isključivo od  ministra da zabrani takav transparentan način snimanja pa me
zanima da li je to istina, i ukoliko jeste zašto je došlo do takve zabrane. (smetnje) zanima me
da  li  može  dati  potpunu  informaciju,  javnost  informisati  o  nus  pojavama,  o  procentu
sigurnosti  tih  vakcina,   o  pravim efektima sticanja  imuniteta,  kako  bi  javnost  stekla  više
povjerenje u vakcine. Dakle već sada više to nije nikakva tajna nego javna stvar da postoje
određene nus pojave, koje nisu toliko velike koliko se priča o nekim drugim alternativnim
izvorima medija, jasno je da se (smetnje), kažu klinička istraživanja da simptomi budu mnogo
blaži. Da li je to možda efikasniji način govora o vakcinama nego reći da su one siguran način
do kraja i onda dodatno uvesti nepovjerenje kod građana spram tog samog procesa. Ministar
je u svojoj diskusiji kazao čini mi se da turisti prije svih arapski šire zarazu. Nadam se da ga
nisam dobro  čuo,  a  ukoliko  jesam ne  znam uopšte  odakle  mu ideja  da  tako  nešto može
izjaviti. Četvrto pitanje da li ste angažovali marketinkše agencije, da li ste primili nekoga na
ugovor o djelu kao što ste primili veliki broj ljudi od prve Vlade šestorke pa do danas, na radu
za promociju Vlade Kantona Sarajevo i njenih aktivnosti, veliki broj marketinških agencija je



također u tome učestvovao. Da li ste isto uradili za proces kampanje ili afirmacije procesa
vakcinacije, čini mi se da niste jer imamo štura videa Zavoda za javno zdravstvo, imamo neke
neuvjerljiva  plakate.  To  je  sve  osim  kampanje.  Pa  eto  pozivam ministra  i  pitam ga  dali
planiraju  ozbiljniju  kampanju  kao  što  rade  kampanju  (smetnje).  I  u  konačnici  posljednje
pitanje. Prema svjedočenju direktora HP dr. Adema Zalihića tokom službene posjete JZU HP
kada je direktor i servirka pitala ministra Vranića šta će popiti. Da je on rekao viski. A nakon
što mu je  servirka rekla da u zdravstvenoj  ustanovi  ne služe  viski,  da  je  on na to  rekao
direktoru Zalihiću da pošalje u Merkator nekoga da mu kupe viski. Pa me zanima da li je ta
informacija  istina.  Ukoliko  je  istina,  mislim da  je  skandalozna  i  s  tim u  vezi  tražim  od
ministra  Vranića  objašnjenje  i  izvinjenje  zbog  takve  grubog  nepoštivanja  i  direktora  i
zdravstvene ustanove u kojoj je u jeku pandemije tražio viski. Hvala vam.

Predsjedavajući:
Zastupnica Bilsena Šahman je sljedeća ko ja se prijavila za postavljanje pitanja.

Poslanik/zastupnik Bilsena Šahman:
Zahvaljujem predsjedavajući. Pozdravljam sve prisutne i naše građane koji prate današnji rad.
Ja ću prvo pohvaliti odluku Kriznog štaba da za SFF  budu tražene potvrde o vakcinaciji ili
antigenski test koji je negativan ili potvrda o prebolovanom COVID-u. Pa da  vas pitam da li
ste razmišljali da tako nešto uvedete i za druga okupljanja velika, kao što su utakmice, kina,
da li ćete tražiti da prosvjetni radnici budu svi vakcinisani, ugostitelji, frizeri, policija, taksisti,
mislim da bi Zavod za javno zdravstvo morao više raditi  na promociji vakcina i da li  ste
razmišljali o nekim poticajima za vakcinisane, po uzoru na neke naše okolne zemlje i da li ste,
evo i kolege us to pominjali već, kao Zvonko Marići kolega Senad, da rubne ambulante počnu
vakcinisati naše građanstvo ili možda neki mobilni punkt ili mobilna ambulanta koja će ići po
tim rubnim područjima i vakcinisati građane. Isto bih imala prijedlog da se donacije možda
više ne primaju jer dok se ne potroše ove vakcine i interesuje me gdje se skladišti ovoliki broj
vakcina jer ja kao farmaceut znam da nema puno takvih skladišta koje mogu čuvati ovakve
vakcine, tako da mora se voditi računa i  o tome. I voljela bih da znam broj vakcinisanih u
Srbiji zbog kojih ste podijelili ove vaučere. Zahvaljujem.

Predsjedavajući:
Zastupnik Mirza Čelik izvolite, imate riječ.

Poslanik/zastupnik Mirza Čelik:
Zahvaljujem predsjedavajući. Pozdravljam vas kao i sve naše gledaoce. Ja ću imati nekoliko
pitanja za ministra a tiče se da li  imamo podatak koliko je vakcinisano nastavnog osoblja
UNSA, srednjih, osnovnih škola, nastavnog osoblja naravno kao i uposlenika u vrtićima kako
našim, tako i privatnim vrtićima kako bi krenula školska godina kako terba. Čuo sam da u
regiji imaju plan vakcinisanja djece uzrasta od 12 do 18 gtodina. Da li mi imamo takav plan i
koje će to biti vakcine, roditelji se javljaju, pitaju pa evo ja sam postavio pitanje. I još jedna
stvar koja bi možda trebalo da se uradi a to je da se napravi neki promotivni spot, da ljudi
znaju, imamo ljudi dosta koji ne prate društvene mreže, odnosno portale i ostalo, ali evo na
našoj TV SA bi trebali da imamo možda jedan promotivni spot, način na koji trebaju da dođu
naši građani do Zetre i da poštuju ono što je napisano u pravilima prilikom ulaska u Zetru i da
se to javno promoviše putem TVSA kako bi olakšali uposlenicima koji rade u Zetri, tako i
našim sugrađanima. Zahvaljujem predsjedavajući.

Predsjedavajući:
Zastupnica Srna Bajramović je sljedeća koja se prijavila za postavljanje pitanja. Izvolite imate
riječ. 



Poslanik/zastupnik Segmedina Srna Bajramović:
Hvala predsjedavajući. Pozdravljam sve prisutne. Pa evo ja bih željela jasno potencirati neka
pitanja na koja zajednički moramo pronaći odgovore ukoliko želimo rezultat u smislu ciljne
imunizacije.  Zašto  se  stalno  igramo  sa  datumima dolaska  vakcina  i  rušimo  istitucionalni
kredibilitet? Zašto se sa nivoa FBIH ne objavljuju transparentne informacije o uvozu vakcina
i njihovim lokacijama? Zašto se ne objavljuju javni podaci o domaćoj redistribuciji vakcina?
Zašto uopšte građani sumnjaju da se vakcine kriju? Kakvo je stanje sa nus pojavama jer je to
izuzetno bitan podatak da se razotkriju teorije zavjera o glupostima čipovanja i ne znam čega
sve ne. Koji nam je zapravo cilj da ostvarimo imunitet krda, i ukoliko u FBIH i gdje smo
danas? Zašto smo u jeku pandemije građane prepadali ciframa zaraženih i oboljelih, a danas
ne  insistiramo na  transparentnoj  pozitivnoj  medijskoj  kampanji  dostizanja  imuniteta  krda.
Zašto zapravo nemamo adekvatnu strategiju odgovora na medijske informacije koje građane
obeshrabruju u smislu vakcinisanja. Toliko zahvaljujem.

Predsjedavajući.
Zahvaljujemo se  zastupnicima  na  postavljenim pitanjima.  Zamolio  bih  uvaženog ministra
Vranića da ponudi odgovore na postavljena pitanja.

Ministar Haris Vranić:
E hvala uvaženi predsjedavajući. (smetnje) ja ću pokušati  biti što koncizniji. Elaboraciju nego
što zahtjeva da u kratkom vremenu vam odgovorim. Dakle, prvi se javio zastupnik Dević koji
je postavio pitanje (smetnje)...

Predsjedavajući.
Ministre Vraniću imate tehničke smetnje, da li me čujete?

Ministar Haris Vranić:
...  mislim da se on dobro sjeća svih sjednica, ima jako dobro pamćenje, da nemam dobru
saradnju s obzirom da je (smetnje) Zavoda za javno zdravstvo koji je prvenstveno zadužen za
promociju zdravlja, zakazala. Ne čujete me je li? Jel me ne čujete? Ja vas čujem isprekidano,
ne znam da li vi mene čujete?

Predsjedavajući:
Ministre Vraniću loše vas čujemo, možete li ugasiti kameru pa pokušati?

Ministar Haris Vranić:
Evo, jel sada bolje čujete? 

Predsjedavajući.
Bolje vas čujemo, hajde tako pokušajte.

Ministar Haris Vranić.
Evo, dakle ta kampanja morate znati jednu činjenicu, grubu činjenicu da ta kampanja ove
vakcinacije  koja nije  obligatorna u cijelom svijetu je zakazala.  Vi  u  Hrvatskoj imate broj
pelcovanih ili vakcinisanih stanovnika negdje oko 32%, u Srbiji nije brojka prešla 50% iako
su nabavili 16 miliona vakcina svih proizvođača, (smetnje) koja ima 34%, Francuska koja
uvodi drastične mjere u kažnjavanju onih koji se ne vakcinišu, Italija itd. Dakle jednostavno
stanovništvo nije raspoloženo za vakcinaciju. Iz kojih razloga, to će zahtijevati dublje analize,
ne samo u BIH, nego u cijelom okruženju. Vidjeli ste da je i Srbija, a ujedno je to i odgovor
nekog od zastupnika koji me pitao da li postoje neki poticaji. Srbija je davala po 100 eura, ili



možda griješim, 30 eura. Dakle Crna Gora je davala vaučere za ljetovanje. Ja mislim da je
Njemačka isto tako davala vaučere za ljetni godišnji odmor unutar Njemačke. Dakle ti svi
poticaji  nisu dali  nekoga rezultata,  prema tome ja mislim da je  jednostavno odraz slabog
odziva na vakcinaciju jednostavno prenese iz cijeloga svijeta, tako i kod nas. Dakle ovo što je
pitao Dević drugo pitanje, da li postoji mogućnost da se daju vaučeri u za Maleziju, ne znam
šta je spomenuo Mađarsku, još ove neke zemlje koje su donirale, to je pitanje za Vladu. Ja
nisam predložio da se daje vaučer bilo kome. Prema tome, to pitanje je na pogrešnoj adresi.
Ono ja što predložim, ja vam mogu odgovoriti. Ono što nisam predložio, ne mogu vam ni dati
odgovor zašto nisu vaučeri dati ili predloženi da se dadnu nekim drugim zemljama koje su
također bile donatori vakcina. Zastupnica Amra Hasagić je postavila pitanja za refundaciju
lijekova. Komisija radi predano svake sedmice.  Ovdje je refundirano skoro 70% zahtjeva.
Ostalo je nekih 30% zahtjeva za refundacijom i isplata ide redovno. Ja mislim da tu nema
nikakvih problema što se tiče refundacije nakon Skupštinske odluke da ZZO vrši refundaciju
lijekova koji su bili za COVID oboljele i one koji nisu bili na listi, a koristili su se za liječenje
COVID bolesnika. Dakle, drugo pitanje je bilo od zastupnice Hasagić online sjednica. Dakle
nije Krizni štab dao nikakvu preporuku, i Krizni štab nije konsultovan za organiziranje ove
online Skupštine, tako da vam ne mogu dati taj odgovor. Zastupnica Tokić je postavila pitanje
koliko je do sada vakcinisanih naših građana.  Mogu vam reći da je vakcinisano sa prvom
dozom 140.500 naših građana  a revakcinisano odnosno drugu dozu vakcina su primili 52.213
naših građana. Već sam naglasio da je populacija preko 65 godina dostigla imunitet krda, to je
preko 72% vakcinisanih. U narednom periodu nadamo se da će ta vakcinacija krenuti bolje
nakon ovih apela koje upućujete  vi kao poslanici a i mi kao zdravstveni radnici. A i vi ste
zdravstveni radnik pa eto mogli bi se i vi uključiti  u tu kampanju promocije zdravstva pa i vi
da napravite neki spot ili bar ko ju rečenicu da sročite i da pozovete građane ako ne eto, vaše
glasače da glasaju. To bi jako pozitivno odjeknulo među građanstvom a i vama bi dalo neki
plus da ste se uključili u ovu kampanju vakcinacije a ne samo u kampanju postavljanja pitanja
i  traženja odgovora.  Dakle vrste vakcina koje su do sada date,  to nije ništa tajna,  sve  je
transparentno, do sada su date Sinovac, Sinofarm, Astra Zeneca, i Pfizer. Ovdje ste preskočili
moj odgovor, ja nisam obavio samo razgovor sa menadžmentom KCUS, nego sam obavio i
razgovor  sa  menadžmentom  Opće  bolnice  a  u  svakodnevnom  sam  kontaktu  sa
menadžmentom JZU DZ, tako da smo u kontinuitetu što se toga tiče, priprema za eventualno
četvrti talas. Za Kleksan to je jedno pitanje koje ministarstvo zdravstva nije nadležno. Ali evo
ja sam se bio uključio sa svojim poznanstvima da pokušam preko direktora Sanofija da se
izdejstvuje redovno snabdijevanje Kleksana, i ja sada stvarno nemam nikakvih saznanja da je
snabdjevenosti Kleksanom nedovoljna. Međutim da li postoji nedovoljna koordinacija između
JZU i njihovih nabavki, dakle niko nije dužan, nije Ministarstvo dužno da nabavlja Kleksan,
nego su zadužene JZU da ga nabavlja s obzirom da oni dobivaju i materijalna sredstva za
nabavku lijekova koji se nalaze na bolničkoj listi. Prema tome, ja mogu samo apelovati ili
razgovarati s nekim, ali Ministarstvo zdravstva nije zaduženo za nabavku niti distribuciju bilo
kakvih lijekova. Ja mislim da vi to dobro znate. Pitate me da sam rekao da nema teže kliničke
slike, zašto je primljeno u KC 19 bolesnika na hospitalizaciju i 16 u Opću bolnicu, s obzirom
daje KC tercijarni nivo zdravstvene zaštite. Dakle i tu ste pogriješili s obzirom da u statutu
KC on obavlja  stacionarno liječenje svih nivoa zdravstvene zaštite,  odnosno sekundarne i
tercijarne zdravstvene zaštite, primjenom standardnih dijagnostičkih terapeutskih postupaka
tokom 24 sata. Dakle KC nije samo ustanova koja zabrinjava tercijarni, nego i sekundarni i
specijalističko konsultativno čak od primarnog nivoa zdravstvene zaštite. Svi pacijenti koji su
primljeni u KC a vjerovatno ne znate, zašto što niste bili bolnički ljekar, ne moraju biti kritični
kliničke slike da bi bili primljeni u KC ili u bolnicu na hospitalizaciju. Dovoljne su indikacije
one  koje  su  određene  za  hospitalizaciju  da  bi  neki  pacijent  bio  hospitaliziran.  Dakle,
vjerovatno kolege iz KC i OB, znaju zašto su primili te bolesnike na hospitalizaciju a da nisu
oni,  kako  vi  kažete  tercijarnog  nivoa,  ili  da  su  tako  kritičnog  stanja  da  bi  morali  tražiti



mehaničku ventilaciju. Hvala Bogu. Zastupnik Hasanović je pitao opet agresivnija kampanja.
Apsolutno  se  slažem  s  tim,  ja  sam  u  nekoliko  navrata  možda  i  više  desetaka  navrata
razgovarao sa menadžmentom Zavoda za javno zdravstvo, molio i apelovao da se uključe više
u  promociju  ove  kampanje  vakcinacije.  Ja  sam nedavno  možda  ste  i  upratili  zajedno  sa
Turističkom zajednicom Kantona Sarajevo osmislio jednu kampanju, jedan poster koji smo
distribuirali prema svim portalima i dnevnim časopisima. On se vrti na našoj kantonalnoj TV.
Dakle Ministarstvo kolikom može, ono čini, mislim da u narednom periodu ćemo se izgleda
mi morati  lično potruditi  da bi  tu kampanju osmislili,  a  evo ja  vas  opet  pozivam, ja vas
zastupnike opet pozivam da i vi izađete i kažete koju pozitivnu riječ za vakcinaciju. Pa i ako
budete htjeli da se vakcinišete, zovni te pa da vas možda snime i slikaju, pa time bi ste možda
pokazali svojim potencijalnim glasačima i onim vašim sljedbenicima da vakcinacija je jedni
spas da bi se vratili u normalne tokove života. Ovo je već planirano prevoz iz rubnih dijelova
grada, na zadnjem kriznom štabu smo mi raspravljali o tome i DZ je već smo stupili u kontakt
za angažovanjem kombija i minibuseva koji bi išli na lice mjesta. Ne da prevozimo nego da
idemo na lice mjesta po rubnim dijelovima Kantona Sarajevo. Naravno prije  toga bi smo
obavijestili načelnike tih opština da putem MZ pozovu građane u određenom periodu da dođu
da se vakcinišu. Dakle u narednom periodu nam je intenca da idemo prema našim građanima
da se vakcinišu, ne čekajući da oni dođu da se vakcinišu. I ovo jedno pitanje bilo da li je to
zastupnica  Tokić  pitala  kako  se  održavaju  sjednice  Kriznog  štaba  ili  je  neko  drugi.  Evo
odgovorit ću sjednice Kriznog štaba se održavaju svake sedmice najžešće ponedjeljkom u
zavisnosti od slobodnog vremena član nova Kriznog štaba. Oni su kontinuirali. Ovo isto tako
je razmatrano da se presele vakcinacije u DZ, ali s obzirom kako ste sami rekli, očekujemo u
narednom  periodu  priliv  velikog  broja  vakcina,  i  očekujemo  vakcinaciju  stanovništva  i
revakcinaciju naših građana, mi smo još uvijek mišljenja da bar u ovom augustu treba zadržati
Zetru otvorenu a onda ćemo vidjeti da se učini disperzija prema pojedinim ambulantama u
općinama Kantona Sarajevo da bi se tamo nastavila vakcinacija. Masovna vakcinacija je u DZ
praktično  nemoguća,  mi  smo  o  tome  razmišljali,  međutim  uslovi,  kapacitiranost  i
arhitektonsko  uređenje  DZ  ne  dozvoljava  masovnu  vakcinaciju.  Postavljeno  je  sljedeće
pitanje viškovi Astre Zenece i eventualno uništavanje. Da, Astra Zeneca je vakcina koja je na
žalost koja se jedna od prvih pojavila na tržištu. Ne na žalost, nego govorim prva se pojavila
na tržištu ali na žalost imala je jako lošu kampanju i doživjela je napad ostalih farmaceutskih
koji su iz nekih njima razloga je anatemisali u javnosti. Dakle, u samo u Britaniji Astrom
Zenecom je vakcinisano nekih 16 miliona stanovnika Velike Britanije. A  zadnja studija je
pokazala da su imalo 98 komplikacija koje su bile razne etiologije. Kada uzmete statistički
prema broju  datih  vakcina,  prva  vakcina  koja  je  imala  najviše  komplikacija,  to  je  Pfizer
vakcina,  Bio Tehc vakcina,  poslije toga slijedi  vakcina Johnson-Johnson,  a  tek na nekom
trećem ili  četvrtom mjesta je Astra Zeneca.  Dakle,  Astra Zeneca je učinkovita vakcina ne
vidim razloga zašto bi se ona nekako stavljala na neko mjesto koje je nepouzdano. I samo bih
još naglasio postavljeno je pitanje ovdje sa uništavanjem ovih vakcina. Dakle, sigurno je da
uništavanje medicinskog otpada nekada košta i duplo skuplje (smetnje).

Predsjedavajući:
Ministre Vraniću jeste li završili ili imate tehnički problem? 

Ministar Haris Vranić:
Nisam završio, ne znam opet me ne čujete jel? 

Predsjedavajući:
Da, prekinulo je kratko.

Ministar Haris Vranić:



Ne znam ni gdje sam stao da bi nastavio. E pa dobro, ovdje je bilo obustavljanje prijema. Da,
razmišljamo da na osnovu onog broja vakcinisanih ne preuzimamo dalju količinu vakcina ako
nam, ako mi procijenimo, ako nam ne budu potrebne.  Zastupnik Zvonko Marić je postavio
pitanje patronažni timovi i organizacija. Mislim da sam već odgovorio. To je odlična ideja
koju smo mi već da tako kažem u toku operacionalizacije. Ti patronažni timovi ispred DZ će
biti organizirani i oni će ići prema našim građanima da ne bi čekali. Ali ja vam opet kažem
treba dobra animacija naših i promocija da bi se ti naši građani iz rubnih dijelova ili udaljenih
dijelova Kantona Sarajevo jednostavno javili. Džaba ćete vi organizirati patronažne službe
ako vam niko neće doći da se vakciniše. Sigurno nam je to sljedeći korak. Uvažena zastupnica
Jasna  Duraković  je  postavila  nekoliko  pitanja.  Na  ovo  prvo  sam  već  odgovorio  broj
vakcinisanih sa prvom dozom 140.500 a revakcinisani drugu dozu je primilo 52.213. naših
građana. Na žalost ovo je tačno što ste rekli, nemamo tačan broj vakcinisanih izvan BIH, to je
do sada prijavljeno negdje oko 16.000 vakcinisanih izvan BIH. Problem je u tome svi oni koji
su se vakcinisali izvan BIH dobiju uredne potvrde o vakcinisanju sa bar kodovima, tako da
vjerovatno naši građani ne vide potrebu da bi se ovdje prijavljivali kada im je sloboda kretanja
omogućena sa tim potvrdama. Jedino ono što možemo mi a to je da apelujemo na građane da
se prijave i apsolutno je tačna konstatacija da aplikacija za prijavu onih koji su se vakcinisali
izvan  BIH  ne  funkcioniše  kako  treba,  odnosno  više  je  nepouzdana  tako  i  nakon  naših
višekratnih upozorenja i molbi da se to popravi, međutim nije ZZO sa svojom informatičkom
kućom uspio to da popravi, čak ni nakon organiziranja jednog šireg sastanaka gdje su bili
predstavnici  JZU gdje smo im dali  primjedbe.  Oni  te  iste  primjedbe,  to  je  već bilo  prije
mjesec dana i nešto oni ih još uvijek nisu otklonili, ovdje je isto pitanje postavila uvažena
zastupnica promocija. Da li se može napisati neka uredba. I to je Krizni štab razmišljao da
idemo prema Vladi da se napiše uredba kao recimo što postoji u nekim drugim zemljama u i u
okruženju i recimo u Turskoj da ne možete ući u velike tržne centre bez da imate kod da ste
vakcinisani, u sportske dvorane itd. Dakle mi to razmišljamo, samo trebamo vidjeti zakonsku
mogućnost da li to nakon prijedloga Kriznog štaba da li Vlada ima svoje ovlasti da donese
takve uredbe. S obzorom da opet ćemo doći da je to mogućnost prijave, odnosno Ustavnom
sudu za kršenje slobode kretanja. Sami znate čim nešto nije obavezno to podliježe raznim
kritikama. Primarius uvaženi zastupnica Junuzović je postavila pitanje da li Krizni štab ima
plan pripravnosti.  Zavod za javno zdravstvo Kantona je napravio plan,  on je  prošao kroz
Krizni štab i uskoro će biti distribuiran prema svim JZU, tako da je i to što se tiče Kriznog
štaba  završeno.  Zastupnik  Zahiragić  je  postavio  nekoliko  pitanja,  od  tih  pitanja  neka  se
odnose na epidemiološku situaciju, neki su upućeni meni lično s pitanjima koja nemaju veze s
epidemiološkom situacijom, ali s obzorom da zastupnik Zahiragić ima želju da otkriva neke
stvari koje nemaju veze sa zdravstvenim sistemom i unapređenjem zdravstvenog sistema, što
bi  njemu  prvenstvena  uloga  bila  kao  zastupnika,  da  daje  inicijative,  da  dadne  nekakve
kvalitetne  prijedloge.  Evo  recimo  prvo  pitanje  se  odnosi  procijenite  sami  koliko  na
epidemiološku situaciju, da li sam ja izdao naređenje nekim portalima zabrane snimanja ili
davanja izjava. Evo ja njega pozivam da mi on kaže koji su to portali kojima sam ja zabranio
ili bio kome dao zabranu da ne daju izjave a oni koji daju izjave imaju apsolutno pravo da
daju izjave one kome hoće. Pa ja mislim da i Zahiragić daje izjave onima koje hoće, onima
koji neće ne daje izjave. Prema tome to je sloboda izbora onih koji daju. Ovdje kao što sam
rekao i to se tiče epidemiološke situacije, ja sam spomenuo da smo imali jedan smrtni slučaj
Arapa i da nam u ovoj epidemiološkoj situaciji kada se govori o statistici, pozitivni su stranci
kao što  znate najveći  broj  stranaca  trenutno u Kantonu Sarajevo dolazi  iz  blisko-istočnih
zemalja, iz arapskih zemalja. I što je lako provjerljivo, prema statističkim podacima koji su
pozitivni, OB je izrazila spremnost da sve te pozitivne pacijente koji se obično otkrivaju na
izlazu iz BIH, zbog testiranja radi ulaska u avion, OB je iskazala da te preuzme pozitivne
turiste, na opservaciju 7 do 10 dana u njihovom karantenu da ne bi morali plaćati dodatnu
izolaciju u hotelima. Također, zaboravio sam spomenuti, da bio je pored arapskih turista bio je



jedan Španac pozitivan. Evo kolega Zahiragić, odnosno zastupnik Zahiragić da zna da ima
jedan  Španac,  da  nisu  sve  Arapi,  da  ima i  Španac.  Dakle  marketinške  agencije  da  li  su
angažovane. Ovdje ne znam na šta se poziva zastupnik Zahiragić, angažovanje ugovorima o
djelima. Ja ne znam da je Ministarstvo zdravstva angažovano ugovorima o djelima. Da li se
može angažovati agencije. Da to je dobra ideja. Da to bi se mogle angažovati te agencije, ali
eto meni je drago što je to predložio zastupnik Zahiragić, dobra ideja. I u narednom periodu
ćemo je kvalitetno razmotriti, a da evo neće doći pod napad i kritiku istog zastupnika da smo
angažovali  marketinšku  agenciju  za  promociju  pored  naših  JZU.  Eto  hvala  zastupniku
Zahiragiću na jednoj izvanrednoj ideji. I sada jedno lično pitanje da li sam tražio viski. Dakle,
bivši direktor HP kao što i sami znate najbolje što se moglo desiti to je što je tražio intervju na
N1,  gdje  je  pokazao  svu  svoju  kreativnost  u  obrtanju  istine,  da  ne  trošim  teže  riječi,  a
zaslužuje kao osoba te kvalifikacije s obzorom da je izrekao jednu laž koju ja nisam htio da
demantujem. Prvo ja ne pijem uopšte, druga stvar u životu nisam probao viski, a treće, sreća,
nismo bili sami, sa mnom je bio i sekretar Ministarstva. Ako sam ja to već tražio kako on to
sam navodi u februaru, ne znam šta je čekao do sada zašto nije odmah objavio da sam ja
došao da tražim u 9 sati ujutro viski da pijem. Da li je on nekada konzumirao viski u svom
životu, ja to ne znam. Ali ja znam da ja ne pijem, pogotovo za vrijeme službenog rada i da
dođem u  zdravstvenu  ustanovu  i  da tražim viski,  to  samo govori  o  njemu samome,  a  i
kadrovima koje vi promovirate i stavljate na tako odgovorne funkcije. Uvažena zastupnica
Šahman  je  rekla  da  dobro  organizirana  vakcinacija  za  SFF.  Da  oni  su  bili  izuzetno
kooperativni,  svakodnevno  smo  bili  u   koordinaciji  i  u  dogovorima,  i  oni  su  apsolutno
ispoštovali sve ono što je tražio Zavod za javno zdravstvo Kanton Sarajevo i Krizni štab od
njih. Dakle i ovo smo razmišljali, ja sam neki dan preko sredstava javnog informisanja pozvao
sve direktore firmi,javnih ustanova, taksi udruženja, svi oni da nam dostave spiskove da  bi se
njihovi uposlenici vakcinisali. Do sada sam samo dobio odgovor od jedne firme, to je Penny
plus koji me zamolio, ja sam rekao da pošalju spisak da se vakcinišu njihovi uposlenici. Pa
evo ja sada ponovo apeliram na sve direktore ustanova i javnih i privatnih ustanova da se
obrate  ili  Ministarstvu  ili  Zavodu  za  javno  zdravstvo  da  nam dostave  spiskove  kako  bi
vakcinisali njihove uposlenike i time vakcinisali radno sposobno stanovništvo koje nam daje
onda slobodu i privredi a i nama za uspostavu normalnog života. Ovdje sam već ja mislim
odgovorio,  pa  ne  bih  se  ponavljao,  ovi  poticaji  za  vakcinaciju  što  je  uvažena  zastupnica
Šahman rekla. Razmišljali smo o poticajima međutim ti poticaji očito nigdje u Europi, pa ni u
svijetu, nisu dali rezultat.  Evo sada i Nju Jorku daju 100 dolara da se vakciniše i čak taj
procenat povećanja vakcinisanih je negdje za 2%. dakle to jeviše nego poražavajuće. Uvažena
zastupnica Srna je postavila pitanje podaci o vakcinama i vakcinisanim. Ja sam i rekao već
dva  puta.  O  vakcinama,  sve  su  vakcine  kao  što  je  rekla  uvažena  zastupnica  Junuzović,
odgovorno tvrdim da su sve vakcine provjere sigurne i da daju imunitet našim građanima ne
znači da građani neće oboliti ali neće imati težu sliku koja zahtjeva hospitalizacije. Ovaj lobi,
ili bilo koje priče koje su neutemeljene su ja smatram da je to kažnjivo djelo zbog toga što se
jednostavno  direktno  ugrožava  zdravlje  naših  građana  pa  i  sami  životi  napih  građana.
Spomenuo sam vam da nus pojave, recimo kod nas je broj vakcinisanih najviše bio sa Astrom
Zenocom.  Skoro  cijeli  zdravstveni  sektor,  i  populacija  starija  od  65  godina.  Mi  nemamo
prijavljenog ni jednog jedinog smrtnog slučaja koji bi bio vezan za vakcinaciju. I na svu sreću
nemamo čak ni prijavljenh fatalnih ili teških oblika tromboemolija, ili tromboza zbog čega je
bila i optuživana ova vakcina. Jednostavno mi tih podataka nemamo. A u svakom slučaju svi
su dužni,  sve JZU i ljekari  primarne zdravstvene zaštite da prijave sve nus pojave.  Zašto
nemamo strategiju protiv antivaksera. Dobro pitanje uvažene zastupnice. Ja stvar no ne znam,
jedina borba protiv antivaksera je vakcinacija. Da se svi mi uključimo koji imamo argumente
u svojim rukama i da im pokažemo zorno naspram onih koji nemaju argumente i šire laži i
diskreditiraju proces vakcinacije i svjesno uvlače naše građane i stanovništvo u opasnost da
dožive  teške  oblike  koji  mogu  dovesti  do  komplikacija  koje  će   nositi  cijeli,  odnosno



posljedica koje će izazvane komplikacijama nositi cijeli život i onemogućavati im normalno
funkcionisanje  organizma  ili  da  dovodimo  do  letalnih  ishoda.  Dakle,  ja  sam iscrpio  sva
pitanja. Koliko sam ja mogao da zapišem, možda sam nekoga propustio pa evo imate šansu da
mi ponovite.

Predsjedavajući.
Zahvaljujemo se ministru Vraniću. Mi nastavljamo dalje. Da li predstavnici radnih tijela žele
riječ? Zastupnici su dobili odgovore na postavljena pitanja, otvaram raspravu. Prvi ko ji se
prijavio zastupnik Elmedin Konaković.

Poslanik/zastupnik Elmedin Konaković-.
Hvala  predsjedavajući,  još  jednom  provjera  da  l  se  čujemo,  jel  ton  OK?  Hvala
predsjedavajući. Čini mi se da Vlada Kantona Sarajevo ne komunicira dovoljno dobro proces
vakcinacije na način da nas informiše koliko je u odnosu na cijelu BIH, druge kantone, koliki
je procenat u FBiH, kako bi smo dobili sliku da ovaj proces u Sarajevu zaista izgleda dosta
dobro. Da li je on zadovoljavajući ili ne, o tome možemo naravno svi govoriti, koliko na to
utiču globalni procesi i problemi pa evo i regiona koji je u proces vakcinacije krenuo mnogo
mnogo prije BIH jer je naravno na vrijeme nabavljao vakcine. Dakle te usporedbe govore da
ne ide loše proces vakcinacije i da naravno treba intenzivirati ovaj dio promocije, a slažem se
sa ministrom Vranićem, možda bi bilo najbolje da se mi zastupnici tokom ove ili naredbe
sedmice, organizujemo odemo zajedno primimo te vakcina koje treba da prime naši građani i
tim ličnim primjerom pokažemo zapravo da je to jedna normalna i jako bitna stvar za Kanton
Sarajevo. Evo ja se prvi prijavljujem. Nisam do sada htio, imao sam priliku nisam htio da
idem preko reda. I evo sada čini mi se da je dovoljno vakcina da svi možemo stati u red
pokazati  da  ono,  čim  je  vakcinisan  naš  zdravstveni  sektor,  ne  bi  trebao  biti  problem  ni
zastupnicima u Skupštini. Gledao sam usporedbe sa Hrvatskom. U Hrvatsko je grad Zagreb
daleko najbolji procentualno sa brojem građana koji su primili prvu dozu vakcine. Sarajevo ne
zaostaje  puno  za  Zagrebom.  U  revakcinaciji  zaostaje  ali  naravno  zbog  činjenice  da  mi
ozbiljne količine  vakcina imamo tek u zadnjih  nekoliko sedmica  a  da se normalan  svijet
vakcine već mjesecima prije nego što smo došli u priliku da pristupimo vakcinama. U drugim
županijama u Hrvatskoj situacija je dosta lošija, dakle to nije problem države BIH samo, to je
problem cijelog svijeta, antivakseri rade svoj posao, rade preozbiljne kampanje, investirali su
puno novca i vidimo da je odziv građana manji nego što bi realno trebao biti s obzirom na
probleme koje donosi ova popast u vidu COVID19. Mene zanima nekoliko stvari, zatražit ću
da se u narednom periodu obrati posebna pažnja, može Zavod za javno zdravstveno ili neko o
ustanova koliki je procenat ovih slučajeva koji imaju simptome i vjerovatno je delta pošto je
sada to najzastupljeniiji oblik virusa, koliko je njih vakcinisano, i koliko njih jee preboljelo
prije. Pojavile su se i te informacije recimo izrazile je odličan primjer u kom se pojavio novi
val, bez obzira na visok stepen vakcinisanih. Ali naravno tamo, a vas zanima pa na Gugle
jednostavno možete pogledati u bilo kojoj zemlji broj oboljelih imate li parametre koji govore
o  broju  smrtnih  slučajeva.  Evidentno  je  da  su  vakcine  drastično  smanjile  broj  smrtnih
slučajeva. Ali je interesantno da li lakše obolijevaju oni koji već imaju prirodni imunitet ili vi
koji  su  vakcinisani.  I  u  konačnici  ono što  mene lično zanima šta  kada neko s  prirodnim
imunitetom dobije vakcinu da li je to kontraproduktivno, sučeljeno, dobro, pozitivno. To je
jedna od tema o kojoj bi se kao Kanton mogli iskoračiti i ponuditi neke odgovore za kojima
traga cijeli  svijet.  Ima jedno  važna stvar  zbog koje sam se primarno javio na  ovoj  temi.
Apelujem na Vladu da ne uradi ni izbliza ovo što je kolega Dević sugerisao. Da ne uđete u tu
zamku,  taj  njegov prijedlog ima neku političku pozadinu,  to vidim. Hoću da vam kažem
sljedeće: bio sam lično sudionik u raspravama šta da radimo sa donacijama vakcina iz Srbije,
nakon što je 02. marta dan nakon naše nezavisnosti predsjednik Srbije došao sa 5000 doza na
sarajevski aerodrom i dočekan je kao veliki prijatelj ove zemlje i kao da je donio 500.000



doza. Taj dan čini mi se gorčina, ne znam kod svih Bosanaca i Hercegovaca reakcija naše
javnosti kulminirala i sam i lično sam se nekako poniženo osjećao. Kada je kasnije Vlada
Kantona Sarajevo poslala dopise slala je na sve adrese tražila mogućnost da kupi vakcine iz
zemalja regiona primarno i Hrvatskoj i Srbiji poslala je upite da kupi vakcine, to je vrlo lako
provjerljivo premijer Forto ima te dopise,  iz Srbije je stigao odgovor da Kanton Sarajevo
imaju  određen  doze  ali  da  naravno  zbog  svjetskog  globalnog  tržišta  i  propisa  ne  mogu
prodavati  nego  da  će  oni  donirati.  U  to  vrijeme  Vulin  je  vodio  jednu  strašnu  kampanju
antigenocida dakle vodio anti BIH kampanju, brutalnu, ovako kako to Dodik radi ovih dana, i
bila je to moguća nova gorčina plaćanje Srbiji je pitanje ponosa građana BIH. Ja vas molim
bez obzira što vidim da neki novi vjetrovi u SDA pušu prema Turskoj, nemojte Tursku i druge
prijateljske zemlje stavljati u isti koš i nemojte njima davati vaučere. Vaučeri su bili prilika da
na taj način platimo, jer mi možemo, ne treba nam sada od Srbije, ne treba nam donacija od
Srbije, a  plus drugi aspekt ljudi koji su normalni i žive u Srbiji koji žele da vide naš lijepo
glavni grad imat će priliku evo i novcem građana Kantona Sarajevo. Dakle ta dva efekta su
postignuta,  ne govorimo naravno,  ne  generaliziram nego govorim o politici,  koja u  ovim
trenucima dolazi iz glavnog grada Srbije, Beograda i drugih gradova prema BIH i činjenici da
tamo ima normalnih ljudi koji žele da vide naš lijepi grad. Ja apelujem da ovo što je govorio
kolega Dević ni u snu ne uradite da ne pošaljete takvu poruku prijateljima,  koji su te donacije
sigurno poslali iz srca, nisu sigurno kalkulisali nisu nas željeli ponižavati što mislim da nije
slučaj u politikama u kojima je glasnogovornik ovaj Vulin, ratoborni borac koji nije služio
armiju. Nemojte nas stavljati u isti koš, imao sam priliku da o ovoj tami kažem i tu nekoliko
rečenica.

Predsjedavajući:
Zastupnik Mahir Dević se prijavio za prvu raspravu. 

Poslanik/zastupnik Mahir Dević:
Zahvaljujem predsjedavajući. Da li se čujemo? Ja sam maloprije naravno u pitanjima kada je
ova tema naglasio na neki način šta će to biti doprinos Kluba SDA ovoj diskusiji i mi ćemo
predložiti  određenu vrstu  zaključaka  koje  ćemo proslijediti  sada,  i  naravno zamolit  ćemo
kolege u Skupštini da ih podrže, kao naš doprinos opozicije ne samo kritici već i konkretnom
rješenju problema.  Mi smatramo da  ovaj  (smetnje)  polako  počinje kolaps.  Da mi  imamo
očigledno na stanju puno više vakcina nego što ih apliciramo stanovništvu. I onda bojim se da
ne uđemo u situaciju u roku par mjeseci da dođemo do toga da treba te vakcine na neki način
poklanjamo, uništavamo itd. Naravno neću sada govoriti o političkoj kampanji koja je vođena
protiv SDA kako je ona odgovorna za nabavku vakcina, iako nema odgovornih ljudi na tim
pozicijama ali evo čini mi se da od svih političkih stranaka da ona ipak najviše uradila što
kroz ove donacije, što kroz direktnu nabavku vakcina. Ali evo, da se ne bavimo sada time.
Drago mi je hvala Bogu da ima sada dostupnih vakcina, i sada je na Vladi Kantona Sarajevo
prevashodno  da  organizira  proces  vakcinacije  da  što  veći  procenat  stanovništva  bude
vakcinisan u Kantonu Sarajevo. Koliko će to biti teža zadatak za Vladu Kantona Sarajevo to
ćemo vidjeti  u  narednom periodu,  bojim se  da  će  biti  izuzetno  težak  kada  prestanu  ona
naručena slikanja i naručene izjave ispred Zetre da ćemo doći u situaciju da taj proces će stati
ili će doživjeti ozbiljne probleme. U tom smislu mi kao klub predlažemo nekoliko zaključka
koji naravno za cilj imaju da se prevenira to što bi moglo nastati kao problem.
Znači  predlažemo novi  model  vakcinacije,  koji  će  ustvari  biti  potpuno decentraliziran  na
način  da  se  zaduži  Vlada  u  Kantonu  Sarajevo  i  resorno  Ministarstvo  da  se  organizira  9
vakcinalnih punktova u svakoj općini Kantona Sarajevo pri JU DZ Kantona Sarajevo ili na
neki  drugi  način,  ukoliko  to  je  prostorno  nemoguće  u  JU  DZ  ali  ja  mislim  da  je  to
najadekvatnije. To su ustanove koje svakako daju određene vrste vakcina tako da obezbijediti
neku manju prostoriju, mislim da to ne bi bio problem i da  bi na taj način učinili  da su



vakcine dostupne građanima, jer naši građani su konektovani na primarnu zdravstvenu zaštitu,
na te DZ. Znači predlažemo da Vlada Kantona Sarajevo kao zaključak broj 1, organizira tih 9
vakcinalnih punktova. Naravno nemamo ništa protiv da ostane otvoren vakcinalni punkt u
Zetri  kao  sa možda manjim obimom ili  manjim kapacitetom pošto očigledno već  imamo
situaciju da gore polako taj proces staje. Također u svrhu realizacije ovoga predlažemo da se
zaduži Vlada Kantona Sarajevo i resorno Ministarstvo da se angažiraju mali doktori, koje ste
otpustili nakon trećeg vala pandemije, angažujete ij na ugovor o radu određen broj mjeseci
dok vidimo kako će taj proces ići, da oni daju svo doprinos u svim ovim organizacionim
jedinicama. Znali da primite te ljude ponovo na posao, da rade na neki način  u dvije smjene.
Eto vam smjene da zaposlite 20 tih mladih doktora i da taj proces doživi jedan novi efekat a
smatramo da ovom decentralizacijom procesa vakcinacije ćemo postići efekat. Predlažemo
prema Kriznom štabu, Ministarstvu zdravstva Kantona Sarajevo, Zavodu za javno zdravstvo,
Vladi da izanalizira temeljito kampanju i osmisli kampanju vakcinacije. Naravno podržavamo
u svakom trenutku da i mi svi kao političke stranke uzmemo aktivno učešće u tome, evo i mi
kao SDA ćemo se sigurno u taj proces uključiti da bi smo što došli do što većeg procenta
vakcinisanih  ljudi  u  području  Kantona  Sarajevo.  Evo  mi  ćemo  vam  ova  tri  zaključka
proslijediti  putem maila i nadamo se da ćete ih podržati u cilju poboljšanja i preveniranja
eventualnog četvrtog vala kojeg očekujemo prema nekim prognozama stručnjaka na jesen.
Evo to je naš skromni doprinos ispred Kluba SDA u Skupštini Kantona Sarajevo. Zahvaljujem
predsjedavajući.

Predsjedavajući:
Za prvu raspravu se prijavila zastupnica Amra Junuzović Kaljić.

Poslanik/zastupnik Amra Junuzović Kaljić:
Da  li  se  čujemo  predsjedavajući?  Hvala  lijepo.  Evo  kao  prijedlog  apro  po  svih  ovih
dosadašnjih pi pitanja i ministrovih odgovora i svih diskusija do sada koje smo čuli,  moj
prijedlog bi bio, evo na žalost ja u njemu ne mogu učestvovati jer sam kao zdravstveni radnik
vakcinisana  onom prvom količinom vakcina  koje  su  nam bile  dostupne,  to  je  bila  Astra
Zeneca  5000  vakcina  koje  je  donio  predsjednik  Srbije  Aleksandar  Vučić.  Dakle  kako  je
uvaženi  Konaković  govorio.  Ja  tome  kažem  ne  mogu  pristupit,  ali  predlažem  svim
zastupnicima  koji  do  sada  nisu  vakcinisani,  da  evo  svojim  javnim  vakcinisanjem,
osmišljavanjem  upravo  na  taj  način  doprinesu  praktički  kampanji  vakcinacije.  Nemojte
zaboraviti da praktički na neki način smo se ovom pričom o kampanji i ovome svemu smo se
udaljili,ili pričom o politici koja je jako involvirana u vakcinacije, da smo se udaljili od onoga
što je ustvari vakcinacija, onoga što je bitno. Našem stanovništvu prije svega ćemo poručiti da
u vakcinama se nalazi antigen koji u organizmu apliciranom vakcinom producira imunitet. Mi
nemamo efikasno oružje protiv, govorim o medicini, govorimo struci, govorim o globalnom
zdravlju stanovništva. Nemamo efikasno sredstvo protiv SARS COVID2 virusa ali imamo
odbranu. Odbrana jeste imunitet koji  je produciran vakcinom. U vakcini  se ne nalzi ništa
drugo izuzev antigena koji producira imunitet i sredstva koja taj antigen obezbjeđuju i čine
vakcinu efikasnom i upotrebljivom do određenog roka. Do sada, sve vrijeme imamo proiču o
kampanji vakcine, isto kao da niko nije gledao TV, nije bio na Fejsbuku, ni na društvenim
mrežama.  Mjesecima  već  traje  kampanja  Federalnog  Zavoda  za  javno  zdravstvo  koji  je
također spustio tu kampanju prema svim kantonima jer vakcine štite i  zbog onih koje voliš.
To je kampanja pod tim nazivom koja traje sve vrijeme i koja je podržana od svih kantonalnih
Zavoda  i  proširena  od  svih  kantonalnih  Zavoda  osobito  od  Zavoda  za  javno  zdravstvo
Kantona Sarajevo dovoljno je pogledati samo njihovu stranicu. Ili Fejsbuk i sve ostalo gdje je
praktički najčešća pitanja, odgovori na pitanja o vakcinaciji, gdje postoji jedna vrlo jasna  i
konkretna  uputa  kako  se  prijaviti,  kao  aplicirati  za  vakcinu  itd.  Upućen  je  javni  poziv
kompletnom stanovništvu, studentima, mladima svima da se vakcinišu upravo kako bi smo



obezbijedili što bolje početak nove školske godine. Dale vakcina je žrtva svoga uspjeha. Žrtva
na način da evo kroz istoriju vakcinacije mnoge bolesti su upravo eliminisane zahvaljujući
vakcinaciji.  I  ono  šta  očekujemo  da  vakcine  protiv  COVID  19  je  da  promijenimo  kurs
pandemije, da smanjimo učinke pandemije. Virus će biti prisutan među nama, koliko, mi to ne
znamo. Da li ćemo morati dodavati još neke doze vakcina, to još ne znamo istraživanja traju i
prikupljaju se rezultati širom svijeta. Sva nauka medicinska, brojne medicinske grane su stale
u  odbranu  ljudskog  zdravlja  kada  je  u  pitanju  SARS  COVID2.  Molim  vas  u  mnogim
zemljama, u nekim zemljama, neću reći mnogi, ne možete uopšte zdravstveno osigurati dijete
ukoliko nije vakcinisao. Dakle jednostavno ti zdravstveni sistemi neće da liječe ono što se
moglo spriječiti.  Evo kod nas  je to  i  te kako utemeljeno u Zakonu o zdravstvenoj zaštiti
stanovništva  od  zaraznih  bolesti.  Vakcina  protiv,  kada  govorimo  obaveznoj  imunizaciji  i
naredbi o imunizaciji, ova vakcina je dobrovoljna i upravo na bazi te dobrovoljnosti, molim
sve, pozivam sve kolege zastupnike, kažem ja ne mogu pristupiti jer sam obje doze Astra
Zenece već dobila koji su vakcinisani, da se javno vakcinišu, da jednostavno to bude jedan od
efikasnih načina pozivanja na vakcinu. Hvala lijepo. 

Predsjedavajući:
Zastupnica Amra Hasagić je sljedeća koja se prijavila za raspravu. Ivzolite imate riječ.

Poslanik/zastupnik Amra Hasagić.
Zahvaljujem predsjedavajući. Ja ću zaista vrlo kratko. Nakon iskrenog odgovora ministra na
moje pitanje koje evidentno dokazuje da ni  resorni  ministar,  a  ni  Krizni  štab uopšte nisu
smatrali  održavanje  sjednice  kao  rizičnu  aktivnost,  što  je  dokaz  da  predsjedavajući
zloupotrebom položaja obmanjuje kako nas tako i građane. Moj savjet i sugestija rukovodstvu
skupštinske većine da dolaskom na posao zarađuju svoje visoke plate i makar na taj način
kompenziraju turistička putovanja a ne zloupotrebljavaju svoje položaje kako bi sebi  a ne
građanima olakšali život. Zahvaljujem.

Predsjedavajući:
Zastupnik Haris Zahiragić.

Poslanik/zastupnik Haris Zahiragić.
Čujemo li e predsjedavajući? Pa prije svega, prije nego što započnem drugi dio diskusije,
morao  bih  se  referisati  s  obzirom da  je  na  sebi  svojstven  način  uvaženi  ministar  Vranić
odgovarao na moja pitanja uglavnom ironično, u nekim momentima čak i cinično, mislim da
Skupština Kantona Sarajevo ne bi trebala biti  prostor za to. Ja ću se truditi  da ne budem
ironičan niti  ciničan. Međutim moram prokomentarisati neke od njegovih odgovora. On je
kazao  da  nije  nadležan  za  kampanju,  (smetnje).  Vi  ste  ministar  zdravstva  u  vašim
ingerecijama je Zavod za javno zdravstvo između ostalog, pogledajte nadležnosti. Molim vas
pogledajte Ustav Kantona Sarajevo pogledajte propise koji regulišu vašu oblast i vidjet ćete
ustvari koliko nadležnosti imate, i nema tu šta vi da se lično trudite. Isto tako ste kazali da ste
vezano za Kleksan niste nadležni, i da ste koristili lične kontakte. Nema ništa lične, ne postoje
lični kontakt ministra, pogotovo u vezi sa poslom. Svaki vaš kontakt takve vrste je službeni
kontakt. I nema tu da niste nadležni za nešto. Kada ste preuzeli odgovornost da budete prvi
čovjek zdravstva u Kantonu Sarajevo preuzeli ste odgovornost i za nedostatak lijekova u DZ,
esencijalnih, nužnih, specifično u periodu pandemije, pa i za rad Zavod za javno zdravstvo i u
konačnici  kampanju.  Na žalost,  ponovo cinično ste  pohvalili  moj  prijedlog da angažujete
marketinšku agenciju i određene kolege zastupnici su također komentarisali to da je ZJZ već
poduzeo kampanju. Svjesni ste vi činjenice i vrlo dobro vi to znate ako ništa znate platiti, to
smo vidjeli  više puta do sada da se prava kampanja uradi koja će imati interdisciplinarni
pristup, koja neće biti da samo država građane poziva. Jer građani uglavnom, a specifično u



ovakvim  situacijama  imaju  nepovjerenje  spram  države,  ne  samo  u  BIH,  nego  u  svim
državama svijeta. S tim u vezi potreban je interdisciplinaran pristup, uključiti ljude u koje
građani imaju povjerenje i koji argumentima eventualno mogu uvjeriti sve one koji ne žele da
se vakcinišu, d bi se trebali vakcinisati. S tim u vezi, ukoliko smatrate bitnom kao što ste rekli
vše puta činjenicu da se ljudi trebaju vakcinisati, onda ne trebate žaliti novac da angažujete te
kampanje i da ozbiljno napravite taj proces promocije vakcinacije jer u suprotnom kako vi
govorite  nećemo na dobro izaći kao Kanton Sarajevo. Ja imam svoje mišljenje, ali ono je
potpuno irelevantno na ovoj tačci  dnevnog reda.  Kazali  ste također vrlo  neoprezno Astra
Zeneca je na žalost bila prva na tržištu, a onda ste se pokušali ispraviti. Međutim, eto i vi ste
građanima rekli da je na žalost Astra Zeneca bila prva na tržištu i doprinijeli u lošem rejtingu
te englesko-indijske vakcine koja je možda, ako vidite zemlje porijekla, dolazi iz dvije zemlje
koje zapravo imaju najbolje zdravstvene sisteme i s tim u vezi morate paziti kada govorite. Vi
kada ste rekli na žalost prva na tržištu, onda da bi se izvadili, počeli ste napadati Pfizer što je
druga  vakcina  koju  mi  imamo  ovdje.  I  u  suštini  doprinijeli  ste  vjerovatno  nepovjerenju
vakcine. Molim vas kada govorite pred zastupnicima ne  morate biti do kraja spremni, mi to
prihvatamo.  Ali  kada govorite na Skupštini  Kantona Sarajevo pred građanima, molim vas
spremite se. Nemojte takve stvari da govorite, jer sve ono što vi kažete u javnom prostoru
mediji kasnije prenose, građani čitaju i naravno oni koji imaju nepovjerenje samo će ga steći
još dublje. Spominjali ste ponovo ironično i pravdali to što ste istakli da su Arapi. Onda ste
rekli zato što je najveći broj turista. Prvi put to niste rekli.  Reći da je najveći broj turista
zaraženih Arapa je vrlo u najmanju ruku osjetljivo evo i sporno, da ne koristim neki drugi
izraz. Ne smijete jedno etničko porijeklo tako klasificirati i generalizirati, bez da ste rekli s
obzirom da je najveći broj turista najveći broj od njih, pa onda kažete jedan Španac itd. Ne
možete,  to  su  vrlo  osjetljive  teme,  osjetljive  stvari,  a  arapski  turisti  koji  najviše  troše  u
Kantonu Sarajevo već dovoljo stigmatizirani, specifično od politika kojoj vi pripadate, tako da
nemojte  molim vas koristiti Skupštinu Kantona Sarajevo da to dalje nastavljate i da ljude
nazivate da su zaraženi, u najvećoj mjeri. Još jedna stvar koju ste prokomentarisali, vezano za
moje pitanje za viski u HP. Nije to Haris Zahiragić kazao i nisam uopšte bio pretenciozan. Ja
sam  to  pročitao,  objavu  direktora  Adema Zalihića  koji  je  također  kaže  kao  i  vi  da  ima
svjedoke za to što vi kažete. Ono što vam je promaklo, rekli ste bivši direktor HP. A on je
trenutni direktor HP što svjedoči vašim namjerama da, evo iako je direktor HP, vi ne želite da
njega priznate pa ga  nazivate  bivšim direktorom. S tim u vezi  ste  imali  neka nezakonita
imenovanja na čelo tog UO u sred pandemije pred četvrti val vjerovatno planirate smijeniti
čovjeka nakon što ste oborili  dva historijski dobra izvještaj itd. Ali to puno govori više o
vama. Ovu temu smo prilično dobro elaborirali pa ne bih želio da se vraćam. Samo molim vas
nemojte zvati bivšim direktorima direktore koji to danas jesu, Adem Zalihić je danas i sutra.
Ne znam da li ćete sutra ga uspjeti smijeniti s obzirom da ste imali nezakonito imenovanje
UO, pa ste ga onda ispravili ponovo nakon što smo mi pisali Uredu za borbu protiv korupcije,
to je mane bitno. Kada ga smijenite zovite ga bivši, a trenutno je direktor HP i to morate
uvažavati. (smetnje) I vi kolega (smetnje) spominjali ste zabrane, represije i ograničenja. Ja
vas molim, ja apelujem da pristup spram promocije  i  afirmacije procesa vakcinacije bude
jedan pozitivistički  pristup, nemojte da ulazimo u osvetljiva područja ograničenja ljudskih
prava. Vidite da u Francuskoj koju spominjete kao primjer bujaju neredi i protesti,  stotine
hiljada građana su na ulicama. To niste spomenuli, a spomenuli ste mjere zbog toga što su
zašli duboko u sferu ljudskih prava. Nama ta vrsta (nerazumljivo) u Kantonu Sarajevo i državi
BIH zasigurno ne treba. Mi smo mala država, mi nemamo desetine miliona stanovnika kao te
države, mi možemo iskomunicirati svaku poruku sa svakim građaninom, bez nekih posebnih
zadiranja u ljudska prava,  jer te teme su vrlo osjetljive.  Imamo u neke presude europskih
sudova koje su aktuelne koje su bile negativne spram nekih ograničenja ljudskih prava. To je
vrlo  kompleksna tema ljudskih prava. I molim vas ukoliko se budete bavili, nemojte svje
pravnike angažovati  s  obzirom da šta god donesete,  padne vam na Ustavnom sudu. Dajte



angažujete, pozovite nas iz Kluba SDA pa ćemo vam mi pomoći da nađete neke mjere koje će
ipak moći opstati kao takve, bit će pravno održive, da ne bi smo bili rigidna Vlada, i rigidni
Kanton koji suspenduje ljudska prava i da ne bi smo završavali na Ustavnom sudu i Sudu za
ljudska prava. To ugledu Kantona Sarajevo može samo škoditi. Kada je broj vakcina u pitanju
također su neki zastupnici vladajuće većine iskoristili  priliku da ponovo kažu nismo imali
vakcine itd. Ja ne želim da likujem, nije ni tema za likovanje, ali isto tako nije bila tema da
pravite kampanju od toga. Podsjetit ću vas na obećanja od januara, pa od februara, marta,
aprila, maja, juna, jula, premijera Forte od nabavci vakcina. Samo još jedan korak i evo niste
ni jednu vakcinu nabavili. Srećom, Vlada FBIH iako ni ona nije nadležna isto kao kantonalna
Vlada je nabavila tih 500.000 vakcina. Da li je zakasnila da li nije, najbolje govori podatak da
je Zetra prazna. I da je ranije nabavljeno do sada se ljudi ne bi vakcinisali. Maloprije kolega
Mahir u jednoj kolokvijalnoj razgovoru, smijali smo, kažu (smetnje) ko što je Fadil nabavio.
Zaista je tako. Implementirajte tih 500.000 vakcina implementirajte barem 10.000 i to će biti
od koga je, dovoljno je, možda i previše. Spominjali ste Srbiju i kolega Dević je u pitanjima
spominjao vaučere drugim državama koje su dale. Gospodin kolega Konaković je također to
komentarisao na sebi svojstven način. Slažem se ja kolega Konakoviću da je Srbija kao takva
onaj čin prvog donošenja vakcina u Kanton Sarajevo i dolazak Aleksandra Vučića lično da
donese par hiljada vakcina bio teatralan, pitanje koliko je  bio dobronamjeran itd. Možda je i
OK da se Kanton Sarajevo na takav način tako zahvali ali sigurno bi trebali zahvaliti i drugim
državama. Ne na način,  mi nismo htjeli  da pravimo kampanju,  da se svim tim državama
dodijele vaučeri, svjesni činjenice da Kanton Sarajevo nema puno novca, da su te države dale
puno vakcina, da imaju puno stanovnika i da bi se morali potrošiti u te svrhe desetine miliona
KM a vas bi smo doveli u nezgodnu situaciju. S obzirom da to ne želimo, na sljedećoj sjednici
ćemo mi predložiti, možemo zajedno predložiti na koji način da se vladama i predsjednicima
tih zemalja Kanton Sarajevo , kao glavni grad tj kao Kanton u kojem se nalazi glavni grad
države Bih može barem na simboličan način dodjeljivanjem plaketa ljudima zaslužnim za te
donacije  i  onim koji  su  ih  lobirali  i  onima  koji  su  ih  donijeli  da  im  se  na  takav  način
simbolički zahvalimo. Kada je Srbija u pitanju i taj Vulin, nije apsolutno bitna irelevantna je
činjenica da li je on služio vojsku ili nije, pogotovo u kantonalnoj raspravi, ne trebamo ovo
koristiti za neku predizbornu kampanju,  dakle to je ministar susjedne države Srbije koji se
ponaša kako se on ponaša. Međutim ako govorim o kontekstu Srbije, onda moramo uzeti u
obzir činjenicu da pod patronatom politike zvanične Srbije, javne i zvanične i one neformalne,
tihe, kako jeste bila blokada nenabavkom vakcina, to je bila jedna pasivna blokada, jer je
Vijeće ministara za to nadležno, a nije uradilo svoj dio posla, vjerovatno da bi Srbija ispala
sila u regionu, da bi Aleksandar Vučić mogao biti lider u regionu, 

Predsjedavajući:
Kolega Zahiragiću, ja se izvinjavam, da li govorite u ime Kluba?

Poslanik/zastupnik Haris Zahiragić.
Govorim  u  ime  Kluba.  Vjerovatno  su  to  razlozi  zbog  kojih  mi  nismo.  Nisam  vas  čuo.
Vjerovatno su to razlozi zbog kojih je i blokirana država u nabavci vakcina.   I moramo na taj
način to posmatrati. (smetnje) 

Predsjedavajući:
Kolega  Zahiragiću  imate  tehničke  probleme,  pokušajte  kameru  isključiti.  Zastupniče
Zahiragić da li se čujemo? Zastupniče Zahiragić da li se čujemo? Očigledno veza je pukla. Ja
ću dati riječ sljedećoj zastupnici koja se prijavila dok zastupnik Zahiragić ne otkloni tehničke
probleme. E čujemo se, sada se čujemo.

Poslanik/zastupnik Haris Zahiragić:



Izvinjavam se, konekcija je vjerovatno. Ne znam da li je kod mene, ili kod vas. Mislim da je
na dijelu u kojem sam govorio zaključne riječi, pa evo neću dugo, jš pola minute, možda
minutu.  

Predsjedavajući:
Pokušajte isključiti kameru, očigledno je do nje. 

Poslanik/zastupnik Haris Zahiragić:
Isključio sam kameru. Dakle neću da dužim. Na kraju sjećate se zaključak ai naših prijedloga
mjera kada je bio treći val pandemije, kada se Vlada nije baš najbolje snalazila, mi smo zaista
u najboljoj namjeri predložili desetak zaključaka i ideja i to je odgovor ministru Vraniću ko ji
kaže zašto ne predložite neke stvari. Vi ih niste podržali tada,a onda ste sukcesivno jedan po
jedan možda implementirali. Neke jeste, neke niste. Nama to apsolutno nije bitno što niste
podržali naše. Evo ponovo mi sada tri zaključaka upućujemo, mogli smo napisati njih pedeset.
U  ova  tri  mogu  stati  svi  problemi  s  vakcinacijom  trenutni.  Dakle,  kvalitetna  raspodjela
punktova po Kanton Sarajevo, i decentralizacija, angažovanje dodatnog kadra i rješavanje još
jednog ranijeg problema koji ne želimo ponovo da aktueliziramo, imali smo tu temu prije
dvije sjednice. I de fakto pravljenje ozbiljne kampanje u svrhu promocije te vakcinacije kod
građana koji to žele, bez nekih represivnih mjera, što u suštini jedino što mi možemo trenutno
uraditi kao vlast u Kantonu Sarajevo. Te zaključke pozivam vas koji su dobronamjerni, koji su
izbalansirani, koji su mogli biti zlonamjerni da ih morate odbiti, pa da mi likujemo. Napravili
smo zaključke koje možete podržati (smetnje) uslov za to da to budu zajednički zaključci. Evo
mi možemo pored Kluba SDA staviti sve druge klubove, nikakav to nije problem, samo ih
izglasajte jer Kanton Sarajevo (smetnje) i drugih relevantnih ustavno i institucija. Hvala vam i
izvinjavam se što sam možda imao malo problema tehničke prirode.

Predsjedavajući:
Zastupnica Jasmina Biščević-Tokić se prijavila za raspravu.

Poslanik/zastupnik Jasmina Biščević-Tokić:
Hvala predsjedavajući. Ne znam je li se čujemo? Hvala. Pa evo prije svega navikli smo do
sada  na odgovore koje  ministar  Vranić pruža  nama.  To su sve  paušalni  odgovori,  gdje u
suštini konkretnih odgovora do sada nije bilo, izuzev statistike kada sam pitala koliko je ljudi
vakcinisano u Kantonu Sarajevo. Drago mi je da je ministar ispred Ministarstva angažovao
PR Ministarstva zdravstva, gospođu Mirnu Pecikozu. Evo ja bih mu preporučila da možda i
ona odgovora na ova pitanja ako on nije sposoban da nam pruži odgovore na pitanja koje kao
zastupnici  imamo  pravo  da  postavljamo.  Na  žalost,  žalosna  sam  što  ministar  Vranić  ne
poznaje  Zakon  o  zdravstvenoj  zaštiti  FBIH  kada  je  rekao  da  KC  nije  tercijarni  nivo
zdravstvene zaštite, nego da je i  sekundarni pa čak koliko sam ga shvatila spominjao je i
primarni nivo zdravstvene3 zaštite. Ja vas ministre Vraniću pozivam da pročitate član 101
Zakona o zdravstvenoj zaštiti, da se educirate. Kada kaže da je univerzitetsko klinička bolnica
je bolnica koja obavlja tercijarnu zdravstvenu zaštitu. Mislim da je dovoljno da par papira
naučite, kako bi znali koje su vaše nadležnosti a ujedno šta u suštini i koje nadležnost imaju
ostale zdravstvene ustanove čiji ste vi osnivač. Kolega Zahiragić je već spominjao Kleksan
pitanje  koje sam postavila  radilo  se  o  nabavci  Kleksana.  Svi  znamo da  građani  Kantona
Sarajevo imali  su problem da u apotekama nabave Kleksan.  Ne samo u apotekama nego
tačnije i u punktovima DZ koji je bio stacioniran u Zavodu za zaštitu studenata gdje nisu
mogli da prime Kleksan zbog nestašice, vi kao osnivač svih zdravstvenih ustanova ste dužni
da  to  uradite,  jer  nadležnost  Ministarstva  zdravstva  koje  propisuje  govori  da  ste  i  za  to
odgovorni. Komisiju za lijekove, koju ste spominjali da se svake sedmice sastaje, prebacili ste
iz ZZO vama u Ministarstvo zdravstva nikada nisam dobila odgovore na svoje pitanje ko su



članovi  tih komisija,  zašto ste u svom mandatu četiri  puta mijenjali  komisije  za lijekove.
Naravno da ste listu lijekova odmah formirali jer je to bilo u vašem interesu, ali koliko imam
saznanja sigurno takva vrsta liste ide na provjeru. Tako da kada je riječ o Kleksanu i te kako
ste odgovorni za nabavku tog Kleksana ja vas pozivam u ime građana Kantona Sarajevo da
nabavite  potrebne  doze  Kleksana  jer  svi  mi  ministre  Vraniću  moramo znati  da radimo u
interesu građana i da nam oni moraju biti na prvom mjestu. Kada je riječ o vakcinama kao što
ste rekli da li ja trebam učestvovati u nekoj kampanji, ja ću naravno vrlo rado odazvati gdje
me god pozovete ministre Vraniću, ali je žalosno da vi u svom izlaganju kažete kao što je
kolega Haris rekao, bukvalno vas citiram, na žalost Astra Zeneca je došla prva. Pa šta time
poručujemo građanima Kantona Sarajevo? Apelujem na građane Kantona Sarajevo da je Astra
Zeneca odlična vakcina, ništa lošija od ostalih niti sa potencijalno većim komplikacijama. Ja
bih voljela kada bi imali statistiku svi ispred sebe da vidite uopšte kakva je statistika za Astra
Zenaca vakcinu. I kada kaže ministar da će se morati lično potruditi više da radi na promociji
ja mislim da je to vaš posao ministre, da vi primate za to platu, kao i svi mi koji sjedimo ovdje
i morate se angažovati više za samu kampanju procesa vakcinacije. Trebaju se sva sredstva
usmjeriti i dosadašnju aktivnost na neki način da revidirate kako bi poboljšali samu promociju
vakcinacije, mislim da naši građani nisu zaslužili na +40 stepeni da stoje ispred Zetre. Čak je
kolona bila više od kilometar na +40 jedne subote, ne znam tačno koji je bio datum. Ja mislim
da je prošle subote bilo kada su otvorena vrata bila Zetru za sve građane. Drago mi je da je
preko 65 godina 72% vakcinisano. Kada je riječ o specijalističko konsultativnoj službi kao što
ste već rekli da KC ima specijalističko konsultativnu službu, imaju i DZ i mnogi drugi  zavodi
imaju specijalističko konsultativnu službu, i da li sam ja kliničar ili ne. Možda je bitno na
univerzitetima gdje vi predajete, ali svaki student Medicine koji završi Medicinski fakultet
UNSA ima znanje ministre Vraniću, bez obzira da li je kliničar ili ne, da prepozna da li je
neko obolio sa teškom ili  lakšom kliničkom slikom. Ja vas jhoš jednom pozivam kao i Zavod
za javno zdravstvo da probamo naći  bolju kampanju svi zajedno kako bi privukli građane
Kantona Sarajevo da se vakciniše. Evidentno je kao što se rekli da je do sada s prvom dozom
vakcinisano 140.000 naših građana. Moramo privući mlađu populaciju, jer ovo je očito samo
starija populacija koja je do sada vakcinisana i naći način da li kroz medije, kroz medijske
kuće da se zaštitimo. Kolegica Amra je već govorila da u suštini vrlo je bitno da su mnoge
bolesti  smanjile  smrtnost  zbog vakcina.  Ne samo da  su eliminisane nego stvarno  i  stopa
smrtnosti je upravo evo sjetit ćemo se nekih oboljenja koja su prije harala, da sada nemaju
takvih teških kliničkih slika. I mislim da moramo što efikasnije olakšavati prilazni teren, ne
samo  da  to   bude  u  Zetri  nego  i  na  drugim punktovima,  za  sve  one  koji  žele  doći  na
vakcinaciju protiv korona virusa u Zetru. Naravno ljudi koji žive u Hadžićima, Ilijašu vrlo e
teško da dođu u Zetru i da stoje po tri, četiri sata ispred Zetre na +40. i vjerujte da je to jedan
od razloga zašto naši građani u Kantonu Sarajevo neće da se vakcinišu jer moraju ispred Zetre
čekati  po 4 sata.  Ja još jednom stojim na raspolaganju ministre  Vraniću, bez obzira da li
postavljala pitanja ili ne. Vrlo rado ću se uključiti u kampanju kada vi kažete da nažalost Astra
Zeneca je došla prva. Mislim da je građanima Kantona Sarajevo sve jasno o čemu se radi.
Zahvaljujem.

Predsjedavajući:
Zastupnik Igor Stojanović diskusija.

Poslanik/zastupnik Igor Stojanović:
Hvala predsjedavajući. Moram reći na početku da je previše diskusija otišlo mimo same teme
ove tačke. Mislim da bi suština i sadržaj ove tačke trebala da bude priprema za četvrti val. I
samim tim šta to sve Skupština može uraditi i pomoći zdravstvenom sektoru u ovom trenutku
na  koji  način  da  nas  jednostavno  ne  zadesi  jedna  teška  situacija  kao  što  smo  imali  u
prethodnim  godinama,  pogotovo  u  periodu  dok  nismo  imali  ministra  zdravstva.  Moram



također na početku odbaciti gnusne optužbe kolege Zahiragića da je ministar Vranić dio nekih
politika stigmatiziranja Arapa. Dakle, gospodin Vranić ministar zdravstva je dio stranke kojoj
i ja pripadam i to  gnusno odbacujem da je SDP bilo kakav dio  politika koji stigmatiziraju
bilo koga po bilo kojem osnovu. To apsolutno nije tačno a kolega Zahiragiću ako već želite
govoriti o stigmatiziranju, što također smatram da nije tema.

Predsjedavajući:
Ispravka krivog navoda zastupnik Zahiragić.

Poslanik/zastupnik Haris Zahiragić:
Kujemo li se predsjedavajući? Nisam želio, evo pozivam kolegu Stojanovića da prestanemo
,da ne uđemo u diskusiju po ovoj temi. A ispravljam navod jer je rekao da nije istina da je
SDP je stranka iz kojeg su bila ranija stigmatiziranja. Podsjećam na izjavu i na govor, tj na
urlik predsjednika SDP Nermina Nikšića koji je kazao nisu naša braća oni s bradama i oni s
rukavicama, nego su naša braća pripadnici Vojske RS i HVO ko ji nisu.

Predsjedavajući:
Kolega Zahiragiću dajte vratite se na tačku dnevnog reda molim vas.

Poslanik/zastupnik Haris Zahiragić.
Samo ispravljam navod predsjedavajući. Evo pozivam da prestanemo.

Predsjedavajući:
Kolega Stojanoviću i kolega Zahiragiću molim vas da čuvate i poštujete dignitet Skupštine.
Vratite se na tačku dnevnog reda. Kolega Stojanoviću nastavite.

Poslanik/zastupnik Igor Stojanović.
Vrlo vješto izvrtanje tema. Nemojte da ulazimo u raspravu a onda još gnusnija optužba od
kolege Zahiragića. Znači ovo je po meni dno dna za jednu temu u kojoj treba da diskutujemo
o vakcinaciji, da diskutujemo o tome kako ćemo se boriti protiv korone. Sada šta je rekao
predsjednik  Nikšić  kako  bi  ste  vi  dokazali  stigmatiziranje.  Ja  naravno  to  odbacujem  i
gospodin Vranić vam je objasnio da su statistički najviše oboljelih dolazi iz jednostavno iz
ovih ljudi koji dolaze iz arapskih zemalja i tu je najviše oboljelih. I to je jeidno što je on rekao
iz  čega  ste  vi  odmah  vidjeli  neko  stigmatiziranje.  Ali  ako  već  želite  da  pričate  o
stigmatiziranju kolega Zahiragiću onda vam preporučujem da pročitate knjigu od gospodina
Zalihića koja se zove „Otac srpske mržnje prema Bošnjacima i Srbima”. Isti  ovaj  Zalihić
direktor  HP.  Pa  pročitajte  posebno  onaj  dio  kako  govori  o  pravoslavnim  vjernicima  i
sveštenicima i onda ćete vidjeti šta je.

Predsjedavajući:
molim vas vrateite se na tačku dnevnog reda.

Poslanik/zastupnik Igor Stojanović.
Da u svakom slučaju ali želim da odgovorim, ne želim da kolega Zahiragić misli da je u
pravu.  Što se tiče same tačke dnevnog reda, želim da kažem da nakon što nismo imali osam
mjeseci  ministra zdravstva mislilo se da jednostavno situacija  u Kantonu Sarajevo će biti
izuzetno  loša,  a  danas  kada  je  organizovan  centar  za  vakcinaciju  i  kada je  prema nekim
statistikama,  doduše  jš  nezvaničnim  imamo  preko  30% vakcinisanih  građana  u  Kantonu
Sarajevo, mislim da i nije toliko loše u odnosu na gradove u regionu. Također se krenulo sa
refundacijom troškova za skupe lijekove. I sistem na neki način počinje da funkcioniše. Da li
može bolje, sigurno da može. Da li smo nadoknadili  propušteno vrijeme u vrijeme Vlade



Marija Nenadića, mislim da značajno jesmo. Mislim da ako ništa da se bolje radi. Savršeno
nije ali mislim da ono što je izuzetno dobro je sastanak koji je organizovan na inicijativu
ministra zdravstvena  sa šefovima klubova i sa direktorima zdravstvenih institucija. Na tom
sastanku jer razgovarano o pripremi. Sastanak se desio prije nekih mjesec dana i govoreno je
prije svega o četvrtom valu i o našoj pripremi kako ćemo se suprotstaviti  četvrtom valu i
Vlada je pripremila dodatni novac da bi se proširili kapaciteti Opšte bolnice i mislim da ćemo
nadam se da ćemo spremno dočekati taj četvrti val i slažem se sa svim pozivima zastupnika
prema građanima da se vakcinišu u što većem broju kako i olakšali zdravstvenim radnicima
ovu borbu. Što se tiče vaučera također koji su spominjani prema građanima Srbije u znak
zahvalnosti za donirane vakcine i ono što je još značajnije ja sam za to da se vaučeri ponude
svim zemljama koje su pomogle Kanton Sarajevo i građanima BIH. I to je na kraju krajeva
interes Kanton Sarajevo da privučemo ljude da u ovo turističko vrijeme kada ljudi mnogo
putuju da posjete i  Sarajevo.  To je od našeg interesa,  pogotovo evo sada je vrijeme SFF,
mislim da  bi bilo značajno da građani drugih zemalja u što većem broju posjete Kanton
Sarajevo. Ali ne razumijem kritike na vaučer prema građanima Srbije, koje je Vlada odlučila
da dodijeli.  Pogotovo ne razumijem poređenje sa Malezijom, Turskom i zemljama koje su
također donirane vakcine.  Za razliku od tih zemalja,  ni  jedna od tih zemalja nije pozvala
građane Bih i rekla izvolite se vakcinišite se kojom god vakcinom želite, izaberite vakcinu. To
je uradila jedina zemlja u regionu Srbija i u znak neke zahvalnosti ja razmišljam o potezu
Vlade Kantona Sarajevo kao jednom građenju dobrosusjedskih odnosa što ne mislim uopšte d
aje loše i da bi sada trebalo kritikovati. Ne mislim uopšte da je to predmet diskusije za ovu
tačku.na kraju, ta jedna priča o patriotizmu. Najlakše je znate odgovoriti (smetnje) na njegove
poruke, slažem se sa kolegom Konakovićem koji je rekao na poniženje koje smo doživjeli
kada je  Vučić sletio  na sarajevski aerodrom i  donirao nam vakcine i  najlakše je  riječima
govoriti. Ali patriotski bi bilo da je Vijeće ministara i predsjednici, premijeri entiteta da su
nabavili vakcine i da su pokazali tako čin patriotizma kako se bore protiv Vulina, Vučića i
ostalih da nas ne ponižavaju sa donacijom vakcina. To bi bio patriotizam. A danas kritikovati
nešto zato što nam je neko pomogao, je isključivo razlog što smo se doveli u tu situaciju
nesposobnost funkcionisanja državne vlasti. I zna se ko je na čelu državne vlasti i zbog čega
ne funkcioniše. Također, smatram bespredmetnim dovoditi u diskusiju u kontekst ove tačke
dnevnog reda diskusiju da li je neko naručio viski ili nije. Evo drago mi je da je ministar
Vranić  odgovorio  vezano  za  viski.  Šta  sada  treba.  Zamislite  vi  na  tački  dnevnog  reda  o
vakcinaciji  ,  o borbi  protiv  korone mi diskutujemo da li  se ministar Vranić treba izvinuti
direktoru Zalihiću da li je naručio viski ili nije naručio viski, jel to vrijeđa njegova vjerska
osjećanja. Mislim da je to apsurd kojim se očigledno bave opozicione politike želeći na taj
način diskreditirati  ministra  zdravstva  koji  je  za  razliku od Vlade  u  kojoj  je  participirala
aktuelna opozicija uspio da obezbijedi centar za vakcinaciju, uspio da obezbijedi veći broj
testiranih i ipak napravio neki napredak. Diskutovati o viskiju ustvari pokazuje prije svega po
meni bespomoćnost opozicije  da na ilo koji način diskreditira rad ove Vlade i popravljanje
situacije u odnosu na Vladu Marija Nenadića koja jednostavno nije imala ni ministra a kamo
li da je nabavila neku vakcinu ili neki drive in centar, napravila ili bilo kakav punkt u kojem
su se ljudi mogli testirati.  Ima još problema. Ja ne ćelim da hvalim sve stvari koje stoje i
mislim da treba razmisliti o dodatnom angažmanu ljudi, pogotovo koji su radili za vrijeme
trećeg  vala  pandemije,  a  koji  su  sada  izgubili  radna  mjesta.  Mislim da  se  o  njima mora
razgovarati i da oni moraju biti prvi koji će se pozvati da nam pomognu u četvrtom valu jer,
em što imaju iskustvo, em što su založili svoje živote u najtežim trenucima u tom najtežem
trećem valu. I to očekujem od ministarstva zdravstva da u narednom periodu angažuje te ljude
i da nas što bolje pripremi da dočekamo četvrti val što spremniji i da se ne dešavaju cifre
umrlih u trećem valu kada je bilo po 80 do 90 ljudi gdje smo čekali na njihove dženaze i
sahrane.  A to  je  bila  posljedica  naše  nepripremljenosti  prethodnih  Vlada  i  jednostavno
neozbiljnosti rada u sektoru zdravstva. Očekujem da ministar Vranić nas pripremi na najbolji



način. I  ja vjerujem da ćemo svi zajedno uraditi da ne bude toliki broj mrtvih u Kantonu
Sarajevo. Hvala.

Predsjedavajući:
Zastupnik Vedran Jakupović. Zastupniče Jakupović ne čujemo vas. Jako slabo vas čujemo.
Pokušajte pojačati kod sebe prijemnik. Ne znam da li ste udaljeni od uređaja, možda da se
primaknete. Jako slabo vas čujemo.  Opet vas slabo čujemo.  Dat ćemo riječ zastupnici Bešliji
dok vi otklonite tehnički problem. Jel se slažete?

Poslanik/zastupnik Vildana Bešlija:
Hvala predsjedavajući. Jel mene čujete? E hvala. Prvo da pozdravim sve s obzirom da se pravi
put javljam danas. Ja bih prije svega rekla u ovoj diskusiji  da na  žalost  nepravovremena
nabavka vakcina od strane države je doprinijela poremećaju procesa vakcinacije. A samim tim
i promocije vakcinacije i time je direktno uticala na zdravlje građana jer na žalost iako je
suprotno onome što smo i danas po ko zna koji put čuli u pojedinim diskusijama, ono što je
javnosti već poznato, svi napori koje je Vlada Edina Forte, znači Vlada Kantona Sarajevo
pokušala s početkom godine da nabavi vakcine su naišli na jedan zid i direktno na kraju
blokade od strane Vlade FBIH. Međutim, evo sada konačno imamo te vakcine i ono što je
posebno  važno,  apsolutno  se  slažem  sa  zastupnicima  i  zastupnicama  koji  su  prije  mene
diskutovali da moramo učiniti sve kao odgovorna vlast da na neki način objasnimo ljudima,
našim sugrađanima zbog čega je važno da se svi  vakcinišemo. S tim ja bih predložila da
Vlada Kantona Sarajevo, imamo jedan resurs koji nisam čula da se spominjao danas, imamo
TVSA,  koja je  kantonalna TV koja  je  dostupna svima i  zato predlažem da  u saradnji  sa
TVSA, radnim promotivnim videima, emisijama, gostovanjima relevantnih stručnjaka, više
puta dnevno, da to bude neki sastavni dio u kratkim porukama da se pozivaju građani da se
vakcinišu. Također bi tu bilo i  jako važno da se sa lica mjesta, svakodnevno izvještava o tome
koliko ljudi je vakcinisano, koja su pozitivna eventualno iskustva, koji su benefiti u sušitini
vakcinacija. Naravno tu su neizostavno društveni mediji koje Vlada koristi, društvene mreže,
tako da mislim da bi nam i TVSA kao značajan partner mogla ovdje jako dosta doprinijeti. I
evo nadam se da ono što smo čuli od ministra i što smo na prošloj sjednici imali priliku da
čujemo  da  su  određene  aktivnosti  ovaj  put  poduzete  tako  da  smo  čini  mi  se  poprilično
spremni  za  četvrti  val  pandemije.  Odnosno  u  suštini  znamo  koje  su  eventualne  potrebe
zdravstvenih institucija. Već ima se i određeno iskustvo, na šta se treba posebno obratit pažnja
kako sistem ne bi bio kao što je to bilo ranije opterećen i da ne budemo u nekom kolapsu,
odnosno koliko je moguće više da to amortizujemo. Eto toliko, hvala vam.

Predsjedavajući.
Zastupniče Jakupoviću da li ste otklonili tehničke probleme? Sada vas malo jasnije čujemo ali
in blizu kao ostale zastupnice i zastupnike. Pokušajte tako da vidim da je li je moguće da vas
čujemo u potpunosti. Čujemo vas ali jako slabo. Sad je bolje.

Poslanik/zastupnik Vedran Jakupović:
Evo pozdravljam,  drago  mi  je  da  smo otklonili  tehničke  probleme.  Pozdravljam vas,  sve
kolege i  građane Kantona Sarajevo.  Nisam imao namjeru da se javljam ali  sam ponukan
pozivom ministra Vranića (smetnje) i svidjelo mi se to što je pozvao sve nas zastupnike da
javno i obznanimo i naš stav po pitanju vakcinacije i da se vakcinišemo ako već nismo. Dakle
prvo  je  neophodno  da  imamo  informaciju  o  tome  koliko  je  građana  Kantona  Sarajevo
vakcinisano. Mislim da je ovo dosta dobar broj od 140.000 bar jedna doza. Ako uzmemo u
obzir i ljude koji su vakcinisani van granica BIH, mislim da smo dosta dobar posao napravili
uglavnom  nekim ličnim naporima  građana.  Posebno  kada  je  riječ   o  populaciji  srednjih



godina,  populaciji  koja  je  u  poslovima u biznisima,  radno sposobna i  aktivna populacija.
Mislim da je veliki broj građana Kantona Sarajevo vakcinisan vani. I ja bih se odazvao na
poziv i javno bih se vakcinisao. Ali već sam vakcinisan kao što je kolegica Amra Junuzović-
Kaljić rekla. Mogu reći da su svi  moji bliski vakcinisani. Ja sam dobio Astra Zenecu. Ostali
meni  bliski  ljudi  i  Pfizera  i  Astru Zenecu  i  Sinovac,  apsolutno nije  bilo  nekih problema.
Mislim da kolege iz SDA bi trebale da smanje jednu dozu politikanstva u cijeloj ovoj priči jer
mogu izazvati kontra efekat. Ovo je najdobronamjernije. Hvatati neku riječ iz konteksta itd
može se protumačiti među građanstvom kao antikampanja. Kolegica Jasmina Biščević-Tokić
je ispravila tu svoju, da tako kažem, političku grešku stručnim komentarom stručnim pozivom
građanima da se vakcinišu. Ovo je najbolji vid prevencije i pripreme za četvrti, peti, šesti i
bilo koji val. Nesporno u cijelom svijetu nema mjesta da bilo ko bude protiv iz bilo koje
strane. Tako da evo ja ću ponoviti još jednom da sam lično vakcinisan i da preporučujem
svima da se vakcinišu. I pozvat ću evo ko nije iz SDA, možda nisu ljudi htjeli. Evo kolega
Zahiragić da pokaže prvi, da ode da se uslika, ako se ne boji vakcine da ode da se uslika da
pokaže  da je  hrabar  kako se predstavlja.  Da i  on građanima svojim nekim sljedbenicima
pokaže da je za vakcinaciju. To je nadirektnije što može uraditi. Evo ja ću još jednom ponoviti
da sam vakcinisan i da apsolutno sve građane Kantona Sarajevo ne mogu reći molim, ali u
svakom slučaju potičem da i oni završe sa vakcinacijom. Hvala vam lijepa.

Predsjedavajući:
Zastupnik Samir Suljević.

Poslanik/zastupnik Samir Suljević:
Zahvaljujem predsjedavajući. Nadam se da me čujete. Pozdravljam sve koji prate današnju
sjednicu Skupštine Kantona Sarajevo.  Moja diskusija  danas je izazvana nekom vrstom da
kažem replike kolegi Zahiragiću. Nije mi se svidjelo ako sam dobro shvatio njegovo branjenje
Vijeća ministara i Vlade FBIH, u kašnjenju nabavke vakcina. Pa je u on u jednom trenutku
rekao otprilike eto vidite Zetra je prazna, građani su nezainteresovani za vakcine, tako sam
shvatio za vakcinisanje. Ne kolega Zahiragiću, naši građani uopšte nisu neodgovorni. Svoju
odgovornost  su pokazali  time da je  preko 150.000 naših građana,  po nekim nezvaničnim
informacijama.

Predsjedavajući:
Oprostite zastupniče Suljeviću, Haris Zahiragić ispravka krivog navoda.

Poslanik/zastupnik Haris Zahiragić:
Moram, imam potrebu ispraviti nekoliko krivih navoda. Prije svega ja nisam pohvalio nego
sam kritikovao vrlo ozbiljno i Vijeće ministara i državu Srbiju pod čijim patronatom je to
Vijeće  ministara  blokiralo  nabavku  vakcina.  Nije  izvršila  svoju  nadležnost,  prije  svega
predsjedavajući Vijeća ministara. A drugi je krivi navod kolega Suljeviću nisam ja rekao da su
građani neodgovorni nego da je Vlada Kantona Sarajevo neodgovorna. I molim vas ukoliko
imate potrebu diskutujete, potrudite se da diskutujete sa onim što sam ja rekao, a ne sa onim
što ste vi željeli čuti. (smetnje) moram se stalno javljati, svi komunicirate sa nečim što kolega
Zahiragić nije rekao. Sada ću se ja trebati javljati deset puta ispravljati navode i onda će biti,
onda će mi se 11 zastupnik javiti i reći nije to tema. Pa molim vas držite se teme i nemojte mi
stavljati riječi u usta.  Hvala.

Poslanik/zastupnik Samir Suljević:
Pa ne bih želio da izazivam repliku za repliku, nisam tvrdio da je kolega Zahiragić to rekao
nego iz njegove diskusije to proizilazi. Ja bih se osvrnuo na jedan aspekt, a to je da izuzmemo
samo zdravstveni aspekt, uzmite samo ekonomski aspekt. Ako je cca 150.000 naših građana



otišlo  da  se  vakciniše  van  države  BIH,  uzmimo da  je  to  cca  150  km Sarajevo-Priboj,  a
Sarajevo- Beograd je 300. mi dolazimo do jedne interesantne informacije da je ako je u vozilu
bilo 4 ljudi i da su po 5 KM dnevno potrošili u oba odlaska dolazimo do jedne frapantne
informacije,  mada  nisam  ekonomski  analitičar,  lako  je  izračunati,  da  je  neadekvatno,
neblagovoremeno nabavljanje vakcina  građanima BIH,  građane BIH koštalo minimum 10
miliona KM. U doba kakvo je  ovo gdje nam privreda grca,  oni  su dodatno  otežali  život
građana BIH i zbog toga smatram da nema adekvatne odbrane kašnjenju nabavke vakcina. A
ovo što se sada radi u Kanton Sarajevo mislim da je samo pokazatelj da je najveći dio građana
Sarajeva već izvršio vakcinaciju. Zbog toga dalje dajem podršku Vladi Kantona da i dalje
nastavi na ovom putu koji jeste. Smatram da nije loša ni ova inicijativa Kluba SDA oko većeg
broja punktova, ali nemojte da se sada igramo svačim da kažemo e moramo nabaviti sada i
vozilo, moramo prevesti građane. Onaj koji želi da se vakciniše on će naći način i doći do
Zetre.

Predsjedavajući:
Nema  više  prijavljenih.  Zaključujem  raspravu.  S  OBZIROM  DA SE  VIŠE  NIKO  NIJE
PRIJAVIO, KONSTATUJEM DA JE SKUPŠTINA INFORMACIJU PRIMILA K ZNANJU.

Prelazimo na tačku dva:
AD-2.

POSLANIČKA/ZASTUPNIČKA PITANJA, INICIJATIVE I ODGOVORI

U skladu s Poslovnikom pozivam zastupnice i zastupnike da se prijave. Oprostite zaključke
nisam pročitao.

Prije nego što pređemo na drugu tačku dnevnog reda potrebno je da  pročitam zaključke da se
Skupština izjasni.

Na osnovu člana 120. Poslovnika Skupštine Kantona Sarajevo Klub SDA predlaže sljedeće
zaključke:

1. Zadužuje  se  Vlada,  Ministarstvo  zdravstva  Kantona  Sarajevo  da  se  organizuju
punktovi  za  vakcinaciju  građana  Kantona  Sarajevo  u  svih  devet  organizacionih
jedinica JU Dom zdravlja Kantona Sarajevo radi lakšeg pristupa ostvarivanju prava
građana.

2. Zadužuje se Vlada Kantona Sarajevo i Ministarstvo zdravstva Kantona Sarajevo da za
proces  vakcinacije  u  DZ  angažuju  ljekara  koji  se  nalaze  na  evidenciji  Službe  za
zapošljavanje Kantona Sarajevo.

3. Zadužujemo  Vladu  Kantona  Sarajevo,  Ministarstvo  zdravstva  i  Zavod  za  javno
zdravstvo  da  izvrše  odmah  reviziju  dosadašnjih  aktivnosti  promocije  procesa
vakcinacije,  te  da  organizuju  ozbiljniju  kampanju  promocije  vakcinacija  s  ciljem
zaštite stanovništva od virusa COVID-19.

Molim službu da pripremi anketu za izjašnjenje.

Poslanik/zastupnik Samir Suljević:
Predsjedavajući, oprostite jedno pitanje molim vas ako može. Da li se ovi zaključci mogu
pojedinačno tretirati, jer nisam siguran da bi za sve glasao a pojedine bih.

Predsjedavajući:
Evo pitat  ćemo predlagača zaključaka. Samo sugerišu mi iz službe da je bila poslovnička



intervencija od zastupnika Mahira Devića, ja je ne vidim ovdje na grupi. Zastupniče Dević.

Poslanik/zastupnik Mahir Dević:
U redu je predsjedavajući, mislio sam da niste stavili na glasanje, pošto ste to poslije uradili
OK je to.

Predsjedavajući:
Dobro, jel se slažete da ovi zaključci idu odvojeno ili insistirate na.

Poslanik/zastupnik Mahir Dević:
Kako žele kolege. Mi smo smatrali da su sva tri zaključka da kažem vrlo logička, da imaju
jedan logički  slijed.  A ukoliko treba da se razdvoje da se pojedinačno glasa za njih,  nije
sporno. 

Predsjedavajući.
Dobro, zastupniče Suljević, da li...

Poslanik/zastupnik Mahir Dević:
Ako je nešto Klubu SDP sporno da neki želi podržati a neki ne, evo razdvojite, nije sporno.
Ali ja mislim da su ovi zaključci dobri i da ih podrži cijela Skupština bez obzira na stranke.
Ali evo ukoliko ima potrebe da se razdvoji OK.

Poslanik/zastupnik Samir Suljević.
Predsjedavajući, kako god većina odluči ja sam saglasan. Hvala.

Poslanik/zastupnik Mahir Dević:
Pa onda se ne javljajte pojedinačno kolega već u ime većine.

Predsjedavajući:
Ovako, evo stavljam s obzirom da imamo sada dva različita prijedloga. Evo stavljam da se
Skupština izjasni da li želimo da obuhvatimo zaključke jedinstveno ili da ih razdvojimo. 

Poslanik/zastupnik Mahir Dević.
Ne može to raditi Skupština predsjedavajući to možemo mi kao predlagači.

Predsjedavajući:
S obzirom da vi nemate  ništa protiv.

Poslanik/zastupnik Mahir Dević:
Pa  što će se Skupština onda izjašnjavati o tome. 

Predsjedavajući:
Onda idemo jedinstveno, u paketu, onako kako ste predložili. Pročitao sam zaključke koje je
dostavio  Klub  SDA,  molim zastupnike  i  zastupnike  u  Skupštini  Kantona  Sarajevo  da  se
izjasne.  Molim zastupnice i zastupnike koji su se već izjasnili da se ponovo izjasne na novoj
anketi koja će biti pripremljena od strane službe. Evo ankete. Možete se sada izjasniti. 

Poslovnička intervencija zastupnik Damir Marjanović.

Poslanik/zastupnik Damir Marjanović:
Zahvaljujem se predsjedavajući. Pa čitajući ove zaključke koliko ja vidim realizacija istih bi



zahtijevala određena finansijska ulaganja, koliko ja mogu da shvatim. Čini mi se da bi prije
izjašnjavanja o njima trebali ipak da dobijemo stav Vlade. Da li sam u pravu?

Predsjedavajući:
Slažem se u potpunosti,  imali smo i kroz diskusiju sugeriranje pojedinih zastupnika da je
neophodno da se Vlada izjasni. Međutim, klub SDA je insistirao da se Skupština izjasni o
ovim zaključcima. Tako da zastupnici mogu se izjasniti da li podržavaju, da li su suzdržani, da
li su protiv ovih zaključaka. A neke od ovih aktivnosti Vlada već provodi, tako da evo sačekat
ćemo rezultat glasanja.
Molim službu da objavi rezultate glasanja.
Za je glasalo 10 protiv ništa, suzdržanih 14.
Konstatujem da Skupština nije usvojila predložene zaključke.

Kolega Marjanoviću da li ste se prijavili za inicijativu? Samo polako nismo još otvorili tu
tačku.

Prelazimo na tačku dva:
AD-2.

POSLANIČKA/ZASTUPNIČKA PITANJA, INICIJATIVE I ODGOVORI

U skladu s Poslovnikom zamolio bih zastupnice i zastupnike da se prijavljuju u grupu kako  bi
mogli prozivati i da krenu sa postavljanjem pitanja i inicijativa. Izvolite. Na osnovu evidencije
službe prvi koji se prijavio za pitanja zastupnik Damir Marjanović.

Poslanik/zastupnik Damir Marjanović:
Zahvaljujem predsjedavajući. Pozdravljam sve koji prate Skupštinu. Neću paliti kameru zbog
toga. Pa hajde da iskoristim ove 3 minute za jednu inicijativu. 
Na  jednoj  od  prošlih  sjednica  skupština  Kantona  Sarajevo  politička  volja  ovoga  sastava
skupštine i mišljenje većine pojedinaca, koje su u medijima iznosili prije same skupštine, išlo
je ka tome da se nacrt  Zakona o Visokom obrazovanju,  bez mogućnosti  javne rasprave o
njemu, odbaci. Stoga je Vlada odlučila da povuče ovaj nacrt što je bio jako mudar potez, i
pozdravljam ga,  jer je javnost u proteklim sedmicama i u budući sedmicama, imati priliku da
se upozna sa detaljima samog teksta, ali da se uvide određeni benefiti njegovog usvajanja, ali i
posljedice njegovog neusvajanja. Jedna jako bitna ako ne i najbitnija posljedica, upravo sada
se prelama preko studenata  koji su u ovim teškim uvjetima uspjeli da polažu svoje ispite sa
najboljim prosjekom. Upravo oni su pripremili peticiju i dostavili su je svim zastupnicima,
koliko mi je poznato, a tu peticiju potpisalo oko 1000 ljudi već. I uz njihovo odobrenje dio te
peticije  ću  iskoristiti  kao  dio  svoje  današnje  inicijative.  Naime,  u  zemlji  u  kojoj  visoko
obrazovanje  davno,  jako  davno  liberalizirano  na  privatnim  ali  još  jače  na  državnim
univerzitetima, imati grupu studenata koja se naziva redovni samofinansirajući. Da pojasnim
gledateljima i onima koji možda nisu upoznati što to znači. To su studenti koji svojim novcem
u punom iznosu,  bez  stipendija  koje  su  uobičajene  u  nekim konceptima  finansiraju  svoj
studio. Oni su prilikom upisa se borili za neku od pozicija redovnih studenata koje finansira
država no nisu ispunili uvjete za taj krug. Naime, u ovoj našoj državi u Kantonu u kojem je na
većini  državnih  fakulteta  uz  časne  izuzetke  iz  meni  nepoznatih  razloga  nema  više
eliminacionih, kvalifikacionih prijemnih ispita, i ne postoji obavezujuća eksterna matura ili
završni test kojim se pokazuje nivo znanja učenika u različitim srednjim školama, prosjek
ocjena koji je jako upitan kao kriterij postavlja se kao jedini kojem studenti ostvaruju pravo
na finansiranje od strane države ili  pak ostaju u skupini onih  koji  se sami finansiraju.  U
godinama pred njima, prema postojećem Zakonu postoje šanse da se neki od njih ako ostvare
odličan uspjeh i pokažu odlične rezultate čak i prebace u skupinu koju finansira država, ali tek



pod uvjetom da neko od redovnih  izgubi  taj  status  kada drugi  put  izgubi istu  godinu.  U
Zakonu se ne navodi da je to ista godina, ali u statutu UNSA se navodi da je to ista godina.
Nerijetko se dakle dešava da studenti sa jako visokim prosjekom pa čak i preko 9,5 recimo na
Medicinskom fakultetu nikada ne dosegnu to pravo i da svih 6 godina plaćaju svoj studij dok
neki od njihovih kolega koji su čak obnavljali godine sa mnogo manjim prosjekom i dalje
bivaju finansirani od strane države. Napominjem da u ovom finansiranju ekonomski status
onih koji plaćaju i onih kojima se plaća studij ne igra nikakvu ulogu, pa se često može desiti
da student slabijeg imovinskog stanja, odličnoga prosjeka sebi i dalje plaća studij u odnosu na
studenta  boljeg  imovinskog  stanja  i  slabijega  prosjeka.  S  toga  ne  čudi  peticija  ko  ju  je
potpisalo skoro 1000 studenata i članova koji podržavaju i u kojoj jasno navode:
 „S obzirom da na posljednjoj sjednici Skupštine KS, Nacrt zakona o visokom obrazovanju
nije zaživio, a bio je sistemsko rješenje naših problema i posljedice prošlogodišnje odluke o
bezuslovnom  prenosu,  ugrožavaju  najbolje  studente i  ove  godine.  Na  osnovu  trenutnog
Zakona o visokom obrazovanju, koji je preciziran Statutom Univerziteta u Sarajevu, student
gubi javno finansirano mjesto ukoliko dva puta obnovi ISTU godinu u jednom ciklusu studija.
Budući da su prethodne godine svi studenti bezuslovno prešli u narednu godinu, ove godine
će studenti tek prvi put obnoviti svoju godinu. Time efektivno se neće osloboditi skoro NITI
JEDNO budžetsko mjesto. Stoga zahtijevaju ovi student imahom svi kojima je prosjek preko
8, 8,5, 9 ili 9,5  od Skupštine KS, te Vlade KS da pronađu sistemsko rješenje za ovaj problem,
ako ne dugogodišnje onda barem za ovu godinu. Ovi su studenti  kako su naveli  u svojoj
peticiji otvoreni za komunikaciju, saradnju te su  poučeni prethodnim izvršenim medijskim
pritiskom od strane kolega SPUSA spremni da tako što urade da  bi se izborili za svoja prava.
Dakle pokrećem inicijativu i ne zahtijevam ovaj put izjašnjavanje Skupštine jer znam da ta
inicijativa  podrazumijeva  između  ostalog  da  se  izdvojena  određena  finansijska  sredstva.
Pokrećem inicijativu da se u Rebalansu Budžeta za 2021 godinu i nacrtom Budžeta za 2022
godinu a vrlo slično po onom modelu inicijative koju je predložio gospodin Okerić i moja
malenkost prošle godine, pronađu sredstva da se finansira studij za studente UNSA iz klase
redovnih samofinansirajućih koji  su  u prethodnoj  godini  položili  sve ispite,  sa  prosjekom
većim od 8. znači inicijativu sam već dostavio u pismenom modelu i nadam se da će se Vlada
pozitivno očitovati o njoj. A ako ne svakako na sljedećoj sjednici ću insistirati da se glasa za
ovu inicijativu. Hvala velika.

Predsjedavajući:
Zastupnik Dževad Poturak.

Poslanik/zastupnik Dževad Poturak:
Zahvaljujem predsjedavajući. Možete li mi reći samo da li je konekcija dobra? Hvala selamim
i pozdravljam sve prisutne. Imam pitanje i nekoliko potpitanja za Ministarstvo obrazovanja,
Sektor saobraćaja. Zašto se plaća izmišljena taksa Ministarstvu 20 KM za svakog primljenog
radnika na posao u auto-školu. A kada taj radnik napusti firmu opet se plaća taksa za tog
radnika da bi on samo rekao ja sam je napustio. Zašto? Izgubljena potvrda se plaća koliko
košta ispit. Zašto? U pravilniku o polaganju ispita piše se da kandidat koji želi da odgodi ispit
24 sata ne plaća nikakvu naknadu, kod njih se plaća. Zašto? Kandidat koji polaže testove i
prvu  pomoć IV put,  plaća duplo.  Zašto? Može li  se  staviti  veća  i  jača kontrola  prilikom
otvaranja novih auto-škola i  do sada po ovom pitanju nije ama baš  ništa urađeno.  Zašto?
Seminari za licenciranje se ne održavaju u Kantonu Sarajevo nikako, već instruktori moraju
da idu u druge kantone zbog toga a licence se moraju produžavati. A takvo je stanje već tri
godine. Zašto to licenciranje nema u Kantonu Sarajevo? Zašto? Sve auto-škole su saglasne da
se uspostavi  jedinstvena  minimalna  cijena  za  polaganje.  Ministrica  ima već  sve  potrebne
potpise. Zašto do sada po tom pitanju ništa nije učinjeno? Zašto? Kako može da Ministarstvo
obrazovanja nema pomoćnika za taj sektor jer od kako je Ljilja otišla u penziju, ovaj sektor je



prepušten  apsolutno  nikome.  Zašto?  Poligon  za  obuku  ne  postoji  apsolutno  nikakav  u
Kantonu Sarajevo. Auto-škole obavljaju obuku na parkinzima, škole godišnje ubrizgaju preko
milion  KM  u  Kantonu  Sarajevo  a  nikakve  uslove  nemaju.,  nemaju  komunikaciju  s
Ministarstvom. Zašto? Mnoge je problema u auto-školama da li je Ministarstvo upoznato sa
ovim problemima i kada će riješiti ove nagomilane probleme? Toliko ovaj put, zahvaljujem
predsjedavajući.

Predsjedavajući:
Zastupnik Damir Nikšić.

Poslanik/zastupnik Damir Nikšić:
E hvala vam predsjedavajući. Pozdravljam sve prisutne da li se čujem? E ovako ja imam tri
inicijative danas. Prva inicijativa je vezana za Uredbu o apsolventima predbolonjskog sistema.
Upućuje se inicijativa prema Vladi Kantona Sarajevo da hitno donese Uredbu kojom sva lica
koja  su  stekla  status  apsolventa  po  predbolonjskom sistemu studija  imaju pravo  okončati
studij po istom sistemu u svojstvu redovnog ili  samofinansirajućeg studenta do 30.9.2025.
godine. Obrazloženje: radi se o malom broju lica kojima je to zakonom omogućeno jer im
često zbog gubitka statusa redovnog studenta preostaje jedino samo status samofinansirajućeg
studenta koji automatski podrazumijeva nastavak studija po bolonjskom sistemu čime im se
isto tako automatski negira pravo da do 30.09.2025 mogu okončati studij po predbolonjskom
sistemu. Ovo se hitno mora riješiti  vladinom uredbom jer je preostalo 4 godine do isteka
zakonski određenog roka.  BIH se u proteklom periodu suočila sa odlivom mozgova, imamo
najveću stopu nezaposlenosti mladih u svijetu suočeni smo sa nedostatkom stručnih kadrova
mnogi  su  iz  opravdanih  i  drugih  razloga  koje  zakonske  odredbi  i  statuti  visokoškolskih
ustanova ne smatraju opravdanim kao što su odlazak u inostranstvo trbuhom za kruhom i
višegodišnjim  boravkom  u  emigraciji  ili  pak  pripadanje  kategoriji  roditelja  djece  sa
invaliditetom i poteškoćama u razvoju izgubili status redovnih studenata, nisu bili u prilici ili
su zakasnili da se pojave na šalterima studentskih službi ili lično obnove ili zamrznu godinu.
Složit ćemo da su u zemlji koji su visoko dužnosnici na najodgovornijim pozicijama vlasnici
lažnih, sumnjivih ili kupljenih diploma u kojoj privilegovani ekspresno završavaju fakultete,
krajnje licemjerno pa čak i perverzno trenirati strogoću  na apsolventicama i apsoloventima
koji su odslušali sva predavanja i ko ji su naredne četiri godine voljni iskoristiti svoje pravo i
položiti preostale ispite i okončati svoj studij. Sada kada su mnogi u vrijeme pandemije ostali
bez posla u zemlji ili inostranstvu ovi apsolventi mogu, moraju i trebaju iskoristiti priliku da
se vrate na studij i to učine. Vlada bi tako nešto trebala promovisati kao i činjenicu da im
važeći  Zakon  omogućava  da  to  učine  do  30.09.2025  godine.  Tim  više  Vlada  ne  smije
oklijevati  već  mora  hitno  do  narednog  mjeseca  ovom  uredbom  otkloniti  sve  postojeće
prepreke koje ovim apsolventima u praksi onemogućavaju okončanje studija. Molim da se
Skupština izjasni o ovoj inicijativi.  
Druga inicijativa je o Zakonu o kulturi.  Pokrećem inicijativu prema Vladi Kantona Sarajevo
da odmah započne sa radom na pripremi nacrta Zakona o kulturi, tako što će do planirane
tematske  sjednice  formirati  Komisiju  za  izradu  Zakona  o  kulturi.  Komisiju  koju,  između
ostalih,  moraju  sačinjavati  predstavnici  nezavisne  kulture,  slobodnih  umjetnika,  kao  i
predstavnici najamnih kulturnih radnika u kantonalnim institucijama.
Obrazloženje: Sarajevo kao kulturni umjetnički centar, ne samo Kantona, Federacije BiH ili
BiH, već i regije, ne smije više čekati ni dana na Zakon o kulturi, što je glavni razlog zašto je
tematska  sjednica  o  kulturi  i  zakazana.  Ta  sjednica,  stoga,  nikako  ne  smije  biti  samo
informativnog karaktera niti  ovaj sastav Skupštine smije sebi dozvoliti  da na njoj zaključi
kako je hitno potreban Zakon o kulturi.  Tematska sjednica o kulturi  mora biti  prije svega
konstruktivna i u tu svrhu Vlada Kantona Sarajevo mora preduzeti konkretne korake i na toj
sjednici  predstaviti  članove Komisije  za  izradu  Zakona o kulturi  koji  će se  tom prilikom



obratiti Skupštini Kantona Sarajevo i javnosti i komunicirati ne samo svoja iskustva, kritike,
sugestije i prijedloge, već neophodnost, glavne ciljeve, obrise i karakteristike budućeg Zakona
koji je više nego neophodan. 
Molim da se Skupština izjasni o ovoj inicijativi.
A sada ću vam poslati inicijativu o  Nacrt zakona o izmjenama i dopunama Zakona o zaštiti
kulturne baštine I isto tako molim skupštinu da se izjasni u vezi tog prijedloga. Hvala. 

Predsjedavajući:
Nemojte molim vas ništa više, probili ste minut preko, pošaljite taj drugi pismeni dio evo
sljedeći zastupnik Hasanović. Izvolite, imate riječ. 

Poslanik/zastupnik Senad Hasanović:
Zahvaljujem  predsjedavajući.  Pa  evo  ja  imam  dva  pitanja.  Prvo  pitanje  upućujem Vladi
Kantona Sarajevo i glasi: Da li Kanton Sarajevo raspolaže dovoljnim količinama pitke vode,
odnosno da li KJKP Vodovod i kanalizacija u rezervoarima ima dovoljne količine vode za
kontinuirano snabdijevanje svih potrošača?
OBRAZLOŽENJE:
Značajan  broj  građana  Kantona  Sarajevo  u  posljednje  vrijeme iznosi  primjedbe u  kojima
navode da gotovo u redovnim intervalima više dana za redom nemaju vode, čak tvrdeći da se
radi  o  redukcijama  vodosnabdijevanja,  dok  na  upite  nadležni  odgovaraju  da  se  radi  o
održavanju vodovodne mreže. Molim za preciznu informaciju da li se u Kantonu Sarajevo
primjenjuju takozvane  redukcije vodosnadbjevanja,  na koja područja i  u kojim terminima.
Molit ću pisani odgovor na ovo pitanje.
Drugo pitanje upućujem Ministarstvu zdravstva i glasi:
Da li je tačno da JU Dom zdravlja Kantona Sarajevo odbija građanima pružiti uslugu vađenja
krpelja?
OBRAZLOŽENJE:
Prema navodima građana koji su u JU Dom zdravlja, u svoj općini, zatražili uslugu vađenja
krpelja ista im nije pružena već su upućeni na Zavod za hitnu medicinsku pomoć i UKC
Koševo  uz  obrazloženje  da  Dom  zdravlja  nema  hiruršku  ambulantu,  te  da  osoblje  nije
obučeno za ovakve intervencije. Također ću moliti pisani odgovor.
Toliko i hvala.

Predsjedavajući:
Zastupnica Jasna Duraković.

Poslanik/zastupnik Jasna Duraković:
Zahvaljujem predsjedavajući. Nadam se da me čujete. Evo ja imam nekoliko pitanja za danas.
Prva  dva  pitanja  se  odnose  na  Ministarstvo  za  odgoj  i  obrazovanje,  tačnije  ministrici
Muminović-Hota  i  nadam se  da  mi  može  ponuditi  usmeni  odgovor.  Zašto  u  postojećem
smjernicama koje se tiču odvijanja nastave i nastavnog procesa i rada u školskim ustanovama
nije  striktno  definisano  da  se  učenicima,  to  se  odnosi  na  predškolsko,  osnovno i  srednje
obrazovanje,  na  samom  ulazu  u  školu  mjeri  temperatura,  kao  što  se  to  radi  i  sa  svim
nastavnim osobljem i osobljem koje jeste zaposleno u školama. Zašto je ostavljeno školama
da samostalno o tome odlučuju ili se pak odgovornost prebacuje na roditelje da djeci mjere
temperaturu, ponavljam, dok se istovremeno svim nastavnicama i uposlenicima redovno mjeri
temperatura po dolasku na posao. Može li to Ministarstvo regulisati nekom uredbom da isto
pravilo važi za sve podjednako kako bi se apsolutno minimizirala mogućnost širenja virusa u
slučaju novog talasa kojeg vjerovatno možemo očekivati već na jesen? I drugo pitanje ima li
Ministarstvo  za  obrazovanje  tačan  podatak  koliko  se  do  sada  nastavnika,  tj  prosvjetnih



radnika i uposlenika koji rade u školama vakcinisalo i da li postoji neka kontrola i evidencija
od strane ministarstva kako bi onda Ministarstvo naravno moglo biti u potpunosti spremno
dočekati novu školsku godinu i planirati da li će to i dalje biti online, da li će djeca ići u školu,
itd?  I  treće  pitanje,  obzirom da mi  je  stiglo  u  međuvremenu,  tiče  se opet  epidemiološke
situacije,  postavljam  ministru  Vraniću,  da  li  će  se  desiti  retroaktivno  isplata  naknade
uposlenicima za rad na COVID odjeljenjima koji su iz nekog razloga izostavljeni a radili su
od samog početka pandemije? Eto toliko za danas, hvala.

Predsjedavajući:
Zastupnik Haris Zahiragić.

Poslanik/zastupnik Haris Zahiragić:
Imao bih više pitanja i inicijativa, neke od njih ću pročitati, a neke ću samo dostaviti u pisanoj
formi. Ova pitanja koja budem pročitao tražim usmeni odgovor. Pitam premijera Edina Fortu
da  li osjeća (nerazumljivo) tj da li se planira izvinuti ili uputiti izvinjenje zbog činjenice da je
na dan ispračaja žrtava i tabuta žrtava genocida u Srebrenici, proveo dan i organizovao tim
bilding za Vladu Kantona Sarajevo? Slao neprimjerne selfije u javni prostor i želim iskoristiti
priliku  da  pohvalim ministra  Adnana Štetu  koji  je  jedini  ispred  Vlade  Kantona  Sarajevo
osvjetlao obraz taj dan (smetnje). Da li Vlada Kantona Sarajevo išta, da li se ima bilo čim
drugim pohvaliti osim otvaranja nove željezničke linije koja u suštini projekat Vlade FBIH, tj
Željeznice FBIH. S obzirom da danas vidim nekoliko ministara, premijer i svi su otišli na neki
projekat koji implementira Federalna Vlada, na inicijativu opštinskih načelnika i Ministarstva
saobraćaj. Ne znam zašto morate te projekte koje niste vi implementirali, nego samo inicirali
tako sponzorirati. Evo pun je Fejsbuk i društvene mreže. Radite neke ozbiljnije projekte pa to
reklamirajte.  Imam pitanje za ministra Hadžiahmetovića.  Nemam puno vremena da cijelo
pitanje elaboriram ali zanima me zašto je smijenja direktora Aida Pendek, direktorica VIK i
da  li  su  se  ljudi  koji  su  bili  prvorangirani  na  spornom konkursu,  a  koji  ona  nije  htjela
potpisati,  i  ona sama navodi da je to nepotpisivanje razlog njene smjene, primljeni  preko
programa Zavoda za zapošljavanje. Četvrto pitanje, kada ćete uputiti ime za ministra visokog
obrazovanja u parlamentarnu proceduru? Prošlo je već dovoljno vremena i morali ste imati
spremno ime s obzirom da slijedi nova školska ili nova akademska godina, skoro. Mi moramo
imati ministra obrazovanja. I posljednje. Podnosim inicijativu Skupštini Kantona Sarajevo te
tražim od Vlade,  kojim bi  zapravo Skupština Kantona Sarajevo tražila  od Vlade Kantona
Sarajevo da odmah smijene Ivanu Marić, Emira Kazaz sa pozicije u upravljačkim strukturama
u Kantonu Sarajevo.  Obrazloženje  jeste  da  su  posljednji  javni  istupi  gospodina  Kazaza  i
gospođe ili gospođice Marić bili u najmanju ruku skandalozni i u suštini oni predstavljaju
njihov konačan moralni sunovrat na način da su vrlo rigidno se pridružili onim snagama koje
su  napale  Valentina  Incka  ranijeg  visokog predstavnika  radi  donošenja  izmjena  i  dopuna
Krivičnog  Zakona  kojima  su  između  ostalog  inkriminisana  djela  negiranja  genocida  i
slavljenje ratnih zločinaca. Zaista ne mogu da vjerujem da ljudi koji su u Kantonu Sarajevo
funkcioneri, čak su funkcioneri u medijima, jedan u TVSA a drugi u Pozorištu, koji mediji u
širem smislu, mogu takve stvari,čak za međunarodne medije izjavljivat da svako nametanje
nije dobro, da Valentin Incko potpiruje međunacionalnu mržnju, da radi u interesu nacionalnih
lidera itd. A te žtrve geonocida im između ostalog daju tu naknadu koju dobivaju kao članovi
NO. Evo završavam rečenicu.  Za  ovu inicijativu  ću  tražiti  izjašnjenje  Skupštine Kantona
Sarajevo i pozivam kolege zastupnike da bez obzira na koalicione interese, a posebno kolege
iz NiP-a da podrže ovakvu inicijativu i da izađu ispod skuta ideoloških komesara kojima već
dugo vremena u Kantonu Sarajevo.

Predsjedavajući:
Vrijeme kolega Zahiragiću, vrijeme. Zastupnica Smiljana Viteškić.



Dopredsjedavajuća Smiljana Viteškić:
Zahvaljujem predsjedavajući.  Dobar dan svima.  Ja imam jedno pitanje i jednu inicijativu.
Pitanje je upućeno ministru Enveru Hadžiahmetoviću. Na pitanje sa 37 sjednice Skupštine
Kantona Sarajevo koja se tiče imenovanja v.d. direktora u Kantonalnoj upravi civilne zaštite
Kantona  Sarajevo  odgovorili  ste  mi  da  mi  dostavljate  odgovor  KUCZ.  Ali  taj  odgovor
nažalost nije dostavljen. Da li taj odgovor imate i kada će biti dostavljen.
Inicijativu upućujem Ministarstvu zdravstva Kantona Sarajevo a ona je da se formira Služba
za mrtvozorstva KS ili Mrtvozornička služba KS, koja će radit 24 h, na cijelom području KS.
Obrazloženje:
Usluge  mrtvozorstva  obavljaju  se  u  skladu  sa  Zakonom  o  zdravstvenoj  zaštiti  FBiH   i
Pravilnikom o načinu pregleda umrlih osoba FBiH. Trenutno pregled umrlih osoba u KS, koje
su  umrle  van  zdravstvene  ustanove,  obavljaju  mrtvozornici  Zavoda  za  hitnu  medicinsku
pomoć i JU DZ KS i mrtvozornik pokopnog društva „Bakije“. Broj mrtvozornika je takav da
neke  opštine  uopšte  nemaju  mrtvozornika  (Trnovo),  neke  imaju  samo  jednog  (Ilidža  i
Hadžići), a neke veći broj.
Nedopustivo je da Kanton Sarajevo nema dovoljan broj  mrtvozornika  i  regulisane uslove
rada,  što  izaziva  veliko nezadovoljstvo kod osoblja,  a  posebno građana.   S  obzirom da  i
općine učestvuju u finansiranju ovih usluga, realno je za  očekivat da  je prestup ovoj usluzi
jednako kvalitetan u cijelom Kantonu Sarajevo. Zahvaljujem.

Predsjedavajući:
Zastupnik Mirza Čelik.

Poslanik/zastupnik Mirza Čelik:
Zahvaljujem predsjedavajući.  Pa  evo  prije  nego  što  postavim  pitanje  zaista  bih  želio  da
čestitam momcima iz triatlon kluba Triton iz Sarajeva na uspješno odrađenoij trci aeromena u
Talinu. To je Sadiković, Kantardžić, Salan, Cvitanušić, Jelešković, Andrić, Tabaković, momci
čestitam.  Prije  svega  želio  bih  da  postavim  pitanje  Ministarstvu  za  saobraćaj,  odnosno
ministru  Šteti  da  odgovori  usmeno.  Da  li  postoji  mogućnost  da  se  tramvajska  pruga  na
kružnom toku kod tržnog centra Sara sanira jer je jako oštećena i moglo bi doći do pucanja
šina i velikg zastoja u saobraćaju bi bilo sigurno. Drugo pitanje, ulica Rustempašina dobar
primjer lokalne zajednice kako treba da uradi (smetnje) naše građane. Ona je pretvorena u
šetnicu.  Ministre Šteta  također za vas pitanje,  da li  postoji  mogućnost  da se sa lokalnom
zajednicom napravi sporazum i da se ista ulica rekonstruiše odnosno da se poploča pločama
kako je to urađeno i već postoji u Maloj aleji? Također za ministra Štetu još jedno pitanje. Da
li postoji mogućnost da se iznađu sredstva za tunel Hranjen? Znamo svi šta znači taj tunel za
Istočnu Bosnu. Znamo da smo odvojili nešto sredstava za isti. Da li postoji mogućnost da se
dodatno odvoji  nešto sredstava  kako bi  se nastavio ovaj  veoma bitan projekat  za Istočnu
Bosnu. Za vas predsjedavajući  ili  za premijera imam pitanje.  Imali  smo veoma dva bitna
Zakona bar za mene, ukoliko ne budete stavili ovo na sljedeću sjednicu Skupštine Kantona
Sarajevo ja ću možda sa gospodinom Suljevićem i  gospođom Bešlijom dogovoriti  da ove
zakone proslijede ponovo i da se nađu na sjednici, a to je: Zakon o dopuni Zakona o porezu
na promet nekretnina i porezu na naslijeđe i poklone Kantona Sarajevo. Kolega Suljević je to
podnio 17.09.2020. godine. Do danas nismo te zakone dobili. I Zakon o zaštiti od svjetlosnog
zagađenja  u  Kantonu  Sarajevo.  Također  01.10.2020.godine.  Uvažena  zastupnica  Bešlija
podnijela.  Pa evo  predsjedavajući  nadam se  da ćete  odgovoriti  šta  je  sa  ovim zakonima.
Hvala.

Predsjedavajući:
Zastupnica Junuzović-Kaljić. 



Poslanik/zastupnik Amra Junuzović-Kaljić:
Hvala  predsjedavajući.  Podnosim  inicijativu  da  se  djeci  koja  pohađaju  Osnovnu  školu
"Edhem Mulabdić"  od  septembra omogući  korištenje  vanlinijskog prijevoza.  Na području
Starog Grada, od šest osnovnih škola, četiri su uključene u sistem vanlinijskog prijevoza što je
omogućeno u suradnji Općine Stari Grad i Ministarstva saobraćaja Kantona Sarajevo. 
Prema podacima kojima raspolažem iz prethodne godine, više od 40 učenika koristi kombi
prijevoz na liniji  Latinska ćuprija - Komatin kojim saobraća kompanija Centrotrans.  Ta je
linija nerijetko pretrpana,  učenike guraju i  smatram da zaslužuju tretman kao i  učenici  iz
ostalih  starogradskih škola kojima je  ranije  omogućen ovakav oblik prijevoza.  Budući da
dolaze iz padinskih dijelova, druga im je opcija dugotrajno pješačenje jer mnogi od njih žive
pod samim padinama Trebevića. 
Saobraćajnice su uske i nema odgovarajuće signalizacije, a nedostatak pločnika i zimski uvjeti
su poseban problem. Napominjem da je objekat u kojem slušaju nastavu od njihovih kuća
udaljen između 7 do 8 km. Dakle to je inicijativa.
I imam još jedno pitanje. 
Moje pitanje se odnosi na zemljište i zgradu koja je uništenu ratnim dejstvima na području
Širokače, a na kojem je do 1992. postojalo i odlično radilo obdanište pod imenom "Agan
Bostandžić". Prema podacima koje sam našla na stranici Ministarstva prostornog uređenja i
zaštite okoliša KS, ono pripada JU "Djeca Sarajeva" i vodi se pod katastarskom česticom 37. 
Obzirom na odličan položaj obdaništa, društveni interes za obnavljanje ovog vrtića i potrebu
za proširenjem smještajnih kapaciteta vrtića u Starom Gradu, kada se može očekivati njegova
obnova i puštanje u rad? 
Hvala lijepo.

Predsjedavajući:
Zastupnica Arijana Memić.

Poslanik/zastupnik Arijana Memić:
Zahvaljujem  predsjedavajući.  Pozdravljam  sve  prisutne.  Ja  imam  nekoliko  pitanja  za
Kantonalno Tužilaštvo Kantona Sarajevo. 
Šta je obaveza Kantonalnog tužilaštva KS i glavne tužiteljice u slučaju kada iz pravosnažne
presude VS FBiH proizilazi da je vođena pogrešna istraga, podignuta neutemeljena optužnica
koja je rezultirala oslobađajućom presudom? Konkretno šta je ili šta će KT poduzeti u slučaju
„Dženan Memić“, vodeći se činjenicom da je potvrđena oslobađajuća presuda po optužnici
koju je podiglo navedeno tužilaštvo? Da li će biti poduzete disciplinske ili neke druge mjere
za  tužitelje  kojima  je  dokazano  da  su  zastupali  pogrešnu  optužnicu,  trošili  vrijeme,  nisu
zastupali oštećenu stranu na način na koji su trebali, na kraju, trošili novac građana KS, pri
tome uznemiravali javnost ili ćete se pozvati na nastupanje zastare disciplinskog prekršaja jer
je proteklo 5 godina od događaja? Šta Kantonalno tužilaštvo KS namjerava uraditi kako bi se
dao odgovor  na pitanje  “Ko je  ubio Dženana Memića”.  Naime,  iako  je  KT KS izgubilo
nepristrasnost da dalje postupa u ovom predmetu da li ćete se barem javno oglasiti po ovom
pitanju? Ako je lakši odgovor možete odgovoriti na pitanje ko skriva ubice Dženana Memića?
Obzirom da  nam  je  vrijeme  za  postavljanje  pitanja  ograničeno  obrazloženje  ću  dostaviti
pismenim putem ali želim istaći samo nekoliko bitnih stvari.
Slučaj  “Dženan Memić” je već pet  i  po godina u fokusu javnosti.  Raspravljalo se o radu
nadležnih institucija u ovom predmetu i pred Skupštinom KS, kao i u Parlamentu FBiH, ali i
na  mnogobrojnim  sastancima  međunarodnih  institucija  u  BiH  i  izvan  BiH.  Komisija  za
sigurnost  SKS  je  2016.g  formirala  ad  hoc  tijelo,  koje  je  utvrdilo  i  početkom  2017.g
prezentiralo izvještaj o mnogobrojnim propustima i prekršajima o radu MUP-a KS na ovom
slučaju, a poznato je da nadzor nad vođenjem istrage ima KT KS. O ovom slučaju se govori



konstantno u medijima,  na društvenim mrežama,  ali  i  na ulicama,  u  školama,  pa i  među
radnim kolegama. Danas, ne postoji osoba u BiH, koja nije čula za slučaj „Memić“ a samim
time i za pokušaj tužilaca KT KS da zataškaju ovo očigledno ubistvo. 
Ono što trenutno zabrinjava je frapantna činjenica da se KTKS još uvijek nije oglasilo nakon
presude Vrhovnog suda FBiH. KTKS nije dalo komentar na presudu, nije objasnilo javnosti
da li će i koje korake nakon takve presude poduzeti protiv tužilaca koji su radili na ovom
predmetu jer je očigledno da to Tužilaštvo više ne može ponovo istraživati ovaj slučaj koji je
preuzelo Tužilaštvo BiH kako bi  se konačno  utvrdio stvarni  način i  uzrok smrti  Dženana
Memića.  KTKS je  optužnicu  protiv  Ljube  i  Bekrije  Seferović  formiralo  na  iskazima  27
svjedoka, vještačenjima 10 vještaka i na 37 materijalnih dokaza. Niti jednim dokazom nisu
uspjeli dokazati van razumne sumnje, da se događaj odvio kako je navedeno u optužnici. Na
slučaju je radilo ukupno 9 tužilaca, a troškove čitavog procesa pred Kantonalnim sudom KS
snose upravo građani ovog kantona, odnosno isti će biti pokriveni iz budžetskih sredstava. O
kolikom iznosu se tačno radi, mi možemo samo pretpostaviti. Ono što je sigurno jeste da je u
pitanju vise miliona KM. Toliko od mene i hvala vam.

Predsjedavajući:
Zastupnik Zvonko Marić.

Poslanik/zastupnik Zvonko Marić:
Zahvaljujem predsjedavajući.  Ja imam nekoliko pitanja i  molio bih usmeni odgovor. Prvo
pitanje je za ministricu obrazovanja predškolskog osnovnog i srednjeg obrazovanja. Ukoliko
je moguće da mi da odgovor o subvencioniranju za smještaj djece u vrtiće. Vidjeli smo da je
ministrica  iznašla  neko  rješenje  sa  svojim  vjerovatno  suradnicima  prepolovila  je
prošlogodišnji iznos novca od 200 KM koje su dobijali roditelji djece za smještaj u obdaništa
na  po 100 KM i  napravila  svojevrsnu  diskriminirajuću  stvar  iz  prostog razloga što  djeca
zaposlenih roditelja koja su smjestila svoju djecu u vrtiće JU, ostalo je subvencija od 200 KM.
Taj svojevrsni apsurd ko ji je diskriminirajući i neposredno da je diskriminirajući, bojim se d
aće izazvati komplikacije u budućnosti iz prostor razloga što smatram da to generira trans-
generacijsko siromaštvo, što subvencijama nisu obuhvaćeno oko 4000 djece roditelja koji ne
rade. Znači li to ministrice da je predškolsko obrazovanje privilegija samo bogatih zaposlenih
roditelja koji svoju djecu smještaju u JU, i pri tome dobijaju 200 KM subvencije. A oni drugi,
koji nisu u mogućnosti to po 100 KM a i za očekivati je da će biti porast djece za upis u
vrtiće. Dakle, imate marginalne skupine ljudi iz ruralnih dijelova itd. Šta je s tom djecom?
Imaju li oni pravo na subvencije odnosno na predškolsko obrazovanje? Drugo moje pitanje
odnosi  se  na  ministricu  pravde  i  premijera  Fortu.  Postupajući  u  sporu  Općinski  Sud  u
Sarajevu  je  u  skladu  sa  zakonom  donio  mjeru  osiguranja  broj:  m65-RS-91267421  od
13.07.2021.godine. Izrekao je mjeru osiguranja za direktora Kantonalne inspekcije. Međutim
mjesec dana je prošlo od toga,  to nije implementirano. Šta to i  kakvu poruku se šalje.  Iz
prostog razloga dok se ne riješi pravomoćno i ne dovrši postupak u cilju sprečavanja nastale
pravne i  svake  druge  štete  molim da  mi  se odgovori  zašto se  to  ne primjenjuje nego se
naprosto ignorira i  kakva se poruka šalje i  ignorira  odluka Suda.  Dakle molim ministricu
pravde da  mi aže da  li  je  sugerirala  ili  kakav je  njen stav s  obzirom da sam tražio stav
Pravobranilaštva? Kakav je njen stav kao ministrice pravde zbog neprovođenja odluka suda?
Na koncu, kada je neko već pomenuo ovu liniju koja je uvedena između Sarajeva i Pazarića.
Ta linija, voz ili vlak saobraća na toj dionici, međutim vrlo dobronamjerno mislim da bi bilo
svrsishodno pokrenuti inicijativu kada je već uspostavljena ta linija, ustanovi stanica između
crkve i stadiona gdje bi bilo moguće da se prevoze ljudi iz Osijeka, tog velikog naselja. I tu
ima veliki broj studenata i vjerovatno bi im dobro došlo takvo nešto a osim toga bilo bi dobro
da se smanje gužve na Vrelu Bosne. Da se tu uvede stanica kako bi mogli ljudi odlaziti iz
Sarajeva na Vrelo Bosne na izletište. I smanjili bi time gužve i još mnogo tih stvari koje čine



svrsishodnim postojanje takve stanice. Ja bih molio da mi ministar Šteta, evo neću da ulazim
u to ko je pokrenuo, šta ko se slika ili ne slika. Ali kada je već uspostavljena ta linija, da mi se
odgovori da li je moguće da se utiče, Vlada Kantona Sarajevo ministar Šteta u razgovoru sa
predstavnicima Željeznica FBIH da se uspostavi ta stanica u tom dijelu. Hvala.

Predsjedavajući.
Zastupnica Amra Hasagić.

Poslanik/zastupnik Amra Hasagić.
Zahvaljujem predsjedavajući. Na osnovu odgovora koji sam dobila na pitanje postavljeno na
prošloj  sjednici  Skupštine  Kantona  Sarajevo  postavljam set  dodatnih  zastupničkih  pitanja
prema v.d. direktoru KJKP Grasu gospodinu Senadu Mujagiću koja glase.

1. Da li je tačna informacija da ženama koje su čistile vozila više od godinu dana istekao
ugovor i isti nije produžen?

2. Da li su ove gospođe prale unutrašnjost te vanjski dio vozila?
3. Da li su se vozila nakon njihovog prekida ugovora čistila i koliko puta dnevno?
4. (Prema informacijama koje sam dobila samo na tramvajima dio ovih žena mjesečno je

oprao preko100 tramvaja.)

Na osnovu tih pitanja i pitanja sa prošle sjednice upućujem zastupničku inicijativu prema
Vladi Kantona Sarajevo i  Ministarstvu saobraćaja da se ozbiljnije posvete problemu broja
higijeničarki u pomenutom preduzeću te nas o tome redovno izvještavaju. 
I  upućujem  zastupničko  pitanje  premijeru  Vlade  Kantona  Sarajevo.  Koliko  je  tačno
implementirano zaključaka sa tematske sjednice o pitanjima mladih te u kojem je stepenu
implementirana  Strategija  za  mlade  Kantona  Sarajevo?  Budući  da  smo  kao  zastupnice  i
zastupnici  jednoglasno  podržali  sam  strateški  dokument  za  mlade  kao  i  zaključke
ministarstva,  aktualnog  predsjedavajućeg  Skupštine  Kantona  Sarajevo  te  relevantnih
organizacija  a  sve  sa  ciljem  poboljšanja  položaja  mladih  u  Kantonu  Sarajevo.  Smatram
važnim da budemo informisani o stepenu realizacije istih. Te napominjem kolegice i kolege
da smo kao zakonodavni organ na ovaj način ušli u društveni ugovor sa mladih ljudima u
Kantonu Sarajevo čija očekivanja ne smijemo iznevjeriti. Zahvaljujem.

Predsjedavajući:
Zastupnica Admela Hodžić.

Poslanik/zastupnik Admela Hodžić:
Čujete li me predsjedavajući? Zahvaljujem. Dobar dan svima. Ovako, za danas imam pitanje
za ministricu obrazovanja Hota-Muminović. 

U sl. novinama KS br: 29/21 dana 22.07. 2021. godine objavljen je Pravilnika s
kriterijima za prijem u radni odnos u predškolskim ustanovama, osnovnim i srednjim školama
kao javnim ustanovama čiji je osnivač KS.
Član 1. ovim pravilnikom se uređuju uslovi i procedure provođenja konkursne procedura za
prije radnika u osnovnom, predškolskom i srednjem obrazovanju. Pa ovako krenut ću redom. 
Član 16 dopunska prava boraca branitelja BIH
član  1.  tačka  1)  bodovanja  na  osnovu  općih  i  posebnih  kriterija,  te  nakon  provedene
kompletne procedure uključujući i intervju na ukupan broj  prethodno ostvarenih bodova u
zavisnosti od pripadnosti boračkoj populaciji dodaju se i dodatni bodovi na način da se na
ukupan broj bodova dodaje i postotak od istih. Pa je od stava a) pa do l) označeno odnosno



opisano za koju potvrdu ćete dobiti koji procenat dodatnih bodova. 
Znači tačka 2. omogućeni su dodatni bodovi ili prava  supruga ratnih vojnih invalida i članova
njihovih užih porodica.
Pod 3. pravo na dodatne bodove ostvaruju branioci i članovi njihovih porodica pa je navedeno
pod kojim uslovima to mogu ostvariti. 
član 22. ovog pravilnika koji se odnosi na postupanje komisije po zaprimljenim prijavama pa
pod 3) u skladu sa bodovima utvrđenim u članu 9,.10.,11,.12,.13,.14. 

Predsjedavajući:
Zastupnice Hodžić imate smetnje.

Poslanik/zastupnik Admela Hodžić:
Čujete li me sada? 

Predsjedavajući:
Ne čujemo vas najjasnije.  Imate prekid u komunikaciji  tako da vas najjasnije  ne čujemo.
Pokušajte opet.

Poslanik/zastupnik Admela Hodžić:
Da  li  me  sada  čujete?  Evo  ja  ću  pokušati  ponoviti  član  22.  postupanje  komisije  po
zaprimljenim  prijavama  pa  pod  3)  u  skladu  sa  bodovima  uvrđenim  u  članu
9,.10.,11,.12,.13,.14. ovog Pravilnika komisija vrši prvo bodovanje kandidata koji ispunjavaju
uslove konkursa i  utvrđuje bodovnu rang-listu  na obrascu za bodovanje kandidata koji  je
sastavni dio ovog Pravilnika i koji objavljuje na oglasnoj ploči Ustanove.  Pod 4) Ukoliko je
broj kandidata s utvrđene rang-liste manji od 6, Komisija poziva na provjeru radnih i stručnih
sposobnosti  sva  prijavljenih  kandidata.   Pod  5)  u  slučaju  da  je  broj  kandidata  utvrđene
rangliste
veći  od 5.  Komisija poziva prvih 5 kandidata sa utvrđene bodovne rang-liste i  sve ostale
kandidate koji imaju maksimalno 4 boda manje od prvo rangiranog kandidata na bodovnoj
rang-listi.
Moje pitanje glasi  odnosno pitanje pripadnika boračke populacije da li  će ovi bodovi biti
uračunati tek onda kada uđu u uži izbor prvih 5 ili će ovi bodovi biti uračunati sa ukupnim
brojem bodova koji će im pomoći da uđu u prvih pet ili šest kandidata? Pitanje se odnosi na
bodovanje pripadnika članova boračke populacije, odnosno time im dati mogućnost da uđu u
uži  izbor  ili  će  novi  pravilnik  omogućiti  pripadnike  ove  populacije  da  ovim  dodatnim
bodovima ostvare određene pogodnosti i prednosti prilikom zapošljavanja kako je ova Vlada i
ova većina obećala? Dakle da li će ovi bodovi koristiti pripadnicima boračke populacije tek
kada ili ako uđu u prvih 5, a dotada neće biti ni razmatrani? Molim da mi detaljno pojasni ovo
ministrica i molim usmeni odgovor.  Zahvaljujem.

Predsjedavajući:
Zastupnik Mahir Dević:

Poslanik/zastupnik Mahir Dević.
Da li se čujemo predsjedavajući? Neću paliti kameru da bi konekcija bolja bila. 
Pitanje za ministra Hadžiahmetovića. S obzirom da smo svjedoci ogromnih količina smeća u
Kantonu Sarajevo po svim općinama, da taj problem traje već jako dugo, a pošto nam je
direktorica KJKP Rad odgovorila da je sve u redu sa javnim nabavkama, vozilima, itd. Da
nam odgovori konkretno kada ćete očistiti grad Sarajevo od smeća koje se uistinu, meni iz
neobjašnjivih razloga nalazi u tolikom količinama da je to nevjerovatno. Ja sam jučer kroz
naselje Malešići, primjera radi, u Ilijašu, prolazeći vidio da u 10 kontejnera koji su na tom



potezu regionalnog puta smeće iz svakog ispada. Kada ćete konačno očistiti Kanton Sarajevo
od smeća  s  obzirom da  ste  najavljivali  velike  promjene?  Prvo  pitanje.  Drugo,  da  li  ćete
razriješiti  ministre NO Sarajevo gasa koji  je nezakonito imenovao u v.d.  mandat gospođu
Minelu  Bučan,  kao  izvršnog direktora  a  koja  nije,  kako  je  utvrdio  Ured za  borbu  protiv
korupcije  posjedovala  relevantnu  dokumentaciju  odnosno  diplomu  koja  je  bila  propisana
konstitutivnim aktima preduzeća. Da li ćete smijeniti taj NO koji je radio nezakonito i kada
ćete to uraditi? I pitanje usmeno za ministra MUP Kantona Sarajevo kada planirate konačno
da se otvori policijska ispostava u Srednjem na području Općine Ilijaš? To je priča koja traje
već čini mi se pet, šest godina, stalno obećavate da ćete to pitanje riješiti pa evo pitam vas
konkretno kada planirate otvorenje te ispostave policijske uprave u Ilijašu? Hvala. Usmeni
odgovori sve tri pitanja znači.

Predsjedavajući:
Iskorist ću ja svoje pravo postavim odnosno da podnesem jednu inicijativu koj u sam već
podnosio u ranijem periodu ali nisam dobio konkretan odgovor. Pa evo ponovo inicijativa
koja  se  odnosi  na  Ministarstvo  zdravstva  i  novoimenovanog  direktora  Domova  zdravlja
Kantona Sarajevo. 
Podnosim inicijativu da se hitno preduzmu određene aktivnosti koje bi ubrzale i omogućile
kontinuiranu i adekvatnu nabavku stomatološkog materijala za Dom Zdravlja Vogošća, te na
taj način omogućili pravo pacijenata na zubno-zdravstvenu zaštitu.
OBRAZLOŽENJE:
Naime, ovo je višegodišnji problem u ustanovi Dom Zdravlja Vogošća, ali prošlu i ovu godinu
je  kulminiralo,  jer  je  zbog  nedostatka  stomatološkog  materijala  potpuno  obustavljeno
pružanje  ove  usluge  pacijentima.  Zadnje  trebovanje  stomatološkog  materijala  bilo  je  u
februaru 2020.godine. Na ovaj način su ugrožena prava pacijenata a naročito djece na zubno-
zdravstvenu zaštitu. Nedopustivo je da doktori stomatolozi u DZ Vogošća kupuju materijal
neophodan za pružanje  usluga  od svojih  ličnih sredstava kako bi  mogli  pružiti  minimum
usluga pacijentima. 

To  bi  bila  moja  inicijativa.  Sljedeći  zastupnik  Hamed  Aljović  se  prijavio  za  pitanje  i
inicijative. Izvolite, imate riječ. 

Poslanik/zastupnik Hamed Aljović:
Zahvaljujem predsjedavajući.  Predsjedavajući  da li  se čujemo? Imam pitanje za premijera
Kantona  Sarajevo.  Prvo  pitanje  zašto  Ministarstvo  pravde  i  Vlada  Kantona  Sarajevo  ne
provode pravosnažne sudske presude u slučaju direktora Uprave za inspekcijske poslove i
direktora Osnovne muzičke škole? Drugo pitanje isto za premijera.  U odnosu na donijeti
rješenje Suda u slučaju direktora Inspekcije vi ste na sjednici Vlade Kantona Sarajevo koja je
održana 29.07.2021.godine imali kao tačku dnevnog reda Prijedlog odluke kojom se provodi
mjera osiguranja određena navedenim rješenjem suda, gdje ste vi bili izvjestilac te ste u vezi s
ovom tačkom donijeli zaključak da tražite informaciju od Pravobranilaštva Kantona Sarajevo.
Šta  se  konkretno  tražili  od  Pravobranilaštva  Kantona  Sarajevo  i  da  li  je  isto  nadležno  u
pogledu komentarisanja i davanja mišljenja na aktuelno rješenje suda, te da li ste svjesni da
neizvršavanjem odluka suda stvarate pravnu nesigurnost u Kantonu Sarajevo i uznemiravate
javnost, uključujući prema mojim informacijama a jedan dobar dio akademske zajednice. Pa
ko  će  odgovarati  i  snositi  štetne  posljedice  zbog  neizvršavanja  iste  odluke  u  odnosu  na
aktuelno Rješenje? Zahvaljujem.

Predsjedavajući:
Zastupnica Vildana Bešlija.



Poslanik/zastupnik Vildana Bešlija:;
Hvala predsjedavajući. Je li se čujemo? OK hvala vam. Znači ovako ja imam više pitanja i
inicijativa. Ono što ću sada javno reći, za sve tražim odgovor pisanim putem. Prva inicijativa
za izradu  Plana  intenzivnog pošumljavanja  u  Kantonu  Sarajevo.  Naime,  zaštita  i  održivo
upravljanje šumama ključni su za borbu protiv klimatskih promjena, kaže Europska komisija
(EK) u novoj  strategiji  za šume,  ali  ostvarenju ovih ciljeva prijete  razorni  šumski  požari
uzrokujući  velike emisije  ugljenog dioksida i pridonoseći  globalnom zatopljenju. Svjedoci
smo da su klimatske promjene primjetne i kod nas, te smatram da bi bilo korisno da se izradi
Plan intenzivnog pošumljavanja u KS, uzimajući u obzir ove činjenice koje sam navela.
Također upućujem inicijativu za uspostavu programa finansiranja ili  sufinansiranja troškova
polaganja majstorskih i stručnih ispita za deficitarna zanimanja.
Naime,  Agencija  za rad i  zapošljavanje Bosne i  Hercegovine već treću godinu objavljuje
informacije o potrebama na tržištu rada u Bosni i  Hercegovini, a s ciljem da maturantima
osnovnih i srednjih škola u BiH pruži informacije o potrebama tržišta rada. Ova informacija
ne  treba biti  namijenjena  isključivo  maturantima,  nego i  vlastima.  I  s  tim u vezi  Kanton
Sarajevo smatram da bi trebao biti aktivan učesnik kolektivnog napora da radna snaga idu u
korak sa potrebama tržišta I da im to na neki način olakšamo.
Također  podnosim  inicijativu,  odnosno  voljela  bih  da  mi  se  odgovori  na  pitanje  koliko
roditelja  plaća  punu cijenu za boravak  u predškolskim ustanovama a sve  u cilju  da se u
narednom periodu zauzetost kapaciteta privatnih vrtića poveća kako bi mogli da taj kapacitet
bude na većem nivou i da imamo krajnji cilj da budemo primjer drugima da nam sva djeca idu
u obdanište, da smo im u stanju to obezbijediti.
Eto toliko, hvala vam.

Predsjedavajući:
Zastupnik Vedran Jakupović.

Poslanik/zastupnik Vedran Jakupović:
Zahvaljujem predsjedavajući. Imam inicijativu prema Vladi Kantona Sarajevo i Ministarstvu
kulture i sporta da u planovima za zapošljavanje u oblasti kulture što prije, ovo se posebno
odnosi  na  pozorišta,  ugovore  koji  budu  planirani  izdati na  neodređeno  vrijeme.  U
obrazloženju ću naglasiti da postoje dvije bitne stavke, prva je dodatni trošak koje ustanove u
oblasti kulture imaju svaki put pri raspisivanju konkursa na određeno vrijeme, kakva je do
sada bila praksa. A praksa je bila da se konstantno zapošljavaju isti ljudi obzirom da je riječ o
specifičnoj  oblasti  i  struci  odnosno  profesiji.  Druga  je  što  našim  umjetnicima
onemogućavamo  normalan  život,  tako  da  neki  od  njih  već  godinama,  da  ne  kažem
kontinuirano onemogućavamo da dižu  kredite, da žive na normalan način obzirom da se ovi
ugovori kontinuirano ponavljam već godinama odnose na rad na određeno vrijeme. Dakle da
još jednom ponovim Ministarstvu kulture i sporta i Vladi da se ugovori iz oblasti kulture u
narednom periodu rade na neodređeno vrijeme. Hvala.

Predsjedavajući:
Zastupnik Samir Suljević.

Poslanik/zastupnik Samir Suljević.
Hvala predsjedavajući. Imam dva zastupnička pitanja i na oba tražim pismeni odgovor. Prvo
zastupničko  pitanje  koje  upućujem  premijeru  Vlade  Kantona  i  MUP Kantona  Sarajevo
Shodno aktivnostima i odlukom Vlade Kantona Sarajevo, o uklanjanju starih, napuštenih i
neoznačenih  automobila  sa  parkinga  i  ulica,  zanima  me  da  li  će  se  voditi  registar  o
automobilima koji su uklonjeni, te da li su planirane aktivnosti provjere registara otuđenih
automobila u ranijim godinama i obavještavanju vlasnika ukoliko dođe do pronalaska istih.



To je prvo pitanje. Drugo pitanje je isto upućujem.

Predsjedavajući:
Kolega Suljeviću možete li uključiti mikrofon? Nismo vas uspjeli čuti ovih zadnjih možda
desetak sekundi. Opet vas ne čujemo. 

Poslanik/zastupnik Samir Suljević:

Čujete li me sada? Dobro. Da li Vlada Vlada Kantona Sarajevo ima evidenciju o direktorima
kantonalnih preduzeća i uprava,  koji su zbog kršenja normativnih akta,  ugrožavanja prava
radnika,  te  drugih  zloupotreba  položaja  kažnjavani  od  nadležnih  sudova,  inspekcija  i
agencija? Molim da mi se osim imena direktora dostavi i visina kazni, te da li su te kazne
plaćene iz sredstava firmi. Ukoliko imate ove informacije molim vas da mi ih dostavite i to za
period posljednje tri  godine. Zahvaljujem.

Predsjedavajući:
Zastupnica Jasmina Biščević-Tokić:

Poslanik/zastupnik Jasmina Biščević-Tokić:
Hvala predsjedavajući. Ja imam tri pitanja i jednu inicijativu i molim da sva tri pitanja mi
ministri odgovore usmeno-.
Prvo pitanje imam za ministricu Hotu. Šta se dešava trenutno u Srednjoj muzičkoj školi i
zašto direktorica nije ispoštavala nalog inspekcije, koji je bila u obavezi ispoštovati? Šta je
ministarstvo uradilo po pitanju nezakonitog upošljavanja u ovoj školi kao drugostepeni organ?
Sljedeće  pitanje  imam  za  premijera  Fortu.  S  obzirom  da  mi  od  početka  mandata  nije
odgovorio na inicijativu oko prenosa sjednica Vlade na TVSA, evo želim da mu postavim
pitanje zašto neće da sjednice Vlade Kantona Sarajevo se prenese putem TVSA?
Sljedeće pitanje upućen ministru Deliću. Ministre Deliću da li  ste svjesni da ste imenovanjem
Halila Sulejmanovića na poziciju izvršnog direktora za pravne poslove Sarajevo šuma a koji
ne ispunjava pa mogu reći ni blizu, počinili krivično djelo zloupotrebe položaja jer ste kao
ministar  privrede odgovorni  za zakonitost  rada vašeg Ministarstva  u kojem su i  Sarajevo
šume.  Svjesni  smo  činjenice  da  postoji  mogućnost  da  niste  bili  upoznati,  iako  u  pravu
neznanje ne opravdava, u dobroj namjeri nećemo podnositi krivične prijave ali očekujemo da
ćete ispraviti  svojom odlukom otkloniti  posljedice koje ste  izazvali  takvim imenovanjem.
Pitam vas kada ćete ga smijeniti sa pozicije direktora jer je već imenovan, i dovesti Sarajevo
šume i vaš resor u zakonite okvire. A koliko imam informaciju izvršni direktor niti ima ukupni
radni  staž  i  nema  rukovodeći  staž  u  trajanju  od  tri  godine,  čak  se  priča  da  je  dostavio
falsifikovane isprave. Zanima me u roku koliko dana ćete ispraviti ovu nezakonitost?
Sljedeća inicijativa.  Pokrećem inicijativu da  Skupština Kantona  Sarajevo  usvoji  zaključak
kojim se zabranjuje upravama preduzeća, ministarstvima i Vladi Kantona Sarajevo da se vrše
izmjene  statuta,  pravilnika  o  sistematizaciji,  i  pravilima  ustanova  za  izbor  i  imenovanje
direktora i uprava preduzeća, JU, agencija, Zavoda i svih institucija čiji je osnivač KS, kako bi
se  zaustavilo  stranačko  uhljebljavanje  nekompetentnih  ljudi  na  najodgovornije  funkcije  u
Kantonu Sarajevo. Ovim putem pozivam sve klubove i samostalne zastupnike da usvojimo
zajedno  ovaj  zaključak  čime  bi  pokazali  da  jesmo  za  struku,  ali  nismo  za  korupciju,
nepotizam i stranačko zapošljavanje. Zahvaljujem.
 I tražim također usmeni odgovor ministra Delića.

Predsjedavajući:
Zastupnica Neira Dizdarević.



Poslanik/zastupnik Neira Dizdarević:
Hvala  predsjedavajući.  Dobar  dan  svima.  Ja  ću  iskoristiti  ovu  priliku  da  uputim  jednu
inicijativu prema Vladi  Kantona Sarajevo  za  za  pokretanje  pilot-projekta  vraćanja  dječije
stomatologije u osnovne i srednje škole na području Kantona Sarajevo.
Svjesni smo da loše oralno zdravlje ima velik utjecaj na kvalitet života, prehranu, rast i razvoj
djece, kao i na njihovo aktivno sudjelovanje u nastavnom procesu. Istraživanja ukazuju da
manje  od  20%  roditelja  redovno  podsjeća  djecu  na  održavanje  oralne  higijene.  Djeca  u
osnovno-školskoj dobi su najviše izložena namirnicama koje pogoduju narušavanju oralnog
zdravlja. Usljed gore navedenih faktora, u uzrastu od 7 do 18 godina karijes je zastupljen sa
preko osamdeset posto. Smatram da bi Kanton Sarajevo, barem u formi pilot-projekta, trebao
uspostaviti  službu  dječije  preventivne  stomatologije  na  principu  funkcionisanja  školske
medicine.  Polažem  velike  nade  u  uspjeh  ovog  projekta  kojim  bi  svoj  našoj  djeci  bila
omogućena redovna kontrola oralnog zdravlja, ali i edukativni sadržaj zbog kojeg bi se prema
istom i sami odgovornije ophodili. Ostalo ću zbog vremena dostaviti u pisanoj formi. Hvala
toliko.

Predsjedavajući:
Zastupnica Bibija Kerla.

Poslanik/zastupnik Bibija Kerla:
Pozdravljam sve prisutne.  Ja imam par  pitanja.  Prvo pitanje se odnosi  na Vladu Kantona
Sarajevo.  Koliko smo mi  ustvari  spremni  u  slučaju  šumskih požara na  Kanton Sarajevo?
Svjedoci smo da svakodnevno se dešavaju  požari u cijeloj BIH pa me interesuje u slučaju
požara na Kanton Sarajevo koliko je spremna Vlada za rješavanje ovih slučajeva i molim
premijera za odgovor.
Dalje, imam jedno pitanje ustvari dva pitanja za ministra saobraćaj gospodina Štetu. Zašto je
realizovan  samo jedan  dio moje inicijative  u  vezi  uvođenja  željezničkog saobraćaja Ilijaš
Pazarić, ustvari uvedena linija Pazarić Sarajevo a Ilijaš smo zaboravili. Ilijaš isto tako treba
jednu takvu željezničku liniju, pogotovo ako dolazi ovaj četvrti val korone koji se predviđa.
Dalje, šta je sa mojom inicijativom za uvođenje signalizacije u Starom Ilijašu kod OŠ Ilijaš?
Jer ubrzo će škola, ja se nadam bit će normalno odvijanje nastave i molim ministra Štetu da
razmisli da do početka školske godine realizuje i ta inicijativa. 
I  dalje  uputila  sam pismeno inicijativu da vidimo šta  se to dešava u Pionirskoj  dolini  sa
životinjama. Hvala lijepo.

Predsjedavajući:
Zastupnik Haris Pleho.

Poslanik/zastupnik Haris Pleho:
Hvala predsjedavajući. Prije svega želim sve srdačno da pozdravim i poselamim. Imam jedno
zastupničko  pitanje  a  odnosi  se  prema  Ministarstvu  komunalne  privrede.  Obzirom  da  je
desetine građana podnijeli su prijavu vezano za uličnu rasvjetu, tj za sijalice koje ne svijetle
koje su pregorile. Prije 20-tak dana građani su podnijeli tu inicijativu i ukazali na taj problem
gdje su dobili  odgovor za u roku sedam dana da će sijalice biti  promijenjene.  Radi se o
naseljima Boljakov potok i Buča potok tj uz glavnu cestu gdje ima puno djece i u noćnim
satima jako je mračno.  S tim u vezi  želim da pitam ministra da provjeri  prije  svega ove
navode i da mi da usmeni odgovor kada se mogu te sijalice zamijeniti da bih mogao građane
obradovati. Hvala vam najljepša.

Predsjedavajući:
Nemamo više prijavljenih za pitanja. Imamo neke probleme sa konekcijom sa Vladom. Da li



je premijer sa nama? 

Premijer Edin Forto:
Predsjedavajući tu sam, čujete li me? E ovako.

Predsjedavajući.
Sada vas opet čujemo. Premijeru nismo vas opet čuli.

Premijer Edin Forto:
Evo htio sam vas imam nekih tehničkih problema. Htio sam vas sviju pozdraviti. Drago mi je
da radite u augustu mjesecu i da donosite neophodne zakone kako bi se nastava odvijala u
septembru neometano. Ono što sam htio zamoliti ispred Vlade u vezi sam sa nekoliko članova
Vlade koji imaju problema, neki nisu ni tu iz razloga godišnjih odmora. Ako nije problem ja
bih stvarno volio da ovaj put samo da skupštinski zastupnici nam dozvole da sve usmene
odgovore dostavimo pismeno jer je ovo prilično rijetka situacija i  da nam dozvolite da to
nadoknadimo na pismeni način a naravno od sljedeće sjednice smo tu da odgovaramo usmeni
na sve ono što zastupnici traže. 

Predsjedavajući:
Slažemo se premijeru. Evo imamo poslovničku intervenciju prije nego što stavimo prijedlog
na glasanje. Zastupnica Jasmina Biščević-Tokić.

Poslanik/zastupnik Jasmina Biščević-Tokić:
Hvala  predsjedavajući.  Evo  već  treću  sjednicu  Skupštine  Kantona  Sarajevo  nismo  dobili
usmene odgovore od ministara, svaki put je tu samobio premijer Forto. Mi želimo usmene
odgovore. Premijeru poštujem sve, da je august mjesec. Vodite računa da smo i mi također
neki od nas na godišnjem ali smo na sjednici ali zahtijevamo stvarno usmeno sve što smo
tražili da nam pojedini ministri odgovore jer je ovo online sjednica. Gdje god da se nalaze
mogu evo čekat ćemo. Uzmite pola sata, sat pauze ali iz Kluba SDA zahtijevamo stvarno
usmene odgovore. Mislim da je po Poslovniku, ali ovo stvarno više smiješno da treći put
pojedinih ministara nema. 

Predsjedavajući:
Poslovnička intervencija zastupnica Admela Hodžić.

Poslanik/zastupnik Admela Hodžić.
Zahvaljujem predsjedavajući. 

Predsjedavajući :
Zastupnice Admela ne čujemo vas. Ne znam da li ste, pokušajte da provjerite svoj prijemnik.
Dat ćemo riječ zastupniku Mahiru Deviću dok vi ne otklonite vaš tehnički problem. Zastupnik
Mahir Dević.

Poslanik/zastupnik Mahir Dević.
Zloupotreba  člana  12.  Poslovnika  predsjedavajući  i  člana  koji  tretira  prava  i  dužnosti
zastupnika u Skupštini Kantona Sarajevo. Po Poslovniku o radu Skupštine Kantona Sarajevo
ne postoji  mogućnost da vi ili bilo koja druga parlamentarna većina mijenjate način odgovora
na pitanja onako kako ih je tražio podnosilac. Znači, ukoliko zastupnik traži usmeni odgovor,
ministri su dužni da daju usmeni odgovor. Ukoliko traži pismeni, oni su dužni da daju pismeni
odgovor.  Prema tome, to sada što pokušavate da uradite je zloupotreba Poslovnika.  To ne
može tako.



Predsjedavajući:
Ukoliko  se  ispunjavaju  uslovi,  nije  problem.  Međutim  evo  očigledno  imamo  tehničke
probleme i nemoguće je odgovoriti  na zahtjev o kojem vi govorite. Evo imamo još jednu
poslovničku intervenciju, zastupnik Elmedin Konaković.

Poslanik/zastupnik Elmedin Konaković:
Predsjedavajući čujemo li se? Član 218 Poslovnika iz opravdanih razloga Vlada ili nadležni
ministar mogu  zatražiti  da se davanje odgovora po određeno pitanju odgodi za  narednu
sjednicu Skupštine. Nemojte gubiti vrijeme predsjedavajući. Samo im fino pročitajte to, i da
idemo raditi imamo puno posla. 

Predsjedavajući:
Zastupnice Admela Hodžić da li ste vi otklonili tehničke probleme?

Poslanik/zastupnik Admela Hodžić.
Da li me sada čujete? Pa evo i ja kao kolegica Jasmina Biščević-Tokić ne slažem se da se ovaj
put  odgode  ti  odgovori  usmeno,  ovi  što  smo tražili  usmenim putem,  da  se  odgode i  da
dobijemo odgovore u pisanoj formi do sljedeće sjednice jer bojim se za Ministarstvo odgoja i
obrazovanja da će  to  biti  kasno.  Konkursne procedure  su u toku a radi  se o  tome da su
pripadnici boračke populacije ovim novim Pravilnikom diskriminirani i ono pravo koje smo
im obećali  prilikom bodovanja  i  davanja  određenih  prednosti  da  neće  moći  ostvariti  do
septembra. Zbog toga samo. Zahvaljujem. Zbog toga samo, zbog toga.

Predsjedavajući:
Zahvaljujem se. U skladu sa Poslovnikom član 218 odgovore na postavljena pitanja dobit ćete
zastupnice i zastupnici pismenim putem. A sada ću pročitati zaključke za koje su zastupnici
tražili da se Skupština izjasni.

Premijer Edin Forto:
Zahvaljujem predsjedavajući, neće se ponoviti.

Predsjedavajući:
Inicijativa  od  zastupnika  Harisa  Zahiragića  gdje  traži  da  se  izjasni  Skupština  Kantona
Sarajevo i  traži  od Vlade Kantona Sarajevo  da smijene  Ivanu  Marić  i  Envera Kazaza  sa
pozicije  u upravljačkim strukturama. Obrazloženje je pročitao sam zastupnik pri podnošenju
svoju inicijative.
Molim službu da pripremi anketu za izjašnjenje. Imamo poslovničku intervenciju, ne znam da
li je ovo stara ili nova zastupnik Konaković.

Poslanik/zastupnik Elmedin Konaković:
Nova. Često se u ovoj Skupštini zaista teme koje su preozbiljne delegiraju u dnevno-političke
svrhe, pripremaju saopštenja i time se zamara i umara javnost. Naša obaveza po poslovniku
definisana,  jeste  da  ozbiljno  i  profesionalno  radimo   svoj  posao.  Nisam  bio  prisutan,
zaintrigiralo me to što je govorio Haris Zahiragić, iščitao sam sve portale sada i medije u
kojima se profesor Kazaz precizno, jasno distancirao od onoga za šta ga danas optužuje Haris
Zahiragić. Dakle, delegirati danas jednu takvu temu i na nju tražiti brza izjašnjenja kako bi
poslije neko bio pro ili kontra, ne smatram ozbiljnim i naravno nećemo je podržati. A pozivam
kolegu Zahiragića da malo više realnosti i ozbiljno i ljudskosti unese u ovakve teme, pitanje
genocida za nas nije tema na kojoj  se na dnevno političkoj osnovi trebamo razračunavati
neargumentovano. Dakle čitao sam, pogledajte u Avazu, piše, profesor Kazaz jasno kaže šta



misli o izmjenama Krivičnog Zakona koje je Incko nametnuo. Hvala. 

Predsjedavajući:
Ja sam u prethodnom periodu sugerirao zastupnica i zastupnicima da ne zloupotrebljavaju
Poslovnik  i  da  tu  svoju  mogućnost  koju  im  Poslovnik  dozvoljava  da  podnose  pitanja  i
inicijative i traže od Skupštine da se izjasni po njihovim inicijativama u dnevno političke
svrhe,  međutim pojedini  zastupnici  jednostavno ne razumiju da građani  Kantona Sarajevo
očekuju od nas da rješavamo probleme a ne da pravimo predstavu od Skupštine Kantona
Sarajevo i da rušimo dignitet njen. Tako da služba je pripremila anketu za izjašnjenje. Molim
zastupnike i zastupnice da se izjasne. Molim službu da objavi rezultate glasanja. 
Za je glasalo 5, protiv 15, suzdržan 1 zastupnik. Konstatujem da Skupština nije  usvojila ovu
inicijativu. Prelazimo na sljedeću inicijativu.

Poslanik/zastupnik Mahir Dević.
Poslovnička predsjedavajući, pojedinačno izjašnjavanje.

Predsjedavajući:
Poslovnička intervencija, zastupnik Mahir Dević traži pojedinačno izjašnjenje. Molim službu
da pristupi pojedinačnom prozivanju zastupnica i zastupnika.

Šef odjeljenja Amela Smailagić-Čamdžić:
Dobar dan svima. Molim da se izjasnite.

Aljović Hamed
Bešlija Vildana PROTIV
Bišćević-Tokić Jasmina ZA
Čampara Aljoša
Čelik Mirza
Delalić Sabahudin OPRAVDANO ODSUTAN
Dević Mahir ZA
Dizdarević Neira PROTIV
Duraković Jasna PROTIV
Handžić Vibor PROTIV
Hasagić Amra ZA
Hasanović Senad ZA
Hodžić Admela
Jakupović Vedran
Junuzović-Kaljić Amra PROTIV
Kerla Bibija
Konaković Elmedin PROTIV
Krstić Danijela PROTIV
Marić Zvonko
Marjanović Damir PROTIV
Mekić Amel PROTIV
Memić Arijana PROTIV
Milavica Sead
Nikšić Damir PROTIV
Okerić Elvedin PROTIV
Pecikoza Fahrudin
Pleho Haris
Poturak Dževad



Srna- Bajramović Segmedina PROTIV
Stojanović Igor PROTIV
Suljević Samir PROTIV
Šahman Bilsena PROTIV
Viteškić Smiljana ZA
Vreto Elvis PROTIV
Zahiragić Haris ZA

Poslanik/zastupnik Hamed Aljović:
Molim vas, možete li pročitati mene nisam čuo.

Poslanik/zastupnik Vedran Jakupović:
Predsjedavajući nisam ni ja pročitan, mislim nisam čuo vjerovatno. Vedran Jakupović, ja sam
protiv.

Šef odjeljenja Amela Smailagić-Čamdžić:
Aljović je za, dobro. I Vedran Jakupović protiv. U redu  hvala.

Predsjedavajući:
ZA je  glasalo  7,  17  protiv,  suzdržanih  nije  bilo.  Konstatujemo  da  ova  inicijativa  nije
prihvaćena od strane Skupštine Kantona Sarajevo. 

Prelazimo na sljedeću inicijativu koju je podnio zastupnik Damir Nikšić.
Zastupnik je čitao u svom obraćanju. Predlaže Skupštini Kantona Sarajevo da na tematskoj
sjednici o kulturi, u skladu sa Poslovnikom Skupštine Kantona Sarajevo, utvrdi  Nacrt zakona
o  izmjenama i  dopunama Zakona o  zaštiti  kulturne  baštine i  odredi  da  se  provede javna
rasprava u trajanju od 60 dana. 
Molim službu da pripremi anketu za izjašnjenje.
Molim službu da objavi rezultate glasanja. Za je glasao 21 zastupnik, protiv ništa, suzdržanih
ništa. Konstatujem da je Skupština usvojila ovu inicijativu.

Također  još  jedna inicijativa  od zastupnika Damira  Nikšića.  Inicijativa  koja se odnosi  na
Uredbu o apsolventima predobolonjskog sistema. Upućujem inicijativu prema Vladi Kantona
Sarajevo  da  hitno  donese   Uredbu  kojom  sva  lica  koja  su  stekla  status  apsolventa  po
predbolonjskom sistemu  studija  imaju  pravo  okončati studij  po  istom sistemu u  svojstvu
redovnog ili samofinansirajućeg studenta do 30.9.2025. godine.
Molim službu da pripremi anketu za izjašnjenje.
Molim službu da objavi rezultate glasanja. Za je glasao 23 zastupnik, protiv ništa, suzdržanih
ništa. Konstatujem da je Skupština usvojila ovu inicijativu.

I treća inicijativa od zastupnika Damira Nikšića. 
Pokrećem inicijativu prema Vladi Kantona Sarajevo da odmah započne sa radom na pripremi
nacrta Zakona o kulturi, tako što će do planirane tematske sjednice formirati Komisiju za
izradu  Zakona  o  kulturi.  Komisiju  koju,  između  ostalih,  moraju  sačinjavati  predstavnici
nezavisne  kulture,  slobodnih  umjetnika,  kao  i  predstavnici  najamnih  kulturnih  radnika  u
kantonalnim institucijama
Molim službu da pripremi anketu za izjašnjenje, a zastupnice i zastupnike da se izjasne.
Molim službu da objavi rezultate glasanja. Za je glasao 20 zastupnik, protiv ništa, suzdržanih
ništa. Konstatujem da je Skupština usvojila ovu inicijativu.



Imamo zaključak od zastupnice Jasmine Biščević-Tokić koji glasi:
Pokrećem inicijativu da Skupština Kantona Sarajevo usvoji  zaključak kojim se zabranjuje
upravama preduzeća,  ministarstvima i  Vladi  Kantona Sarajevo da se vrše izmjene statuta,
pravilnika o sistematizaciji,  i  pravilima ustanova za izbor i  imenovanje direktora i uprava
preduzeća, JU, agencija, Zavoda i svih institucija čiji je osnivač KS, kako bi se zaustavilo
stranačko  uhljebljavanje  nekompetentnih  ljudi  na  najodgovornije  funkcije  u  Kantonu
Sarajevo. Pozivam sve klubove i  samostalne zastupnike da usvoje ovaj  zaključak čime bi
pokazali  da  jesmo  za  (nerazumljivo)  a  nismo  za  korupciju,  nepotizam   i  stranačko
izjašnjavanje.
Molim službu da pripremi anketu za izjašnjenje, a zastupnice i zastupnike da se izjasne.
Molim službu da objavi rezultate glasanja. Za je glasao 10 zastupnik, protiv 11, suzdržanih 3.
Konstatujem da Skupština nije usvojila ovaj zaključak.

Poslanik/zastupnik Mahir Dević:
Poslovnička, pojedinačno izjašnjavanje tražimo.

Predsjedavajući:
Poslovnička,  pojedinačno  izjašnjenje  zastupnik  Mahir  Dević  molim  službu  da  pristupi
pojedinačnom prozivanju zastupnika.

Šef odjeljenja Amela Smailagić-Čamdžić:
Dobar dan svima. Molim da se izjasnite.

Aljović Hamed ZA
Bešlija Vildana PROTIV
Bišćević-Tokić Jasmina ZA
Čampara Aljoša
Čelik Mirza
Delalić Sabahudin OPRAVDANO ODSUTAN
Dević Mahir ZA
Dizdarević Neira PROTIV
Duraković Jasna SUZDRŽANA
Handžić Vibor PROTIV
Hasagić Amra ZA
Hasanović Senad ZA
Hodžić Admela SUZDRŽANA
Jakupović Vedran PROTIV
Junuzović-Kaljić Amra PROTIV
Kerla Bibija
Konaković Elmedin PROTIV
Krstić Danijela PROTIV
Marić Zvonko
Marjanović Damir SUZDRŽAN
Mekić Amel PROTIV
Memić Arijana PROTIV
Milavica Sead
Nikšić Damir SUZDRŽAN
Okerić Elvedin PROTIV
Pecikoza Fahrudin ZA
Pleho Haris ZA
Poturak Dževad



Srna- Bajramović Segmedina SUZDRŽANA
Stojanović Igor SUZDRŽAN
Suljević Samir SUZDRŽAN
Šahman Bilsena PROTIV
Viteškić Smiljana ZA
Vreto Elvis PROTIV
Zahiragić Haris ZA

Predsjedavajući:
Za je glasalo 9 zastupnika protiv 10, suzdržanih 10. konstatujem da Skupština nije prihvatila
ovaj zaključak.
Ovim smo iscrpili drugu tačku dnevnog reda.

Treća tačka dnevnog reda:
AD – 3.

PRIJEDLOG ZAKONA O IZMJENI ZAKONA O NADLEŽNOSTIMA ORGANA VLASTI
KANTONA  SARAJEVO  U  OBLASTI  ZAŠTITE  I  SPAŠAVANJA  LJUDI  I
MATERIJALNIH  DOBARA  OD  PRIRODNIH  I  DRUGIH  NESREĆA  -  SKRAĆENI
POSTUPAK

Materijal ste dobili uz poziv za sjednicu.

U skladu sa članom 158. stav 2) Poslovnika Skupštine Kantona Sarajevo molim predstavnika
Predlagača da nam ukratko navede razloge za donošenje Prijedloga zakona po skraćenom
postupku. 

Direktor KUCZ KS Dženan Brkanić: 
Poštovani predsjedavajući, poštovani zastupnici sve vas srdačno pozdravljam. Ja sam Dženan
Brkanić direktor KUCZ Kantona Sarajevo. I ovdje sam danas vezano za Zakon o izmjenama
Zakona o nadležnostima organa vlasti Kantona Sarajevo u oblasti zaštite i spašavanja ljudi i
materijalnih dobara i prirodnih i drugih. Ugasit ću video zbog možda bolje komunikacije. Kao
što sam rekao znači Zakon o izmjeni Zakon a o nadležnostima organa vlasti Kantona Sarajevo
u o oblasti zaštite i spašavanja od prirodnih i drugih nesreća. Izmjena se odnosi na član 8
Zakona, u članu 8 riječ se briše „ministar komunalne privrede i infrastrukture”, zamjenjuje se
riječima „ministar komunalne privrede, infrastrukture, prostornog uređenja, građenja i zaštite
okoliše”. Sve je to proizašlo spajanjem, odnosno prestalo je sa radom Ministarstvo prostornog
uređenja, građenja i zaštite okoliša, izvršeno je spajanje dosadašnjeg Ministarstva prostornog
uređenja,  građenja,  zaštite  okoliša  i  Ministarstva  komunalne  privrede,  infrastrukture,  u
Ministarstvo  komunalne  privrede,  infrastrukture,  prostornog  uređenja,  građenja  i  zaštite
okoliša. Eto toliko vezano za ovo, ako ima još nekih pitanja stojim na raspolaganju.

Predsjedavajući:
Hvala direktoru Brkaniću. Ima li pitanja? Otvaram raspravu. S obzriom da se niko ne javlja za
riječ, zaključujem raspravu.
MOLIM  ZASTUPNIKE  DA  SE  IZJASNE  DA  LI  ĆEMO  PRETRES  PRIJEDLOGA
ZAKONA O IZMJENI ZAKONA O NADLEŽNOSTIMA ORGANA VLASTI KANTONA
SARAJEVO U OBLASTI ZAŠTITE I SPAŠAVANJA LJUDI I MATERIJALNIH DOBARA
OD PRIRODNIH I DRUGIH NESREĆA PROVESTI PO SKRAĆENOM POSTUPKU.
Molim službu da pripremi anketu za izjašnjenje. Molim službu da objavi rezultate glasanja.
ZA JE GLASALO 21 ZASTUPNIK, PROTIV I SUZDRŽANIH NIJE BILO.
KONSTATUJEM  DA  JE  SKUPŠTINA  PRIHVATILA  PRIJEDLOG  DA  SE  PRETRES



PRIJEDLOGA ZAKONA PROVEDE PO SKRAĆENOM POSTUPKU.

Molim predstavnika Predlagača da podnese uvodne napomene.  Da li  imamo predstavnika
Vlade ili je to direktor? Ako nema potrebe za obrazlaganjem zato što je tehnička. 

Poslanik/zastupnik Mahir Dević:
Ne možete predsjedavajući  Zakon bez predlagača pustiti.  Ne može direktor biti  predlagač
mislim, valjda vam je to jasno ako nema predlagača da se povlači Zakon.

Direktor KUCZ KS Dženan Brkanić: 
Ja se izvinjavam da li se čujemo sada, došlo je do nekih.

Predsjedavajući:
Sačekajte malo direktore, dat ćemo vam riječ kasnije. Da li je premijer s nama? Poslovnička
intervencija zastupnik Konaković.

Poslanik/zastupnik Elmedin Konaković:
Naravno da je Vlada predlagač materijale smo dobili sve piše. Desetinama puta i kao premijer
Vlade smo odlučivali da uvodničar po određenoj temi kada su Zakoni u pitanju može biti bilo
ko koga Vlada ovlasti. Dakle uvodničar po tačkama, uvodne informacije, odgovore na pitanja,
može dati neko ko nije član Vlade, poslovnički je potpuno OK ako se Vlada opredijelila da to
bude čovjek koji vodi ovu upravu, nema nikakvih poslovničkih prepreka. Hvala.

Predsjedavajući:
Poslovnička Mahir Dević.

Poslanik/zastupnik Mahir Dević.
Vidite predsjedavajući. Moj prethodnih se ne razumije u Poslovnik, to je do sada presudio
Ustavni sud barem pet puta.

Predsjedavajući:
Nemojte to raditi  kolega Deviću oduzet ću vam riječ. Tražili  ste poslovničku intervenciju,
referirajte se na ono što ste tražili.

Poslanik/zastupnik Mahir Dević:
Predsjedavajući vi možete zloupotrebljavati do prekosutra, možete me diskriminirati, to radite
3,5 godine. To nije sporno. Možete ne davati odgovore, možete nas fašizirati ovdje, možete
šta hoćete, ali to nije korektno. To tako predsjedavajući ne može i vi znate.

Predsjedavajući.,
Hoćete li se vi referirati šta je vaša poslovnička intervencija ukoliko nećete da idemo dalje.

Poslanik/zastupnik Mahir Dević.
Poslovnička intervencija se odnosi na član da vi u ovoj konkretnoj situaciji nemate predlagača
tačke. Meni je žao što je tako.

Predsjedavajući:
Dobro, to je vaše mišljenje, imate li dalje još neku sugestiju?



Poslanik/zastupnik Mahir Dević:
Nisam završio, nemojte me po nalogu šefa prekidati, nije ovo vaša privatna Skupština.

Predsjedavajući:
Ako ste završili idemo dalje kolega Deviću.

Poslanik/zastupnik Mahir Dević:
Nisam završio ja kad završim...

Predsjedavajući:
Onda se fokusirajte na poslovničku intervenciju koju ste tražili inače ću vam oduzeti riječ.

Poslanik/zastupnik Mahir Dević.
Znači ponavljam još jednom, moj prethodnih ne razumije Poslovnik, on je pet puta izgubio
presude na Ustavnom sudu i nije relevantan da govori o Poslovniku za razliku od mene koji
jesam. Ovo ovako ne možemo. 

Predsjedavajući:
Kolega Deviću žao mi je ali moram vam oduzeti riječ zato što zloupotrebljavate Poslovnik. 

Poslanik/zastupnik Mahir Dević:
Bit će šef zadovoljan s vama što ste mi riječ oduzeli, razumijem vas, naravno.

Predsjedavajući:
Hvala. Poslovnička zastupnik Konaković.

Poslanik/zastupnik Elvedin Konaković:
Evo samo nek nam kolega Dević pročita  taj  član Poslovnika.  Najpametniji  među nama i
najbolji poznavalac Poslovnika među nama, evo sada će nam pročitati odredbu Poslovnika
koja kaže da u ime predlagača ne može neko koga Vlada ovlasti, ja ga apsolutno podržavam.
Kolega Deviću samo nam pročitajte taj dio.

Predsjedavajući:
Poslovnička Jasmina Biščević-Tokić.

Poslanik/zastupnik Jasmina Biščević-Tokić:
Predsjedavajući,  zahvaljujem. Ne znam jel  me čujete.  Po Poslovniku mora biti  predlagač.
Kolega Konaković je pričao da ne mora biti. Može li mi citirati član Poslovnika gdje kaže da
ne mora biti predlagač. Nek premijer Forto uvodne napomene podnese, nema potrebe da sam
ministar, ali neko iz Vlade mora. Nemojte da pravimo cirkus stvarno od Skupštine Kantona
Sarajevo. Hvala.

Predsjedavajući:
Direktore Brkaniću možete dati uvodne napomene.

Direktor KUCZ KS Dženan Brkanić: UVODNE NAPOMENE

Predsjedavajući:
Da li predstavnici radnih tijela žele riječ? Ima li pitanja? Otvaram raspravu. Zastupnik Mahir
Dević prijavljen za diskusiju. Izvolite, imate riječ.



Poslanik/zastupnik Mahir Dević:
Zahvaljujem predsjedavajući.  Ja ne znam da li  ste  vi  vidjeli  da sam ja prije  ovoga tražio
poslovničku intervenciju. To sam bio napisao.

Predsjedavajući.
Prijavu za diskusiju ste tražili. 

Poslanik/zastupnik Mahir Dević:
Ja, ali ima prije napisano poslovnička intervencija. Hajte molim vas povedite računa da čitate
malo i ovi iz opozicije šta imaju da kažu. Znači kada je u pitanju donošenje ovog Zakona po
skraćenoj proceduri mi nemamo naravno kao Klub nikakvih posebnih zamjerki jer u pitanju
su  neke  da  kažemo tako izmjene  koje  mogu tretirati  skraćeni  postupak.  Međutim imamo
problem i ovo radi stenograma naravno i radi budućih procedura želim da kažem, da bi ostalo
zapisano. Razlika je ogromna između predlagača i  uvodničara ogromna. Znači  uopće nije
problem da  uvodničar  bude  neko  u  ime predlagača.  Međutim i  suštinski  ovdje  na  ovom
Zakonu nemamo predlagača, žao mi je što je Vlada u rasulu, žao mi je što tu nema premijera,
što nema ministara. 

Predsjedavajući:
Fokusirajte  se na  tačku  dnevnog reda molim vas  kOLega Deviću,  opet  ću  vas  prekinuti.
Pazite, neće mi biti problem svaki put kada skrenete da vas prekinem. Opet vas upozoravam,
molim vas, samo se vratite na tačku dnevnog reda. Da li imate nešto protiv.

Poslanik/zastupnik Mahir Dević.,
Bit  će  šef  s  vama  zadovoljan  ako  me  prekinete  nije  problem  pošto  je  to  vaša  privatna
Skupština. Nemojte mi upadati  u riječ predsjedavajući,  gubim misao, mogu se izgubiti na
onim zaključcima kao što se vama zna desiti.

Predsjedavajući.
Prekinite kolegu Devića. Oduzimam vam riječ. Idemo dalje. 
Zastupnik Haris Zahiragić se prijavio.

Poslanik/zastupnik Haris Zahiragić:
Predsjedavajući zaista nisam imao namjeru da sada više nas diskutuje na ovu temu s obzirom
da se radi o tehničkim izmjenama koji zadovoljavaju uslove da budu u skraćenom postupku.
Međutim ja ne mogu da ne kažem i da evo apelujem posljednji put korektno, pristojno, isti
odnos, i pazite na koji način ću ja iskoristiti svoje vrijeme za ovu diskusiju, na koji način ću ja
pristupiti  ovoj  temi,  je  apsolutno moje pravo.  Sve dok ne vrijeđam nikoga nemate pravo
oduzmati ni meni ni kolegi Deviću riječ. Već nekoliko puta na kolegi Deviću javljanje ste
prekinuli  a  odmah nakon toga se javi  kolega Konaković i  cinično kaže „s  obzirom da je
kolega Dević najpametniji i da on najbolje zna”  i vi.

Predsjedavajući:
Samo se kolega Zahiragiću fokusirajte na tačku dnevnog reda, molim vas.  Čekaju nas još
četiri Zakona koja treba da prodiskutujemo, tako da molim vas vratite se na tačku dnevnog
reda. 

Poslanik/zastupnik Haris Zahiragić:
Ja  bih  puno  više  cijenio  kada  bi  ste  vi  to  svim  zastupnicima  govorili.  Kolega  Dević  je
upozoravao na...



Predsjedavajući.
Poslovnička intervencija zastupnik Konaković.

Poslanik/zastupnik Haris Zahiragić.
Evo opet poslovnička. Hoćete li  opet dati gospodinu Konakoviću da ironično priča. Hajde
molim vas nek vide gledaoci.

Poslanik/zastupnik Elvedin Konaković.
Predsjedavajući,  kolega  Zahiragić  se  udaljio  od  teme,  tačka  je  suština  ovog  Zakona  je
tehnička izmjena, dužnost obaveza je po Poslovniku. Ovo što kaže kolega Zahiragić smatrajte
ovo  poslovničkom intervencijom i  ispravkom krivog  navoda.  On kaže  ja  mogu  šta  hoću
pričati  u  okviru tačke,  to  nije  tačno,  jednostavno je  propisano Poslovnikom da se u  toku
rasprave raspravlja o meritumu akta o kojem mi raspravljamo. Dakle jel trebalo promijeniti,
jel trebalo na drugo mjesto, to može biti. A ovo ko je kome, šta je kome, šef kuda kako, to
press konferenciju napravite, na Fejsbuku, društvene mreže i tamo to. Hvala.

Predsjedavajući:
Izvolite kolega Zahiragiću vratite se na tačku dnevnog reda.

Poslanik/zastupnik Haris Zahiragić:
S obzirom predsjedavajući da se ovdje elementarna demokratska prava poslanika ne poštuju,
da jedni su jednaki, drugi su jednakiji, drugi su totalno nejednaki, jednima je dozvoljeno da
vrijeđaju kolege, ironično ih nazivaju, drugima nije dozvoljeno. Percepcija i te kako, ja ovim
trenutkom završavam svoju diskusiju i uz znak protesta neću učestvovati u ostatku sjednice. A
ispred Kluba SDA tražimo pauzu deset minuta kako bi smo se konsultovali da li će Klub SDA
nastaviti prisustvovati ovom cirkusu i ovoj anarhiji pravnoj i zloupotrebi.

Predsjedavajući.
Pauza prije ili poslije glasanja?

Poslanik/zastupnik Haris Zahiragić.
Odmah sada molim vas.

Predsjedavajući:
Pauza 10 minuta na zahtjev Kluba SDA. 

NASTAVAK NAKON PAUZE

Predsjedavajući:
Kolege  isteklo je deset minuta. Za dvadesetak sekundi krećemo u direktno uključenje TVSA
molim  kolege  i  kolegice  da  budu  spremni.  Pauza  je  istekla.  Prije  nego  što  dobijemo
obrazloženje  pauze  imam  poslovničku  intervenciju  od  strane  zastupnika  Elmedina
Konakovića.

Poslanik/zastupnik Elmedin Konaković:
Hvala predsjedavajući. Čujemo li se jel OK? Hvala pošto sam i ja dobio pitanje smatrao sam
ozbiljnom temom bez ikakvih emocija  puno, uzbuđivanja, ne znam što su kolege nervozne.
Član 161 u Poslovniku prepoznaje naravno i predstavnika predlagača. Tako da koga zanima
može pročitati u onom dijelu u kojem se govori o raspravama. Kaže ovako „o prijedlogu da se
vodi pretres Skupština može odlučiti da podnosilac prijedloga Zakona ili njegov predstavnik



na sjednici Skupštine usmeno navede razloge zbog kojih je potrebno da se Zakon donese po
hitnom  postupku.  Ovaj  dio  govori  o  hitnom  postupku.  U  praksi  naravno  više  puta
primijenjeno. Na Vladi često uvodničari po nekim tačkama mogu biti ljudi koji nisu ministri,
mogu biti pomoćnici. I pravna praksa a evo i Poslovnik prepoznaje da podnosilac prijedloga
Zakona može imati svoga predstavnika na sjednici Skupštine. To je bilo meni pitanje ja vam
konkretno odgovaram i radi se o članu 161. hvala vam.

Predsjedavajući:
Obrazloženje pauze zastupnik Mahir Dević.

Poslanik/zastupnik Mahir Dević:
Ja nisam razumio ovu poslovničku kolege Konakovića, predsjedavajući prije svega. Koji član
Poslovnika je povrijeđen, ko je njega šta pitao da nam obrazloži to mi nije uopće jasno. 
Sada  bih  naravno  da  obrazložim  našu  pauzu.  Predsjedavajući  ja  vas  stvarno  molim  radi
građana Kantona Sarajevo uistinu da stvarno se predstavljate diskriminatorski odnositi prema
nama u klubu SDA. Nema razloga za to. Mi imamo pravo da učestvujemo u radu sjednica
Skupštine Kantona Sarajevo imamo pravo da upozoravamo na proceduralne greške itd. Bili
ste svjedokom da smo do sada na četiri pet apelacija na Ustavnom sudu bili potpuno u pravu.
Nama je kristalno jasno koja je razlika između nosioca predlagača Zakona i uvodničara. U
materijalima koje ste vi nama dostavili jasno stoji ko je predlagač ovog Zakona i koje bio
predlagač na sjednici  Vlade Kantona Sarajevo.  Ukoliko vam ukažem formalno da postoji
problem u realizaciji tačke dnevnog reda, mi nećemo trpiti vašu torturu po nalogu vašeg šefa
da vi ovdje se na nama na neki način iskaljujete. Vi ste meni danas 15 puta u riječ upali
predsjedavajući. Ja vama ni jednom.

Predsjedavajući:
Samo zato što ste nekorektni a to ima javnost priliku da vidi. Ovo šta ja govorim to javnost
vidi. Zato što ste nekorektni. 

Poslanik/zastupnik Mahir Dević:
Ja mislim da sam korektan.

Predsjedavajući.
Vi mislite? E ja mislim da ste nekorektni i ja vodim sjednicu i odlučujem kome ću dati riječ
kome neću.

Poslanik/zastupnik Mahir Dević.
Al’ opet mi niste dozvoli da pauzu ja obrazložim. Eto tako se vi ponašate.

Predsjedavajući:
Pa zato što širite kolega Deviću, oduzimate nam vrijeme, zamajavate građane i zastupnike.
Hajd’ nam obrazložite pauzu da idemo dalje raditi.

Poslanik/zastupnik Mahir Dević:
Znači pauzu smo tražili da se konsultujemo predsjedavajući da nađemo neku vrstu odgovora
spram diskriminacije koju vršite u kontinuitetu a posebno na današnjoj  sjednici  Skupštine
Kantona Sarajevo da donesemo odluku da li ćemo dalje učestvovati u radu Skupštine Kantona
Sarajevo na ovakav način. Donijeli smo odluku da ćemo to nastaviti samo zbog izmjena i
dopuna Zakona o osnovnom odgoju i obrazovanju a kada su u pitanju prijem zaposlenika
određenih  profila  koji  fale  u  osnovnim  školama.  Inače  u  ovom  cirkusu  koji  je  danas



napravljen mi ne bi smo učestvovali već bi smo to riješili na neki drugi način. I za kraj, ja vas
najdobronamjernije kao kolegu, kao da kažem nekoga ko je jednak svima nama u Skupštini
Kantona  Sarajevo  želim  upozoriti  predsjedavajući,  molim  vas  odnosite  se  pošteno,
transparentno  i  u  skladu  s  Poslovnikom  prema  svim  zastupnicima  u  Skupštini  Kantona
Sarajevo. Nemojte vršiti nad nama diskriminaciju. Nemate razloga da to radite. Mi potpuno
aktivno učestvujemo u radu sjednica Skupštine Kantona Sarajevo. Ja razumijem da vama to
možda na neki način smeta. Ne idu vam stvari itd. Ali to je vaš politički  problem. Mi se
ponašamo u skladu s Poslovnikom. A molim i vas da tako radite. Deset puta ste me danas
prekinuli i nemojte to raditi više molim vas.

Predsjedavajući:
Kolega Deviću, vi dobro znate da sam i prekorektan prema vama lično, zato što ste niz puta
zloupotrijebili Poslovnik i doveli sjednice Skupštine Kantona Sarajevo do usijanja do te mjere
da nas je bilo kao zastupnike stid zašto smo uopšte prisutni na takvim sjednicama. Poručio
sam  vam  prošli  put  da  neću  dozvoljavati  takve  stvari.  Prvi  put  kada  procijenim  da
zloupotrebljavate Poslovnik,  da rušite dignitet  ove sjednice i Skupštine, postupit ću onako
kako mi Poslovnik nalaže a to je da vam oduzmem riječ. Evo opet vam sada poručujem kada
god prekoračite Poslovnik oduzet ću vam riječ. 
Kolega zastupnik Mahir Dević se prijavio za drugu diskusiju. Izvolite imate riječ.

Poslanik/zastupnik Mahir Dević:
Kolega Mahir Dević se prijavio za poslovničku intervenciju. 

Predsjedavajući:
Ja koliko vidim vi ste se prijavili za drugu diskusiju. Evo ga sada pokazuje nam i poslovnička
intervencija. Zašto se javljate?

Poslanik/zastupnik Mahir Dević.
Predsjedavajući  vi  ste  kazali  da  sam  ja  prekršio  neki  član  Poslovnika  o  radu  Skupštine
Kantona Sarajevo u ovom sada obrazloženju vašeg ponašanja prema meni. Recite mi molim
vas koji sam ja konkretno član Poslovnika prekršio danas na ovoj sjednici Skupštine Kantona
Sarajevo? Nikoga nisam vrijeđao, nikome nisam kazao ružnu riječ. Svaki put sam se javljao u
skladu s Poslovnikom za prvu, drugu diskusiju, za inicijative,  i  vi  ste sada ovdje ispričali
javnosti kao da ja pravim ne zna šta na Skupštini. Koji član sam ja prekršio konkretno pošto
vi vodite ovu Skupštinu, i koju sam ja ružnu riječ kazao danas bilo kome? Vi ste rekli danas.

Predsjedavajući:
Hoćete li se vi vratiti na tačku dnevnog reda? Ukoliko nećte da vam opet oduzmem riječ da
nastavimo raditi. 

Poslanik/zastupnik Mahir Dević:
Predsjedavajući ovo je poslovnička nije tačka dnevnog reda. Vi ste kazali.

Predsjedavajući:
Ja vas upozoravam zloupotrebljavate Poslovnik opet kolega Deviću. Molim vas vratite se na
tačku  dnevnog  reda.-  evo  ste  se  prijavili  za  drugu  diskusiju.  Evo  dajem  vam  pravo  da
diskutujete.

Poslanik/zastupnik Mahir Dević:
Ja sam sada na poslovničkoj intervenciji koja nije završena. Od druge diskusije evo odustajem
ako vam je u pitanju vrijeme. Ali vas ja pitam, evo vi ste rekli da sam ja neki član prekršio.



Ko  ji  sam  ja  član  prekršio  to  što  sam  vas  upozoravao  da  proceduralno  mora  postojati
predlagač Zakona. Pa ljudi moji, mislim predsjedavajući, ne mogu te stvari tako ići, nije u
redu. Kojim sam ja riječima nekoga uvrijedio i koji član Poslovnika sam ja prekršio danas?
Eto samo mi to odgovorite. 

Predsjedavajući.,
Član 92. nedolično uvredljivo ponašanje prema učesnicima i prisutnima u sjednici. Ometanje
normalnog rada na sjednici. Ja ne znam stvarno više šta želite. Ja ne znam stvarno.

Poslanik/zastupnik Mahir Dević:
Citirajte mi koga sam ja i šta sam rekao citirajte me. 

Predsjedavajući:
Ne želim više s vama da raspravljam, naveo sam vam član upozorio sam vas. S obzirom da ste
odustali od rasprave zaključujem raspravu po ovoj tačci dnevnog reda. Molim zastupnice i
zastupnike da se izjasne a službu da pripremi anketu za izjašnjenje. 
Molim službu da objavi rezultate glasanja. 
ZA JE GLASALO 22 ZASTUPNIKA, PROTIV I SUZDRŽANIH NIJE BILO.
KONSTATUJEM DA JE SKUPŠTINA DONIJELA  OVAJ ZAKON. 

Prelazimo na tačku četiri:

AD – 4.

PRIJEDLOG ZAKONA O IZMJENAMA I DOPUNAMA ZAKONA O PREDŠKOLSKOM
ODGOJU I OBRAZOVANJU U KANTONU SARAJEVO-SKRAĆENI POSTUPAK

Materijal ste  dobili  uz  poziv  za  sjednicu.  U  skladu  sa  članom  158.  stav  2)  Poslovnika
Skupštine Kantona Sarajevo molim predstavnika Predlagača da nam ukratko navede razloge
za donošenje Prijedloga zakona po skraćenom postupku.

Poslovnička intervencija zastupnik Marjanović.
Poslanik/zastupnik Damir Marjanović:
zahvaljujem se predsjedavajući. Pa ukratko s obzirom da se radi o četiri vrlo slična Zakona
koja idu po skraćenom postupku ja bih predložio i za opravdanost skraćenog postupak i za
diskusiju Zakona da idemo zajedno a onda glasanje pojedinačno ako se slažu kolege. Hvala.

Predsjedavajući:
Zastupnik  Damir  Marjanović  je  predložio  da  sva  četiri  zakona  koja  se  danas  nalaze  na
dnevnom  redu  obavimo  jedinstvenu  raspravu  a  kasnije  pojedinačno  izjašnjenje.  Imamo
poslovničku intervenciju zastupnik Mahir Dević.

Poslanik/zastupnik Mahir Dević:
Otvorili  ste  četvrtu  tačku  dnevnog  reda  predsjedavajući.  Prema  tome  ovo  što  je  kolega
predložio je zakasnilo i ponovo je u suprotnosti sa Poslovnikom o radu Skupštine Kantona
Sarajevo ali evo mi prihvatamo da se raspravlja jedinstveno ali opet kršite predsjedavajući
Poslovnik. 

Predsjedavajući:



Molim službu  da  pripremi  anketu  za  izjašnjenje  Skupštine  kada  je  u  pitanju  jedinstvena
rasprava  a  pojedinačno  izjašnjenje  o  zakonima  koji  su  stavljeni  na  današnju  sjednicu
Skupštine Kantona Sarajevo. 
Molim službu da objavi rezultate glasanja.
Za  je  glasalo  24  zastupnika,  protiv  i  suzdržanih  nije  bilo.  Konstatujem  da  je  prihvaćen
prijedlog zastupnika Damira Marjanovića da se vrši zajednička rasprava za ove tačke dnevnog
reda a pojedinačno izjašnjenje.  Zamolio bih da ministrica Naida Hota-Muminović nam se
obrati  kao  predlagač.  Ministrica  Hota-Muminović  da  li  se  čujemo?  Ministrica  Hota-
Muminović da li se čujemo? Upalite mikrofon. 

Poslanik/zastupnik Mahir Dević.
Ako nema ministrice može neki direktor srednje škole npr da nam da uvodne napomene.

Predsjedavajući:
Kolega  Deviću  nemojte  upadati,  zaista  ste  bezobzirni.  Poslovnička  intervencija  zastupnik
Konaković.

Poslanik/zastupnik Elmedin Konaković.
Ministrica piše u grupi  da ima tehničke probleme pa moli  za malo razumijevanja dok se
uspostavi link. Za ovo upadanje kolege Devića možete ga i sankcionisati predsjedavajući.

Predsjedavajući:
Pauza deset minuta dok ne otklonimo tehničke probleme.

NASTAVAK NAKON PAUZE

Predsjedavajući:
evo  služba  je  uspjela  otkloniti  tehničke  probleme.  Pozivamo  ministricu  Naidu  Hota-
Muminović da da uvodne napomene. Čujemo vas, možete li samo malo bliže prići prijemniku
ili pojačajte.

Ministrica Naida Hota-Muminović:
hvala vam. Sve vas lijepo pozdravljam, poštovani predsjedavajući, dopredsjedavajući, uvaženi
zastupnici i zastupnice. O razlozima. 

Predsjedavajući.
Uvažena ministrice možete li malo glasnije ili pojačajte prijemnik. Eto ga to je to.

Ministrica Naida Hota-Muminović:
O  razlozima  donošenja  Zakona  po  skraćenoj  proceduri  možemo  sažeto  kazati  da  je
Ministarstvo za odgoj i obrazovanje formiralo sredinom maja mjeseca šest radnih grupa koje
su imale zadatak da na bazi stečenog iskustva nastave u pandemiji naprave sve neophodne
korake  po  različitim  temama  kako  bi  se  početak  i  organizacija  nastave  mogla  što  bolje
upriličiti u uvjetima pandemije COVID-19. Među tih šest radnih grupa postojala i grupa koja
se bavila pravnim zakonskim okvirima. Ta je grupa dala određene sugestije  i  neke od tih
sugestija odnose se na izmjene postojećih zakonskih rješenja a jedan dio tih sugestija odnosi
se i na izmjene pravilnika kojem će Ministarstvo pristupiti već u ovom mjesecu. Dakle ove
izmjene koje su sadržane u izmjenama i  dopunama ova četiri  Zakona odnose se na teme
COVID 19 i odgovora u vizu COVID19 pandemije i organiziranja nastave. Potom, jedan dio
izmjena  tiče  se  prepoznavanja  činjenice  da  je  2019  godine  osnovan  Institut  za  razvoj
preduniverzitetskog obrazovanja, potom u činjenici da je Prosvjetno pedagoški Zavod prestao



da postoji. Ujednačen je naziv Ministarstva tako da se u tekstu Zakona u buduće spominje
Ministarstvo za odgoj i  obrazovanje,  umjesto ranijeg Zakona Ministarstvo za obrazovanja,
nauku i mlade Kanton Sarajevo. A jedan manji dio izmjena bazira se na praksama koje su
uočene a koje je trebalo promijeniti. Eto toliko o samim razlozima zašto se ova četiri Zakona
predlažu ovako u skraćeno proceduri.

Predsjedavajući:
Zahvaljujemo se ministrici Hota-Muminović. 
Molim službu da pripremi anketu kako bi se zastupnice i zastupnici izjasnili kada je u pitanju
razmatranje ovih Zakona po skraćenom postupku. Molim službu da objavi rezultate glasanja.
ZA JE GLASALO 20 ZASTUPNIKA, PROTIV  I SUZDRŽANIH NIJE BILO. 

KONSTATUJEM  DA  JE  SKUPŠTINA  PRIHVATILA  PRIJEDLOG  DA  SE  PRETRES
PRIJEDLOGA ZAKONA PROVEDE PO SKRAĆENOM POSTUPKU.

Predlažem da se Skupština izjasni također i  o prethodna tri Zakona.

Prijedlog  Zakona  o  izmjenama i  dopunama Zakona o  osnovnom odgoju  i  obrazovanju  –
skraćeni  postupak,  kako  bi  mogli  raspravljati  i  voditi  objedinjenu  raspravu  za  sva  četiri
Zakona s obzirom da je isto obrazloženje. Molim službu da pripremi anketu za zastupnice i
zastupnike  da  se  izjasne  o  skraćenom  postupku  kada  je  u  pitanju  Prijedlog  Zakona  o
izmjenama  i  dopunama  Zakona  o  osnovnom  odgoju  i  obrazovanju,  kao  što  sam  kazao
skraćeni postupak.

Poslovnička intervencija zastupnik Mahir Dević. Malo je nejasno pa tek onda tekst.

Poslanik/zastupnik Mahir Dević:
Hvala predsjedavajući. Ja sam imao pitanja na skraćeni postupak sva četiri ova Zakona, pa
sam imao diskusije na skraćeni postupak svih ovih Zakona. Dok ste vi to da li namjerno ili
nenamjerno vidjeli ovu poslovničku intervenciju mi smo u fazi glasanja sada drugi put. Ja
sam postavio tamo lijepo napisao pitanja za skraćeni postupak. 

Predsjedavajući:
Nisam vidio  da  ovo  da  ste  postavili  za  skraćeni  postupak  iako  ste  prihvatili  da  vodimo
jedinstvenu raspravu. Ali da bi vodili.

Poslanik/zastupnik Mahir Dević:
Jedinstvena rasprava nema veze sa postupkom predsjedavajući.

Predsjedavajući:
Pazite imamo četiri puta izjašnjenje o skraćenom postupku. Ali kada bi se svi složili. Ali evo
nakon ovoga možemo vam dati.

Poslanik/zastupnik Mahir Dević:
Kako da ja sada ovo riješim? Kroz diskusiju? Kako predlažete? Šta predlažete sada?

Predsjedavajući:
Evo ministrica će odgovoriti na pitanja koja postavite za bilo koji Zakon kada je u pitanju
skraćeni postupak. Dat ćemo vam pravo s obzirom da smo objedinili ovu raspravu.  Možete
vaše pitanje postaviti za  bilo koja od četiri ova Zakona.



Poslanik/zastupnik Mahir Dević:
nema  veze  rasprava  sa  načinom  donošenja  Zakona,  predsjedavajući.  Te  dvije  stvari  su
potpuno različite. Način na koji mi donosimo zaključak s onim hoćemo li raspravljati sve
zajedno nema veze nikakve. Mislim znate kako ide.

Predsjedavajući:
Hajde postavite pitanje kolega Deviću a ministrica će vam dati odgovor evo prije nego što
objavimo rezultate glasanja. Hajde postavite pitanja.

Poslanik/zastupnik Mahir Dević:
Al vi ste već to uradili, glasali ste već za ono što ja hoću da pitam. Hoćete da sada vratimo. Pa
da onda ponovite glasanje. Mislim kako ćete sada izaći iz ove situacije, to mi nije jasno? Zato
sam se na vrijeme javio.

Predsjedavajući:
Kolega Deviću ako hoćete postavite pitanje, vaša pitanja neće uticati na većinu koja želi da po
skraćenom postupku ove zakone donosi. Tako evo vi postavite pitanja. Ja vam dajem pravo da
postavite pitanja da ministrica odgovori.

Poslanik/zastupnik Mahir Dević:
Hvala lijepo. Moje pravo da postavim pitanje mi daje Poslovnik, ne dajte vi, samo ste malo
zakasnili s tim ja sam se uredno i na vrijeme prijavio, a tamo upozorite kolegu Konakovića da
ne piše u ovu grupu, to vas zbunjuje. Ne možete da dođete.

Predsjedavajući:
Ja vas sve kolega Deviću upozoravam, previše pišete nebitnih stvari i zato ne može služba da
vidi. Vi ste slali ove slike kolega Deviću, nisam ja.

Poslanik/zastupnik Mahir Dević:
Ja sam vam poslao sliku da vidite da sam se prijavio za pitanja predsjedavajući. Ponovo niste
pogledali. Sliku da piše prijava pitanja.
Predsjedavajući:
Dobro kolega Deviću, evo da završimo ovo glasanje pa ću vam dati mogućnost da postavite
pitanje.

Poslanik/zastupnik Mahir Dević:
Hajd' završite glasanje pa ću ja onda pitati.

Predsjedavajući:
Molim službu da objavi rezultate glasanja.
Za je glasalo 20 zastupnik, protiv ništa, suzdržan 1.
konstatujem da  je  Skupština  Kantona  Sarajevo  usvojila  i  ovaj  Zakon  da  se  razmatra  po
skraćenom postupku. 

Zastupnik Vedran Jakupović traži pauzu od 5 minuta. Pauza 5 minuta na zahtjev zastupnika
Vedrana Jakupovića.

NASTAVAK NAKON PAUZE

Predsjedavajući:
Nastavljamo dalje sa 40. radnom sjednicom Skupštine Kantona Sarajevo.



Kolega Deviću ako imate eventualnih pitanja kada je u pitanju skraćeni postupak za sva četiri
navedena Zakona, evo sada pitajte s obzirom da je ministrica napravila jedinstven uvod za sva
četiri Zakona.

Poslanik/zastupnik Mahir Dević:
Zahvaljujem. Naravno smisao je bio da se ovo postavi kao prethodno pitanje prije nego što
smo glasali o samom skraćenom postupku. Tri pitanja za ministricu. Prije svega kada je u
pitanju Zakon o osnovnom odgoju  i obrazovanju i zakona srednjem odgoju i obrazovanju.
Prvo pitanje glasi znate li koji članovi Poslovnika o radu Skupštine Kantona Sarajevo definišu
donošenje  Zakona u skraćenoj  proceduri  i  da li  su  vaši  prijedlozi  Zakona o izmjenama i
dopunama Zakona o osnovnom odgoju i obrazovanju i srednjeg obrazovanja po skraćenoj
proceduri u skladu sa tim članovima Poslovnika za koje vas pitam da li znate. Prvo pitanje.
Drugo pitanje, koliko tačno izmjena ste predložili u skraćenom postupku ova dva Zakona? I
treće, koliko tih izmjena ima veze sa pandemijom , a koliko su potpuno druge teme koje ove
izmjene tretiraju. Eto ta tri pitanja.

Predsjedavajući:
Ima  li  još  nekih  pitanja?  Ministrice  Hota-Muminović  možete  li  ponuditi  odgovor  na
postavljeno pitanje zastupnika Devića?

Ministrica Naida Hota-Muminović:
Koji član Poslovnika (smetnje) razloga donošenja Zakona.

Predsjedavajući:
Pokušajte samo malo pojačati prijemnik ili se primaći.

Ministrica Naida Hota-Muminović::
Dakle ja kao ministrica u suštini ne moram poznavati Poslovnik o radu skuptšine jer se ne
izjašnjavam o tome da li će Zakon b iti donesen u skraćenoj proceduri ali evo to je član 158.
kada je to  programom rada Skupštine predviđeno ili  kada nije  u  pitanju složen i  obiman
Zakon podnosilac prijedloga Zakona može umjesto nacrta da podnese prijedlog Zakona i da
predloži  da se Zakon pretresa po skraćenom postupku, bez nacrta Zakona. To bi  bio moj
odgovor na prvo pitanje. Drugo pitanje koliko izmjena se ovdje tretira. Mi smo u materijalima
kroz obrazloženje naveli tačno koliko je to članova tako da u Zakonu u predškolskom imamo
11 članova, koje mijenjamo. U Zakonu o osnonvom odgoju i obrazovanju to je 16 članova
koje  mijenjamo.  I  u  Zakonu o  srednjem to  je  19  članova koje  mijenjamo.  Treće  pitanje
odnosilo se koliko je ovih članova koliko ih se odnosi na COVID  koliko su druge teme, ja ne
bih sada brojčano, nemam vremena da to sve izbrojim sve iskažem u brojevima ali sam u
uvodnom izlaganju napomenula  da  osim odgovora  na  COVID pandemiju postoje  i  drugi
razlozi. Napomenula sam neke od njih. Promjena naziva Ministarstva, činjenica da psotoji
Univerzitet za predškolski odgoj i obrazovanje, ukidanje Prosvjetno pedagoškog Zavoda kao i
drugi razlozi koji su se u praksi pokazali nefleksibilnim i sputavajućim, pa je radna grupa koja
je radila ove prijedloge,  a mi kao ministarstvo to pripremili, dali Vladi, i Vlada formirala svoj
prijedlog,  mi smo to sve objedinili.  Tako da jedan dio razloga i  najveći  dio razloga jeste
sadržan  u  ovom  COVID  odgovoru  ali  postoje  i  drugi  razlozi  zbog  kojih  smo  pristupili
izmjenama i dopunama postojećih Zakona.

Predsjedavajući.
Zahvaljujemo se ministrici Hota-Muminović. Ja ću nastaviti  sada dalje da služba pripremi
anketu  za  izjašnjenje  da  Prijedlog  Zakona  o  izmjenama i  dopunama Zakona  o  srednjem
obrazovanju  također  skraćeni  postupak.  Molim  službu  da  pripremi  anketu  a  zastupnice  i



zastupnike da se izjasne. 
Molim službu da objavi rezultate glasanja. Za je glasalo 20, protiv ništa, suzdržanih ništa.
Konstatujem da je Skupština prihvatila i  ovaj  prijedlog da se pretres Prijedloga Zakona o
izmjenama dopuna Zakona o srednjem obrazovanju vodi po skraćenom postupku.

Još  imamo  Prijedlog  Zakona  o  izmjenama  Zakona  o  udžbenicima  u  Kantonu  Sarajevo.
Također da se Skupština izjasni o skraćenom postupku.
Molim službu da pripremi anketu za izjašnjenje. Molim službu da objavi rezultate glasanja.
Za je glasalo 20, protiv i suzdržanih nije bilo.
Konstatujem da je Skupština prihvatila prijedlog da se pretres Prijedloga Zakona provede po
skraćenom postupku. 

Sada imamo objedinjenu raspravu ova četiri prijedloga zakona za izmjene i dopune. 
Molim predstavnika predlagača da podnese uvodne napomene. Ministrice Hota-Muminović
izvolite.

Ministrica Naida Hota-Muminović: UVODNO IZLAGANJE

Predsjedavajući:
Zahvaljujemo se ministrici.  Da li  predstavnici radnih tijela žele riječ? Ima li pitanja? Evo
imamo pitanje zastupnica Jasmina Biščević-Tokić.

Poslanik/zastupnik Jasmina Biščević-Tokić:
Hvala predsjedavajući. Evo imam nekoliko pitanja za ministricu. U članu 3. izmjene člana 27.
stav 1) navodi se u skladu sa metodologijom izrade godišnjeg programa rada. Ministrice je li
inovirana  metodologija  s  obzirom  da  je  nema  u  zadnjem  članu  Zakona  kao  obaveza
ministarstva? Član 5,tačnije dopuna člana 36 stav 39 navodite da se nastava organizira po
razredima  a  neposredno  izvodi  po  odjeljenjima.  Možete  li  mi  objasniti  šta  ovo  tačno
podrazumijeva jer se uvijek nastava organizirala na ovakav način. Stav 5) piše nastava za
učenike prvog, drugog i trećeg razreda se uvijek izvodila po fleksibilnom trajanju časa prema
koncepcije devetogodišnje osnovne škole. Možete li objasniti na šta se sada odnosi ovakva
izmjena Zakona? Član 7) to je izmjena člana 51. na osnovu koje metodologije se provodi
samo-vrednovanje rada škole,  školskih odbora i vijeća roditelja koje mogu dati  preporuke
samo za pojedine aspekte poboljšanja rada škole i ko će dati preporuke za ostale aspekte?
Tačnije  član  10  izmjene  člana  121  možete  li  mi  obrazložiti  šta  tačno  znači  pod pojmom
pozitivno pravno kao što je stavljeno u ovom Zakonu? Član 6. dopuna člana 37. ko izrađuje
digitalne sadržaje, ko je uopšte odgovoran za kvalitet istih? I član 2. izmjene i dopune člana
24. ko procjenjuje obim od najmanje 90% nastavnih sadržaja ostatak od 10% je ministrice
slobodna  procjena.  I  možete  li  mi  reći  da  li  može  dovesti  do  različitosti  kod  učenika  u
usvajanju  nastavnih  sadržaja?  I  zadnje  pitanje,  zašto  u  izmjenama  i  dopuna  Zakona  o
osnovnom odgoju i obrazovanju nisu predložene dopune poglavlja 10 ovog Zakona koje se
odnose  na  učenike  sa  teškoćama  u  razvoju  kada  smo  svi  svjedoci  velikih  problema  u
provođenju odgojno obrazovanog procesa  za  učenike  s  teškoćama u razvoju.  Zašto ni  na
trenutak niste posvetili pažnju učenicima s teškoćama u razvoju u predloženim izmjenama i
dopunama?  Zašto  se  niste  potrudili  da  preuzmete  dokument  kurikulum  za  učenike  s
teškoćama u razvoju, koji se nalazi jš uvijek na google drive u okviru finalnih kurikuluma,
nego uporno tvrdite da taj dokument ne postoji. Stručni saradnici koi su radili na izradi tog
dokumenta su isti postavili na platformu, poštujući tada zadane rokove. Zašto otvoreno ne
kažemo da smo zanemarili, odnosno kao Ministarstvo da ste zanemarili učenike sa teškoćama
u razvoju. Zahvaljujem.



Predsjedavajući:
Dopredsjedavajuća Smiljana Viteškić.

Dopredsjedavajuća Smiljana Viteškić:
Zahvaljujem  predsjedavajući.  Ja  ima  pitanja  u  vezi  sa  zakonom  o  osnovnom  odgoju  i
obrazovanju.  Novi  član  16.  koji  je  dopuna člana 121.  moja  su  pitanja  koja su to  lica  sa
završenim VI stepenom sada u školama? Koliko godina staža imaju? I koji su stručni profili?
Da li ovo sada znači da ljudi pred penziju imaju obavezu doškolovavanja? I ako da, ja ne
smatram da se oni moraju doškolovavati  nego da se zapošljavanje omogući onima koji se
nikada nisu zaposlili pa i pod ovim uslovima da se zaposle pa makar i pod ovim uslovima
doškolovavanja.  Što je i  perdviđeno ovim novim zakonom. I imam još jednu sugestiju za
minsitricu. Mogu li se u konkursnim procedurama u tekstu konkursa navesti nazivi oba smjera
za  predmete  hemije  i  kultura  živjeljenja,  jer  su  to  isti  odsjeci  i  ne  treba  ih  razdvajati.
Konkursne komisije  i  suprevizora se striktno pridržavaju teksta konkursa pa to  može biti
problem za ljude koji se žele uposliti ali imaju ove različite smjerove. I još jedno pitanje, da li
je za sve ove zakone konsultovan sindikat? Hvala.

Predsjedavajući:
S obzirom da nemamo više prijavljenih za pitanja. 

Ministrica Naida Hota-Muminović:
Mogu li predsjedavajući odgovarati?

Predsjedavajući:
Samo momenat. Za pitanja imamo prijavljene zastupnik Damir Marjanović.

Poslanik/zastupnik Damir Marjanović.
Zahvaljujem predsjedavajući. Hvala ministrici na kratkom obrazloženju i pojašnjenju. Shodno
diskusiji  koju  smo imali  na  komisiji,  postavljam joj  konkretno  pitanje.  Da  li  se  redovne
izmjene zakona koje su najavljene planiraju realizirati u septembru i oktobru ove godine, kako
je  već  najavila?  Da  li  će  pod  tim  redovnim  izmjenama,  jer  ovo  ipak  smatram  nekim
vanrednim izmjenama, između ostaloga biti  razmatrane i neke od stavki obuhvaćene ovim
vanrednim izmjenama? Primarno se tiče 90% plana i programa i propisivanja da se on može
realizirati. Ovaj put na neki način smanjimo to za 10%. duboko sam svjestan da neke stvari
moramo hitno da donesemo i mislim da ova nam procedura ne dozvoljava baš pretjerano
intervenciju u toj cijeloj priči. Ali kao što rekoh, shodno diskusiji koju smo imali na komisiji
očekujem od ministrice samo da mi potvrdi  da ništa od ovoga što  je  sada na neki  način
izmjena, biti zapečaćeno za neke redovne izmjene jer imali smo jako velikih primjedbi glede
realizacije  plana  i  propisivanja  da  to  može  biti  90%.,  kako  od  struke  tako  od  kolega  iz
sindikata. Znači samo očekujem odgovor na ovo postavljeno pitanje. Hvala.

Predsjedavajući:
Zatim zastupnica Jasna Duraković se prijavila za pitanja.

Poslanik/zastupnik Jasna Duraković.
Zahvaljujem predsjedavajući. Evo imam jedno pitanje za  ministricu. Naume, vjerovatno već
svi znamo da smo dobili naslovljeno na sve klubove u Skupštini Kantona Sarajevo žalbu od
strane  sindikata.  Ovo  se  odnosi  na  izmjene  i  dopune  Zakona  o  srednjem  obrazovanju  u
Kantonu  Sarajevo.  Da  li  ste   zaista  proveli  neke  konsultacije  sa  sindikatom  prilikom
donošenja ovih akta, pošto znate da imate zakonsku obavezu u skladu sa članom 178. stav 5)
Zakona o srednjem obrazovanju i u kojoj mjeri su provedene te konsultacije, ako jesu, zanima



me samo to da mi odgovorite. Hvala toliko.

Predsjedavajući:
Zastupnik Zvonko Marić.

Poslanik/zastupnik Zvonko Marić:
Zahvaljujem predsjedavajući. Dakle imao bih puno pitanja naravno za ministricu, ali samo ću
je  podsjetiti  da  zastupničko  pitanje  kada  će  naći  u  proceduri  ovi  zakoni?  Ona  je  rekla
početkom školske godine ili krajem kalendarske godine. Pa bih volio da mi se odgovori s
obzirom na manjkavosti na koje ću ukazati kroz diskusiju da li ministrica namjera ovo što već
kolega  Marjanović  pitao  da  na  neki  način  ove  izmjene  i  dopune  Zakona  i  otkloni  ove
manjkavosti u narednom periodu i kada bi to moglo biti? I ono što posebno želim pitati da li
je ministrica svjesna diskriminatornih postupanja kada je riječ o predškolskom obrazovanju a
posebno kada je riječ o sufinansiranju boravka djece u vrtića i kako misli da se izbori s tim jer
je  to  vrlo  osjetljivo  pitanje  iz  prostog  razloga  što  znate  BIH je  ratificirala  te  konekcije,
deklaracije  međunarodne,  da  vas  ne  podsjećam koje  sve  i  u  kojim godinama,  ali  sasvim
sigurno da je nedopušteno, ali vi ste u jednom trenutku prilikom ovog oskudnom obrazloženja
koje ste nam priredili rekli da je naprosto ovo rađeno u najboljem interesu učenika. Ja tako ne
mislim s obzirom na ovu vrstu diskriminacije pa ću vas podsjetiti u diskusiji na kategorije
učenika koji su zaista grubo diskriminirani. Hvala.

Predsjedavajući:
Zastupnica Admela Hodžić:
da li me čujete? Moje pitanje se odnosi, postavila sam jutros ministrici pitanje, no međutim
nisam dobila odgovor. Odnosi se na objavljeni pravilnik u službenim novinama 22.07. 2021
godine broj službenih novina 29. Pravilnik s kriterijima za prijem radnika u radni odnos u
predškolskim ustanovama, osnovnim i srednjim školama kao JU.

Predsjedavajući:
Zastupnice, molim vas pitanja samo u okviru tačke dnevnog reda.

Poslanik/zastupnik Admela Hodžić:
U okviru je tačke dnevnog reda . Da li mogu pitati ministricu, ako mi dozvoljavate pošto
nisam jutros imala pravo kao zastupnik da mi se odgovori mogu li sada pitati ministricu zašto
su umanjeni bodovi za boračke populacije u Pravilniku?

Predsjedavajući:
Molim vas postavljajte pitanja koja su vezana za četiri ova Zakona. A kao što smo vam kazali
svi zastupnici i zastupnice dobit će odgovore pismenim putem na sva pitanja koja su postavili
svim ministrima.
Ne znam da li ste me čuli zastupnice Hodžić.

Poslanik/zastupnik Admela Hodžić:
Čula sam vas odlično predsjedavajući, razumjela još bolje. Zahvaljujem.

Predsjedavajući:
Hvala. Zastupnik Samir Suljević.

Poslanik/zastupnik Samir Suljević.
Hvala  predsjedavajući.  Pa  ja  sam  na  tragu  svoje  kolegice  Jasne  Duraković  uvaženom
ministrici  samo  bih  postavio  pitanje  pošto  sam  pročitao  stavove  sindikata  srednjeg



obrazovanja o Zakonu o izmjenama i dopunama zakona o srednjem obrazovanju, evidentno je
da se sindikat i ovaj Zakon u dosta važnih članova mimoilaze. Stav sindikata je da su članovi
2) kojim se mijenja član zakona 39, član 5) kojim se mijenja član 44 u stavovima 2 I 3), član
7. kojim se mijenja član 36  I član 14. kojim se mijenja 147 stav 17) totalno različiti. Volio bih
ako bi nam ministrica mogla malo pojasniti ove razlike. Hvala.

Predsjedavajući:
Zastupnica Amra Hasagić.

Poslanik/zastupnik Amra Hasagić:
Zahvaljujem predsjedavajući. Ja imam jedno pitanje za ministricu. S obzirom da je na osnovu
pomenutih Zakona donesen i pravilnik o zapošljavanju, nakon toga su donesene izmjene i
dopune istoga.  Škole su raspisivale konkurse po donesenom pravilniku,  izmjene i dopune
podrazumijevaju nove uslove za prijavu na konkurs u školama. Ko će sada školama plaćati
poništavanje konkursa ili  kane koje će uputiti  učesnici  konkursa  ejer  škole nisu bilie  na
vrijeme  obaviještene  da  će  doći  do  izmjena  i  dopuna  pravilnika  nego  su  skladu  s
saglasnostima odmah raspisale konkurse. Hvala.

Predsjedavajući:
Nemamo više prijavljenih za postavljanje pitanja. Prvi koji je prijavljen za. Prije nego što
otvorim raspravu zamolio bih ministricu Hota-Muminović da ponudi odgovore na postavljena
pitanja.

Ministrica Naida Hota-Muminović:
Hvala lijepo predsjedavajući. Uvažena zastupnica Jasmina Biščević-Tokić postavila je pitanja
vezano za Zakon o izmjenama i dopunama Zakona o osnovnom odgoju i obrazovanju i to
pitanje koje se  odnosi.  Odgovaram na pitanje uvažene zastupnice Jasmine Biščević-Tokić
koje se odnosi na Zakon o izmjenama i dopunama Zakona o osnovnom odgoju i obrazovanju.
U članu 3. uvažena zastupnica pitala je za metodologiju izrade godišnjeg programa rada škole.
Ova metodologija izrade godišnjeg programa rada škole nije nikakva novina. Ta metodologija
postoji i ranije, objavljena je u službenim novinama i po istoj škole izrađuju svog godišnji
program rada za svaku školsku godinu. Ovo nije metodologija o izvođenju online nastavu. To
je nešto drugo. Dalje, pitali ste realizacija nastave šta je još specifično u odnosu na član 6? mi
smo se ovdje opredijelili, pardon član 5 kojim dopunjavamo član 36. opredijelili smo se da
prenesmo cijeli  član onako kakav jeste a da unutra unesemo izmjene i dopunimo taj  član
konkretno ovdje smo dopunili samo u odnosu na postojeći član o Zakonu o osnovnom odgoju
i  obrazovanju  i  to  stav  4)  škola  je  obavezna  u  godišnjem  programu  rada  za  realizaciju
predmetnu nastavne planirati četiri sedmice izvođenja nastave u online okruženju itd. Dakle
ovo je novi stav također novi stav je i stav 9) kao i stav 11). svi ostali članovi tamo gdje ste
dobro primijetili da se nastava oduvijek organizirala po razredima a neposredno se izvodi u
odjeljenju ili grupi, postoje i ostali su isti, tako da to nisu novine. Stav 9 i stav 11. uvažena
zastupnica Jasmina Biščević-Tokić pitala je i za član sedam. Samo vrednovanje  koje se može
provesti u školi  dostavljaju se školskom odboru i  vijeću roditelja.  Dakle iz ovog člana je
isključujemo PPZ koji kao takav više ne postoji. Generalno gledajući svi kvalitetno odgojno
obrazovni  sistemi  u  svijetu  daju  veća  prava  i  veću  odgovor  samim  učesnicima  odgojno
obrazovanog procesa. Tako da ovaj duh samo vrednovanja u suštini jeste stvar škole i daje
inpute i signale školi, donosiocima odluka u školi, kako da poboljšaju i unaprijed odgojno
obrazovani proces. Pitali ste dalje za član 10 u skladu sa pozitivno pravnim propisima, i ovaj
je Zakon postojeći u određenim mjestima jako prenormiran. Tako je i slučaj sa ovim normama
odredbama  koje  se  odnose  na  pravilnik  o  zapošljavanju,  evo  skraćeno  kazano.  Postojeći
propisivao je  kako se objavljuje konkurs,  id  a  se objavljuje cijeli  tekst  konkursa na  web



stranici Ministarstva, što nije sporno ali i  u dnevni novinama. Mi smo to morali sagledati
ekonomičnije. I evo dajem primjer da smo kroz novi pravilnik o zapošljavanju predvidjeli da
se u  dnevnim novinama oglašava  samo obavještenje da  je  konkurs  otvoren,  a  cijeli  tekst
konkursa nalazi se na web stranici Ministarstva i na web stranici škole. Dale ovdje smo htjeli
poentirati da se zapošljavanje u ustanovama odvija isključivo sa pozitivno pravnim propisima
jer pravilnici će se sigurno mijenjati jednog dana pa će postojati potreba da se mijenja. Pitali
ste u članu 6 ko izrađuje digitalne sadržaje. Predviđaju ću određenu autonomiju koje škole
uživaju ali  i  autonomiju nastavnika za odojno-obrazovni rad podstičemo kreativnost naših
nastavnika. Podstičemo da naši nastavnici koristeći najsavremenija znanja i tehnologije zaista
budu predvodnici onoga što je ste digitalna preobrazba. Tako da zaista očekujemo od naših
nastavnika, pandemija je pokazala da mi to s pravom možemo očekivati da koriste digitalne i
druge sadržaje u 21 stoljeću naprosto zato što imaju učenike koji pripadaju tog generaciji 21
stoljeća. Vremenom a evo uvažavajući u ovaj Zakon o udžbenicima kojeg smo se maločas
dotakli.  Postojala  je  potreba  da  se  i  digitalni  sadržaji  standardiziraju  i  da  ih  skupimo  na
jednom mjestu, da ih recenziramo, da ih ujednačimo koliko je to moguće. Naravno nikada
neće  biti  do  kraja  moguće  zato  što  se  uvijek  treba  uvažiti  specifičnost  svake  škole  pa  i
osnovne škole. I mislim da sam odgovorila na ova pitanja. Eh vezano za učenike sa teškoćama
u razvoju.  Radna grupa je  smatrala  da  su  zakonska  rješenja  dobra  u  praksi  imamo puno
prostora  za  poboljšanja  i  mi  smo  toga  svjesni.  Predstoji  nam   posao  uređenja  oblasti,
obrazovanja,  odgoja i  rehabilitacije  lica  sa teškoćama.  Ovaj  postignuti  standard i  novi  za
učenike i njihove porodice nije zadovoljavajućem nivou on je išao postepeno i vrlo sporo u
prethodnom periodu tako da zakonsko rješenje je dobro ali treba popravljati praksu i treba
popravljati  primjenljivost  samih  Zakona  kada  su  u  pitanja  pitali  se  ste  i  za  predmetni
kurikulum za  učenice  sa  teškoćama u  suštini  trebaju  svoj  individualni  i  individualizirani
program i program kojem tako da ekspertna radna grupa koja je predala dokumente predala je
predmetne kurikulume koji su završeni ali ne uključuje predmetni kurikulum za učenike s
poteškoćama.  Stvari  stoje  ovako.  Postoje  predmetni  kurikulumi  za  svaki  predmet
pojedinačno, ali s on onda prilagođava svakom učeniku sa teškoćama bilo da učenik pohađa
jedan od naših centara i a pohađa redovnu nastavu. Dakle učenici sa teškoćama imaju pravo
na svoj prilagođeni plani program u zavisnosti od onoga što učenici mogu uraditi kako bi se
sačuvale njihove sposobnosti i vještine i kako bi se one unaprijedile. Nikako ne može biti riječ
o određenom uopćavanju te  priče,  naprotiv,  idemo u pojedinačan,  individualiziran pristup
svakom učeniku  sa  teškoćama u  razvoju.  Uvažena zastupnica  Viteškić imala  je  pitanje  o
osnovnom odgoju i obrazovanju po članu 16. koji predviđa dva dodatna stava, dakle stav 2) i
3). Ovdje je riječ o licima koja su završila prvi ciklus bolonjskog visokoobrazovnog procesa
do  kraja  2020  i  21  godine.  Ova  lica  su  obavezna  završiti  drugi  ciklus  bolonjskog
visokoobrazovnog procesa u roku od četiri godine. Dakle ovdje ne može nikako biti riječ o
osobama  koje  su  pred  penziju.  Uposlenici  koji  su  pred  penzijom  već  su  na  neodređeno
zaposleni i njihov status već je regulisan stavom 1) člana 121. postojećeg Zakona gdje njihov
status potpuno dobro uređen i oni nikako ne mogu biti dovedeni u bilo kakav rizik od raskida
ugovora. Stav 3), novi stav 3) u ovom članu 16 govori o licima koja imaju završen VI stepen
stručne spreme po predbolonjskom sistemu studiranja. Ni ova lica nisu pred penzijom, riječ je
o licima koja istina imaju zapažen broj godina staža u obrazovanju ali su imali jedan vrlo
nepovoljan rok da do kraja ove godine,  a  taj  rok je produžen prošle godine u ovo doba,
nerazumno produžen za samo jednu godinu, pri čemu im Ministarstvo nije izgradilo nikakav
poseban,  prilagođeni  program  a  njihov  matični  fakultet  im  nije  ponudio  programe
dokvalifikacije. Ovdje je najčešće riječ o nastavnicima hemije, nastavnicima kulture življenja.
To mogu biti te struke. Potom, pitanje također uvažene zastupnice Viteškić, tekst konkursa i
pitanje  predmeta hemija  i  kultura  življenja.  Praksa je  da se  nastavnici  prijavljuju  na  oba
predmeta  pojedinačno.  To  je  slučaj  i  u  još  nekim  drugim predmetima  gdje  jedan  profil
nastavnika može predavati dva ili više predmeta i nije ništa čudno. Nastavnici se prijavljuju



na obje pozicije u javnom pozivu. Postavili ste i pitanje vezano za sindikat da li smo obavili
potrebne konsultacije.  Želim naglasiti  da su predstavnici  sindikata bili  uključeni i  u radne
grupe koje su izrađivale upravo prijedloge i sugestije kako unaprijediti pravni okvir, pa je ovo
jedan od rezultata rada tih radnih grupa. Također treba reći da smo pozvali naš sindikat da se
očituju o ovim promjenama Zakona i smatramo da smo time obavili i više od konsultacija.
Napomenut ću također, da nigdje nije propisano u kojoj formi se konsultacije obavljaju. Želim
također naglasiti  jer je  ovo pitanje postavila  i  uvažena zastupnica Jasna Duraković,  kao i
uvaženi zastupnik Suljević, da sam kao ministrica održala, od mog imenovanja, više od deset
sastanaka  sa  predstavnicima  našeg  sindikata,  pri  čemu  ne  uključujem sastanke  povodom
pregovaranja  o  izmjenama  i  dopunama  kolektivnog  ugovora  za  djelatnost  osnovnog
obrazovanja. Dakle prilika za svakojake konsultacije zaista su postojale i bilo ih je na pretek,
mislim  da  nema  Ministarstva  koje  ima  tako  intenzivnu  saradnju  sa  svojim  sindikatima.
Uvaženi zastupnik Damir Marjanović pitao je za redovno donošenje dva Zakona, kako smo i
najavili,  dakle Zakon o osnovnom odgoju i  obrazovanju i  Zakon o srednjem obrazovanju
nalaze se u tekstu prednacrta, i u septembru očekujemo da ćemo napraviti finalni tekst sa svim
zainteresiranim stranama, što uključuje i Vijeće roditelja i  naše sindikate, te da ćemo tako
koncipirati nacrt kojim ćemo uputiti ova dva Zakona, u oktobru u redovnu proceduru. Neke
od ovih izmjena hoće biti inkorporirane, a one koje su smatrane vrlo pod upitnikom i možda
malo rizičnim, a naveli ste primjer 90% realizacije nastavnog plana, naravno da ćemo tim
povodom prilikom donošenja dva nova Zakona ili čak jednog jedinstvenog Zakona kakav je
slučaj  recimo u Hrvatskoj,  da ćemo sve te sugestije detaljno sagledati.  Uvaženi zastupnik
Zvonko Marić postavio je pitanje vezano za zakone. Evo mislim da sam odgovorila da je to
pitanje  isto  kao  i  pitanje  uvaženog zastupnika  Damira  Marjanovića.  Pitanje  predškolskog
odgoja i obrazovanja mislim da je također bila druga tačka dnevnog reda, pa ćemo zamoliti da
dostavimo odgovor na to pitanje u pisanom obliku. Nadalje, uvaženi zastupnik Samir Suljević
postavio je pitanja vezana za ako sam dobro upratila, a trudila sam se da sve zapišem, pa ću
korigirati  ako  nisam,  vezano  za  Zakon  o  izmjenama  i  dopunama  Zakona  o  srednjem
obrazovanju. Pitali ste za član 2. tu smo dodali novi stav koji precizira osim autonomije škole
da i nastavnik uživa samostalnost u pedagoškom radu i realizaciji nastavnih sadržaja u skladu
sa  ovim  zakonom.  Djelimično  sam  odgovarala  na  ovo  pitanje  kroz  odgovore  uvaženoj
zastupnici Jasmini Biščević-Tokić-. Riječ je o tome da je pandemija pokazala također da se od
nastavnika u 21 stoljeću očekuje visok stepen  (nerazumljivo) i visok stepen kreativnosti pa i
autonomije u provođenju odgojno obrazovnog procesa u školi odnosno realizaciji  nastave.
Član  5.  ovdje  je  riječ  o  praktičnoj  nastavi  koja  se  izvodi  ne  samo  u  školama  nego  i  u
preduzećima ili  institucijama, najčešće je riječ o obrazovanju odraslih.  Tamo je propisano
trajanje od 60 minuta svaki čas. Praksa pokazuje da to ne traje uvijek 60 minuta, pa smo
propisali do 60 minuta. Član 7. su COVID mjere dakle gdje smo dopunili član 45 i iza riječi
„časova” ili  „da se nastava realizira u online okruženju” ili  donijeti odluku da se nastava
realizira  u  online  okruženju  a  najduže  do  dvije  sedmice.  Ovdje  su  propisane  određene
ingerencije kako direktora škole tako i Ministarstva  da može donijeti odluku da se nastava
realizira  u  online  okruženju,  čime  je  dodatno  još  potvrđeno  opredijeljenost  (smetnje)
realizaciju nastave u uvjetima pandemije. Potom, pitali ste za član 14. riječ je o nadzoru nad
radom škole. Član 138. postojećeg Zakona propisivao je da nadzor vrši Ministarstvo putem
PPZ, brisanjem „riječi putem PPZ” ostaje jasno precizirano da nadzor nad radom škola vrši
Ministarstvo.  Ministarstvo  naravno  posebnim odlukama posebnim rješenjima,  i  posebnim
pravilnikom može riješiti način na koji vrši nadzor. U svakom slučaju ovo jeste u skladu sa
zakonom propisanim nadležnostima Ministarstva. I mislim da sam iscrpila ova pitanja koja se
tiču izmjena i dopuna ovih Zakona. 

Predsjedavajući:
Zahvaljujemo se ministrici Hota-Muminović. Zamolio bih vas samo ministrice da ponudite



odgovor na dva pitanja koja vam je postavila zastupnica Jasmina Biščević-Tokić a vjerovatno
ste predvidjeli pa niste uspjeli dati odgovore. Zastupnice Biščević-Tokić možete li ponoviti
samo dva pitanja.

Poslanik/zastupnik Jasmina Biščević-Tokić:
Hvala predsjedavajući. Evo pitala sam iz člana (smetnje) ko procjenjuje obim od najmanje
90% nastavnih sadržaja a ostatak od 10% je slobodna procjena? (smetnje).

Predsjedavajući:
Imate tehničkih problema zastupnice Tokić. Zastupnice Biščević-Tokić moram vas prekinuti.
Ništa vas nismo razumjeli imate tehničke probleme, pokušajte ponovo. Zastupnice Biščević-
Tokić da li ste otklonili tehničke probleme?

Poslanik/zastupnik Jasmina Biščević-Tokić:
Jesam predsjedavajući, ne znam da li me sada čujete? E hvala. Član 2. ko procjenu obim od
najmanje 90% nastavnih sadržaja a  ostatak od 10% je slobodna procjena? Pa sam molila
ministricu samo da odgovori da li to može dovesti do različitosti kod učenika u usvajanju
nastavnih sadržaja? I član 5. stav 5) nastava za učenike I, II, i III razreda se uvijek izvodila po
fleksibilnog trajanja časa prema koncepciji  devetogodišnje osnovne škole.  Na šta  se sada
odnosi ova izmjena. Hvala predsjedavajući.

Predsjedavajući:
Hvala i u ovom drugom dijelu smo imali određene poteškoće kada je u pitanju razumljivost
ali evo da pitamo i ministricu da li je uspjela razumjeti pitanja zastupnice Biščević-Tokić kako
bi mogla ponuditi odgovore.

Ministrica Naida Hota-Muminović:
Prvo pitanje sam razumjela i dobro čula, drugo nisam dobro čula, moram priznati ako može se
ponoviti još jedanput. Trajanje časa ako sam dobro razumjela.

Poslanik/zastupnik Jasmina Biščević-Tokić:
Mogu  naravno,  član  5.  stav  5)  nastavaka  za  učenike  I,  II  i  III  se  uvijek  izvodila  po
fleksibilnom trajanju časa prema koncepciji devetogodišnje škole. Na šta se odnosi sada ova
izmjena. Ako me nije čula ministrica predsjedavajući, nema veze ali eto volila samo da mi
odgovori.

Ministrica Naida Hota-Muminović:
Čula sam. Dakle prvo pitanje se odnosi ko procjenjuje idealizaciju ispunjenosti nastavnog
plana  i  programa  od  90%.  Nastavni  plan  i  program  se  kroz  operativne  planove  koje  su
predviđeni  Pravilnikom  o  vođenju  pedagoške  dokumentacije  evidencije  razrađuju  po
mjesecima i sedmicama. Mi smo svi sudionici tog živog procesa podučavanja koji nikada ne
može biti u 100% obliku realiziran. Dakle to je živi proces gdje nastavak u toku nastavne
godine spaja oblasti,  spaja teme, na nečemu provodi više vremena a nešto zaista u praksi
vremenom i nerealizira. Nekada, zato što je to živi proces, nekada iz objektivnih okolnosti kao
što je sada bio slučaj skraćen nam je čas bio na 30 minuta u uvjetima pandemije, to je recimo
objektivan razlog. Nastavnik je nekada bolestan, ili  na bolovanju ili  na nekom odsustvu a
onda ne može se pronaći ni stručna zamjena, tako da to su sve teškoće iz prakse jer je nastava
vrlo živ proces. Nismo zagovornici toga da se pdo svaku cijenu mora sve realizirati. Želimo
na tragu one autonomije o kojoj smo govorili maloprije, autonomije škole, ali i autonomije
nastavnika da probudimo najbolje u našim nastavnicama da oni budu više nastavnici a sve
manje administrativci koji će pratiti tamo neke tabele. I zaista ih u tom smislu ohrabrujemo i u



tom smislu  je  ova  izmjena.   Ko  to  procjenjuje?  Svaki  mjesec  se  u  školama  prikupljaju
izvještaji  o  radu  i  svaki  mjesec  se  analizira  ispunjenost  nastavnog  plana  i  programa.
Odjeljenska  vijeća  koja  moraju  imati  barem  4  puta  godišnje  svoje  sjednice  analiziraju
ispunjenost nastavnog plana i programa,a  potom to se sve delegira dalje na nastavnička vijeća
u školama.  Dakle postoje barem tri  stepenice  na kojima se unutar  škole po Zakonu i  po
pravilnicima  mogu  realizirati  ispunjenost  nastavnog  plana  i  programa  i  u  tom se  smjeru
upravo vodi nastavni proces. Naglašavam to je proces koji je hiperaktivan i živ i postoji niz
stepenica unutar kojih se može vršiti procjena i provjera. Naravno, ovdje treba naglasiti da
Ministarstvo mora pojačati svoj nadzor nad radom škola.  Taj  nadzor nije uvijek vezan za
kontrolu., često je vezan i za podučavanje samo discipline i samo-kontrole a na koncu, evo
moja  vizija  kao  ministrice,  da  to  zaista  bude  krajnje  dobra  i  kvalitetna  podrška  našim
nastavnicima,  našim  stručnim  saradnicima  i  našim  školama.  Evo  ja  se  nadam  da  sam
odgovorila na pitanje ko procjenjuje ispunjenost nastavnog plana i programa. A potom pitali
ste  za  član  5.  stav  5)  za  učenike  I,  II  i  III  riječ  je  učenicima OŠ,  može se organizovati
fleksibilno  trajanje  nastavnog  časa,  unutar  zadanog  dnevnog  vremenskog  okvira.  Ja  sam
odgovarajući  u  prvom navratu na  vaša pitanja rekla upravo da  se  ovaj  član 5.  nije  bitno
promijenio. Promijenili su se samo stav 4), stav 9) i stav 11). stav 5) se nije ni promijenio.
Ostao je isti kao prije, jer ovo podrazumijeva da svaki profesor razredne nastave, procjenjuje
koliko unutar jednog dana treba za realizaciju određenog sadržaja po određenom predmetu.
To je potpuno u skladu sa najboljim pedagoškim praksama jer je riječ o najmlađim učenicima
koji se prvi put susreću sa formalnim obrazovanjem u školi, ne u predškolskoj ustanovi. Evo
toliko mislim, nadam se da sam dala odgovor. 

Predsjedavajući:
Zahvaljujemo se  uvaženoj  ministrici  Hota-Muminović.  Nema više  prijavljenih  za  pitanja.
Otvaram,  odnosno  nema  više  prijavljenih  koji  bi  trebali  dostaviti  neka  dodatna  pitanja.
Uglavnom otvaram raspravu i prijavila se zastupnica Vildana Bešlija. Zastupnice Bešlija da li
se čujemo?

Poslanik/zastupnik Vildana Bešlija:
Jel  me  čujete?  Ovako,  iako  je  situacija  takva  da  razmatramo  Zakon   o  predškolskom
obrazovanju u skraćenom postupku, i imamo ograničenu mogućnost izmjena, voljela bih da u
narednom periodu razmotrimo neka unapređenja koja ću evo reći, i zamolila bih ministricu da
ovu diskusiju uzme u razmatranje za dodatno unapređenje u nekom narednom periodu. Kao
prvo,  navedena  je  primjena  Zakona  o  predškolskom  obrazovanju  ne  zahtjeva  dodatna
finansijska sredstva, nisam sigurna da sve predškolske ustanove imaju odgovarajuću opremu,
obučene odgajatelje i roditelje za online nastavu, i posebno nisam sigurna da li svi roditelji
imaju  potrebnu  opremu,  odgovarajući  internet  konekciju,  vrijeme  da  pomognu  djeci  u
praćenju procesa. Mislim da treba realno planirati ova neophodna finansijska sredstva, jer
mislim da  ipak  (smetnje)  finansijskog  uticaja  za  izvođenje  ovakvog  vida  i  obrazovanja  i
odgoja.  Također smatram (smetnje) bi  trebalo definisati obavezu Ministarstvo da pripremi
materijale koji će pomoći roditeljima da u nekom obliku realizuju odgoj i obrazovanje i kod
kuće.  Ovi  materijali  bi  trebali  biti  i  dostupni  onim roditeljima  čija  djeca  nisu  i  nemaju
mogućnost  da  budu  upisana  u  predškolske  ustanove  iz  raznih  razloga.  Može  to  biti
zdravstveno  stanje  ili  nešto  drugo.  Zatim  slični  materijali  bili  bi  po  mom  mišljenju
pripremljeni, odnosno trebali bi biti pripremljeni za djecu od 4 do 6 godina zbog niske stope
upisa  djece  u  predškolske  ustanove  i  nedovoljnog  kapaciteta  tih  ustanova  i  u  odnosu  na
iskazani interes roditelja ali prije svega zbog društvenog i ekonomskog interesa da što više
djece bude u suštini obuhvaćeno predškolskim odgojem i obrazovanje. Mišljenja sam da treba
povećati broj sati za obavezno predškolsko obrazovanje prije upisa u OŠ i  to u skladu sa
zakonom  jer  međunarodno  istraživanje  koje  ustvari  omogućuje  praćenje  postignuća  u



matematici  i  prirodnim naukama  u  globalnom kontekstu  i  koje  pomaže  zemljama  širom
svijeta  donositi  odluke  zasnovane  na  dokazima  za  poboljšanje  obrazovnih  institucija  je
istraživanje koje se provodi svake četiri godine. Ono je, odnosno BIH je 2019 učestvovala
zajedno  sa  više  od  60  zemalja  u  takvoj  vrsti  istraživanja  i  tu  je  pokazano,  došlo  se  do
zaključka da djeca iz BIH koja su samo jednu godinu pohađala predškolsko obrazovanje ne
ostvaruju  bolje  rezultate  od  djece  koja  nisu  pohađala  predškolsko  obrazovanje.  Znači  taj
učinak  ako  želimo da  bude veći  moramo više  više  ranije  i  uložiti.  Studija  pod  nazivom
„Poticaj za povećanje kapaciteta predškolskih ustanova u BIH” koju je također uradio Centar
za politike i upravljanje i koja je predstavljena javnosti u julu mjesecu pokazala je također da
iako su kapaciteti predškolskih obrazovnih ustanova značajno povećani u prethodnom periodu
se oni i  dalje nisu dovoljni  da u suštini  daju odgovore na rast potražnje za ovom vrstom
usluga. Znamo da ulagati u djecu, u njihovom ranom djetinjstvu je najpametnija investicija
koju država može napraviti.  Brojne su socio-ekonomske koristi od dostupnih pristupačnih,
kvalitetnih ustanova predškolskog obrazovanja i odgoja. Neki od njih uključuju poboljšanje
kognitivnih vještina djece,  povećanja  mogućnosti  za  zaposlenje,  posebno žena,  povećanje
produktivnosti i zadovoljstva poslom, kao  i uspjeh poslovanja kompanija, te tako doprinosi i
razvoju ekonomije. Učešće u kvalitetnim programima predškolskog obrazovanja je vezano za
zadovoljavanje razvojnih potreba djeteta i to u ranim godinama. Brojni naučni radovi kao što
rekoh ukazuju  da  ulaganje  u  djecu  u  najmlađim godinama ima značajan  uticaj  na razvoj
mozga djeteta,  te  vodi  do  niza  pozitivnih  efekata  na  učenje  zdravlje,  buduće  zaposlenje,
zaradu i ukupne mogućnosti tokom životnog vijeka. Hvala vam.

Predsjedavajući.
Zastupnik Mahir Dević je sljedeći koji se prijavio za diskusiju. Nisam primijetio da ste se
prije javili.

Poslanik/zastupnik Mahir Dević.
Hvala predsjedavajući. Nadam se da nije neka namjerna opet diskriminacija bila pošto ste me
preskočili, pretpostavljam da ipak niste uspjeli upratiti. Naravno ja sam ministrici postavio tri
pitanja koja se tiču same procedure donošenja ovih izmjena i dopuna Zakona. Suštine koja se
odnosi na ove članove koje mijenjamo i efekte koje ćemo dobiti. Sve u svemu kada bi se
izanalizirale ove izmjene i dopune sva tri Zakona ova koja se tiču i predškolskog osnovnog i
srednjeg obrazovanja moglo bi se kazati ili bi se mogli nazvati jednom poslovicom narodnom
hajde  Mujo  da  je  više  vojske,  nek  se  nešto  dešava.  Predložiti  11  izmjena  čini  mi  se  u
predškolskom , 16 u osnovnom i 19 u srednjem u skraćenoj proceduri, to dovoljno govori o
poznavanju  procedure  donošenja  Zakona.  Od  ovih  11  članova  koje  vi  mijenjate  u
predškolskom obrazovanju,  jedan,  dva  bi  se  mogli  staviti  u  skraćenu  proceduru,  ovih  16
članova koje mijenjati u osnovnom jedan bi se otprilike mogao staviti u skraćenu proceduru, a
jedan fundamentalni član dva je kontradiktoran sam sebi, to ću poslije obrazložiti. I ovih 19
koje mijenjate u srednjem obrazovanju također jedan ili dva bi mogli da postavite u skraćenu
proceduru  poslovnički  u  skladu sa  od člana  158  pa  nadalje  Poslovnika  o radu  Skupštine
Kantona Sarajevo. Zašto sam ovo pitao? Pa iz tog razloga zato što mi sada ovdje nemamo
amandmanske faze. E sada ministrice uvažena, kako vama sada objasniti ili kako promijeniti
sada situaciju u kojoj ste vi predvidjeli školama, i to pazite sada ovo, u normalnim uslovima
da  trebaju  realizirati  90%  nastavnog  sadržaja.  Pazite,  ne  u  pandemiji,  već  u  normalnim
uslovima 90% nastavnog sadržaja i to bez ikakve procjene ko će šta raditi, pa je to na neki
način poziv nastavnicama matematike da oni onih 10% najtežih nastavnih sadržaja ne moraju
realizirati. Pa primjera radi ne znam profesorima sporta da ove teške nastavne jedinice, npr
dvokorak, košarka, slobodna bacanja, mogu organizirati online da preskoče itd. A paralelno s
tim  ako  imate  nastavu  koja  će  se  cijelu  godinu  odvijati  online  što  je  teža  situacija  niste
predvidjeli zakonsku mogućnost da se tada realizira 90% nastavnog sadržaja. Ja sam naravno



o ovome govorio na komisiji za obrazovanje da li ste vi to razumjeli, da li niste, ne znam. To
što vi govorite šta se dešava u praksi, ima smisla naravno određeni broj časova nastavnici
upišu.  Ali  nemojte  im  vi  uvažena  ministrice  omogućavati  da  nezakonite  stvari  oni  rade
legalno. Konačno sada ćete dobiti sljedeću situaciju. Dobit ćete ne da vam neće realizirati
90% sada će vam realizirati 80%. A da ste bar u toj izmjeni predvidjeli da kažete da onih 10%
nastavnih sadržaja iz programa i rada treba da se organizira na edukativne ekskurzije,  na
posjete muzejima, na neke kino predstave itd. Pa  bi čovjek moga to i razumjeti. Također vi
ovim izmjenama  i  dopunama ulazite   u  radno  pravne  odnose.  Ulazite  u  stručne  spreme
nastavnika,  ulazite u kvalifikacije,  ulazite u pozicioniranje sindikata,  ulazite u malte  ne u
norme nastavnika u 4o-časovnu radnu sedmicu itd. I to sve radite u skraćenoj proceduri. Ne
može  to  ministrice  trpiti  skraćena  procedura.  Skraćena  procedura  je  jasno  propisana
Poslovnikom o radu Skupštine. Čak i hitna procedura za koju ste pročitali šta vam je rekao
Ustavni  sud  po  stoti  put  vam to  ponavljam,  da  samo  ono  što  nije  definisano  aktuelnim
zakonom može u hitnu proceduru. A vi idete korak dalje u još gore. Vi jedan ili dva člana u
konkretnoj  situaciji  definirate  koji  se  tiču  pandemije  i  problema  koji  će  biti  izazvani
pandemijom. U jednom članu u osnovnom odgoju i obrazovanju vi sebi postavljate zadatak
kod usvajanja pravilnika da ćete godinu dana čini mi se usvojiti više od 20 pravilnika. Evo
nisam  stigao  da  prebrojim,  ali  to  ću  uraditi  vjerovatno  u  narednom  periodu  pa  ću  to
aktuelizirati. Pazite, da ćete vi za godinu dana u izbornoj godini promijeniti 20 pravilnika koji
se tiču Zakona o osnovnom odgoju  i  obrazovanju.  Ja  bih bio  sretan  ministrice  da ste  vi
predložili  umjesto  tih  20  da  bude   5  pravilnika.  E  to  bi  bila  izmjena  Zakona  koja  bi
pojednostavila,  evo konkretno osnovni  odgoj  i  obrazovanje.  Naravno da nećete uspjeti  to
uraditi.  A paralelno  s  tim  sada  nam kažete  da  je  prednacrt  ili  nacrt  spreman.  Ministrice
dogovorite se malo sami sa sobom. Ukoliko vam je spreman nacrt i prednacrt Zakona zašto
mi sada pravimo situaciju da nekome dozvoljavamo da realizira 90% nastavnog sadržaja ili
80%, a onda ćemo kao za tri mjeseca donijeti da će to biti 100%. Pravimo da tri mjeseca
nekom (smetnje) sjesti ponovo (smetnje) uopće tretirali onda ove važne teme koje se ne tiču
pandemije a u obrazloženju skraćenog nacrta nam kažete da je to urađeno zbog pandemije.
Nemojte da formiramo neke komisije koje će iščitavati određene članove Zakona, upisivati
neke  tehničke  izmjene  i  onda  to  predlagati  Skupštini  Kantona  Sarajevo  po  skraćenom
postupku.  Ja  mogu  shvatiti  kao  neko  ko  je  iz  prosvjete  da  postoji  kadrovska  potreba  za
nastavnicima tehničke kulture, kulture življenja, nekim kadrovima koji nam fali. Nemamo tih
ljudi. Naravno a povećali smo im broj časova, informatičarima o čemu smo mi pričali vama
prije godinu dana, tim istim ljudima koji donose odluke o obrazovanju u Kantonu Sarajevo,
zadnjih  deset  godina.  I  to  obrazovanje  ide  u  sunovrat  brzinom svjetlosti.  Pričalo  smo  o
Zakonu  o  udžbenicima.  Nije  vam  se  moglo  dogovoriti  da  treba  prvo  usvojiti  Strategiju
obrazovanja, pa završiti kurikularnu reformu ako već u nju idete, pa tek onda donijeti Zakon o
udžbenicima. I vi to sada nama nakon tri godine, znači 2019 smo vam to godine govorili čini
mi se u maju. Nađite te stenograme pa ćete vidjeti šta smo, i vi onda 2021 godine donosite
izmjenu Zakona po skraćenom postupku u kojem nas informišete da će primjena ovog Zakona
ako  sam  dobro  razumio  biti  tek  za  tri  godine.  E  odličan  smo  poso  napravili  u  oblasti
obrazovanja, posebno udžbeničke politike. To je bio, dobro se sjećam jedan od prvih Zakona
koje je tadašnja šestorka usvajala, to je bilo najavljeno pompezno reforma u obrazovanju, vi
ste protiv. I onda tri godine iza toga kažete da vam treba još tri godine.  E to je razlika između
populizma, neznanja, i suštinskih stvari. Znači ovaj član Zakona u kome kažete da je dovoljno
90%  realizirati  godišnjeg  programa  rada  škole  i  ovo  (nerazumljivo)  to  je  katastrofa  za
obrazovanje. Ove druge članove možemo i razumjeti kada su u pitanju kadrovi iako i to sada
najbolje govori da je ovo korak unazad. Ako smo se borili, ako smo koeficijente ljudi vezali
za  stručne  spreme  njihove,  ako  smo  te  generacije  odgojili,  obrazovali,  kako  smo  sada
napravili ovakav nesklad u fondu časova koji  je propisan u smislu bio engleskog jezika i
informatike,  itd.  Znači  suštinski ako ćemo raditi  nešto hajde samo da radimo, onda ćemo



imati ovo. Objektivno sve ove izmjene koje ste napravili pod poslovničku odredbu člana 158
koja podrazumijeva skraćenu proceduru mogli bi ste par članova postaviti  koji su tretirali
pitanje pandemije, ali skoro da uopće nije ni zastupljena u ovim izmjenama i dopunama koje
ste  nama  predložili  i  naravno  onda  ćemo opet  za  tri  mjeseca  to  ponovo mijenjati.  Sada
zamislite kako je nekim administracijama u školama snaći se sa svim ovim izmjenama. U
suštini jedna ovakva procedura za nas naravno je potpuno neustavna, ponovo. Ne možemo da
glasamo protiv zbog ovih ljudi koji su stvarno potrebni obrazovanju. I tada smo vam govorili
ukoliko povećate te fondove časova, propišete, pa evo i ovu priču oko pravilnika o prijemu
zaposlenika. I to vam se nije moglo dogovoriti. Objavite pravilnik pa sedam dana iza toga
napravite  njegovu  izmjenu.  Znači  jedan  potpuni  haos  koji  se  stavlja  evo  ponovo  pred
Skupštinu Kantona Sarajevo. Nadam se da u tom nekom novom nacrtu ili prednacrtu koji je
napravljen će se konačno uspjeti napraviti Zakoni koji tretiraju ovo Ministarstvo: predškolsko,
osnovno i srednje i da će napraviti neku vrstu unapređenja u tom segmentu. Ukoliko budemo
imali  ove presude Ustavnog suda, mogu samo da mislim šta  će sada to ponovo da znači
unutar ovog resora. Hajmo razrješenje neustavnog ministra, pa ponovo imenovanje istog, ili
ne  znam iz trećeg  puta.  Pa se onda postavlja  pitanje svih tih  akata,  izmjena dopuna.  Ali
očigledno je to sve put koji ste vi kao parlamentarna većina odabrali. Vama je to naravno
nemoguće  dogovoriti  jer  na  takve  argumente  vi  obično  koristite  neke  mehanizme
poslovničkih intervencija, gašenja, upadanja u riječ itd. Sve u svemu mi ne možemo naravno
biti za ovakve izmjene i dopune iako kada bi se pojedinačno glasali za neke članove bi glasali
ali pošto većina članova uopće ne tretira ni hitnu proceduru a kamo li skraćenu, a malo tamo
pogledajte šta je redovna procedura,  šta je hitna,  šta je skraćena. Naučite to konačno već
jednom. Mi ćemo naravno biti suzdržani na ovakve izmjene Zakona  o procedura koje ste nam
predložili. Ovo je preozbiljna stvar da bi se na ovakav način lomila neka suštinska pitanja
koja su definisana i koja se mijenjaju kroz ovaj Zakon su morala biti predmet javne rasprave.
Ne znam odakle pravo bilo kojoj parlamentarnoj većini, ili bilo kom ministru na svijetu da
predloži da je dovoljno u normalnim uslovima, ponavljam, ne u pandemiji da se realizira 90%
godišnjeg programa rada škole. I da je to kao u redu. 

Predsjedavajući:
Kolega Deviću vrijeme, 15 minuta je na izmaku.

Poslanik/zastupnik Mahir Dević.
Hvala  vam predsjedavajući.  Evo završavam.  Govorio  sam ispred  Kluba,  iskoristio  tih  15
minuta. Hvala predsjedavajući.

Predsjedavajući.
Zastupnik  Haris Zahiragić.

Poslanik/zastupnik Haris Zahiragić:
Čujemo li se predsjedavajući? Hvala vam. Kolega Dević je pa poprilično dobro secirao sami
sadržaj ovog Zakona i samu proceduru, vrlo je problematično naravno što se ovakva četiri
Zakona donose u skraćenoj proceduri bez realne potrebe 99 % članova čak i bez pravnog
utemeljenja da se oni kao takvi donose u toj proceduri. Kolega Dević je naglasio jedan od
glavnih problema ovog Zakona, možda ovih izmjena i dopuna Zakona, 90% realizacije fonda
časova  je  dovoljno  nastavniku  bez  ograničenja  koja  to  oblast  može  biti.  Pa  da  školski
predstavimo. Profesor fizike može preskočiti Njutnove zakone, bez ikakvih problema i neko
može završiti osnovnu  i srednju školu bez da uopšte o njima išta uči. Profesor matematike
može  Pitagorinu  teoremu.  Da  ne  govorim  šta  sve  može  profesor  bosanskog  jezika  i
književnosti, pogotovo oblasti književnosti  i obaveznih lektira, koje su također prema nekim
intencijama trebaju izbaciti. Kolega Dević je spominjao fizičko vaspitanje,ili sport kako se to



danas zove. Vjerujem da je tu karikirao, zapravo se obraćao jednom dijelu Skupštine koji jesu
primarno  nastavnici,  profesori  tjelesnog  odgoja.  Ali  generalno,  to  jeste  jedan  od  glavnih
problema. Možda odredba koja je najproblematičnija u ovom samom izmjenama i dopunama
Zakona po skraćenom postupku. Međutim ja ne bih ulazio u detalje pošto je otprilike sam
način sporan. Ja želim da uopšte ovoj temi govorim a to je da kada ste mijenjali Ministarstva,
kada  ste  razdvajali  Ministarstvo  visoko  obrazovanja  nauke  i  mladih,  i  ovo  osnovnog
predškolskog, srednjeg obrazovanja, ja sam, iako niste to trebali uraditi na onaj način, to je
Ustavni sud kazao. I opet će vjerovatno kazati. Puno problema smo dobili u Kantonu Sarajevo
radi toga. Jedina pozitivna stvar koju ste uradili za koju sam ja smatrao lično da je pozitivna,
jeste da ste rastavili ove resore obrazovanja i da tek sada će se sistemski moći obratiti pažnja
na  značajne  oblasti  osnovnog,  srednjeg  i  predškolskog  obrazovanja.  Međutim  evo  prva
reforma u toj oblasti jeste kršenje procedura, skraćeni postupak, višak članova. Nama ne služi
obrazovanje  jednom  društvu  da   bi  se  čak  ni  za  sindikat,  ni  za  ministricu,  za  odnose
međusobne u koalicijama, i  nekoalicijama, za uslove,  eto za kulturu življenja ili  bilo koja
deficitarna  zanimanja  koja  vi  govorite  da  to  jesu.  Svaki  od  tih  nivoa  obrazovanja  su
najznačajniji resori koji jedno društvo i jedna vlast mogu obnašati. Nakon toliko mjeseci ove
Vlade mi jedino što dobijemo u toj oblasti tog novog Ministarstva jesu ova četiri kapitala,
suštinska Zakona u ovom resoru, koja ne tretiraju ni jednu oblast ozbiljno. Dakle najavljivali
ste  reformu,  dobili  smo  jedno  veliko  ništa.  Btw  kršeći  sve  što  smo  mogli  prekršiti  sa
skraćenom procedurom. Dakle nama u predškolskom obrazovanju treba reforma na način da
ima  dovoljan  broj  obdaništa,  da  se  cijene  obdaništa  usklade  sa  realnim  mogućnostima
roditelja, da se subvencioniraju roditelji sa više djece. To trebaju biti zakonske intencije da ta
obdaništa  imaju  smisla,  da  se  poboljša  ishrana  u  njima.  U  osnovnoj  školi  da  kada  u
obdaništima zabranimo da u nevladine organizacije ulaze u osnovno i predškolsko osnovno
obrazovanje a danas nam to ulaze, ne znamo ni po čijem nalogu, jednom smo govorili o toj
temi, a posebno ćemo govoriti kada bude ta najavljena reforma. Treba nam doslovno da u
školi  djeca ne nose ruksake teške 20 kg. Treba nam da nemaju djeca svake godine nove
udžbenike.  Da djeca ne mijenjaju tri  učiteljice.  Niti  da našoj  djeci  predaju učiteljice koje
nemaju stalno radno mjesto i svakih pola godine mijenjanje školu i sele se s biroa u školu i iz
škole na biro jer takvi ljudi dok nisu egzistencijalno riješeni. Koji putuju na svoj posao, koji
stalno  mijenjaju  poslove,  zasigurno  ne  mogu  kvalitetno,  prije  svega  pedagoški  a  onda  i
nastavno ostvariti svoju svrhu. I ja ne krivim te ljude nego sistem nakaradni koji je od toga
napravio pravilo. Predmetni profesore i nastavnici također. To su ljudi, veliki broj njih živi na
rubu egzistencije.  Pogotovo ovih koji ne mogu da upadnu u taj sistem koji moraju stalno
konkurisati, mijenjati škole, radna mjesta. I ta djeca naša moraju mijenjati svoje profesore i
nastavnike.  I  evo  kada  ova  norma  od  90%.  zamislite  jedan  profesor  odluči  da  preskoči
Njutnov Zakona prvi,  a ovaj  drugi koji  dođe iz fizike,  odluči  da preskoči i  drugi.  I  onda
odmah dođe idete na treći, i to je sve u skladu sa zakonom. To je vrlo problematično. E u tom
smjeru trebaju reforme da idu. Reforme trebaju da idu da naša djeca nemaju svake dvije
godine,  pošto ima puno roditelja s puno djece,  da ne moraju svake godine ili  svake dvije
godine kupovati nove udžbenike, u kojima ne piše ništa novo. Nego izdavač i autor udžbenika
uzme par desetina hiljada KM: to je javna tajna. Reforma moram biti u smislu da se vesele
sveske  uslovno  rečeno  vesele  sveske,   obavezujuće  kako  to  nazivaju  profesori,  dodaci
udžbenicima, ne znam kako se to danas zove. Ja kada sam išao u osnovnu školu i srednju,
toga nije bilo. Vidim roditelji danas to moraju kupovati. Da svake godine nešto novo, neka
vježbaonica, neka pisanka. Svaku marku koju možemo uzeti roditeljima iz džepa uzimamo a
Kanton Sarajevo bi to morao, s obzirom da je ovdje nominalno i deklarativno obrazovanje
besplatno, morao bi to sistemski riješiti. To bi morala biti intencija ovih Zakona a ne ovaj put
kojim se vi vrlo nespretno, vrlo nezakonito, neposlovnički krenuli. Ja želim da vjerujem da je
ovo, ma ne mogu ustvari ni da vjerujem, želim da zaboravim da se ovo uopšte desilo danas na
Skupštini,  ne  želim  da  gledam  ministricu  Hota-Muminović  kroz  četiri  pokušaja  izmjene



neposlovnički po skraćenom postupku Zakona. Očekujemo i zahtijevamo da vrlo brzo, ne
znam dali za par mjeseci, ne znam početkom nove godine kada je to program rada Vlade
definisano tačno, ali evo prema zahtjevu svih poslanika da dobijemo ozbiljnu reformu  u svim
tim oblastima, na tragu ovoga što sam ranije govorio, da učenik i roditelj a onda i ti nastavnici
i učitelji koji predaju našoj djeci budu u fokusu tog Zakona. A ne neke nomotehničke stvari i
neke stvari  personalne prirode  i  članovi  koji  pogoduju određenoj  skupini  unutar  nastavne
zajednice. Ukoliko niste u stanju, ja vam nudim da Klub SDA napiše četiri prijedloga Zakona,
mi  ćemo  staviti  na  raspolaganje,  imamo  u  svojim  redovima  ljude  koji  su  iz  pedagoške
zajednice, koji su iz nastavne zajednice, imamo profesora matematike, imamo ljude koji su
bili  u  školama,  imamo  Savjet  SDA  koji  također  može  dati  doprinos  tome,  konačno
neopterećen određenim lobijem koji je izašao iz SDA i nastavio da hara osnovnim, srednjim i
predškolskim obrazovanjem kao što je to radio u periodu dok je bio u SDA. Ne možemo mi
vidjeti šta se dešava u Švedskoj, to prepisati i implementirati ovdje. Dobijemo sistem kojem
naši učenici na PIZA testovima obrukaju i sebe i našu državu iako puno ta djeca moraju učiti
nekada neke stvari koje evidentno uopšte nisu nigdje u normalnom svijetu potrebne nikome.
Takva nama reforma treba a ne reforma radi reforme, ne Zakon samo da  bi neki ministar
mogao i zastupnik, mogao reći da je ipak nešto uradio u toku svoga mandata. Ovo dakle ne
želim  da  je  ovo  slika  ministrice  o  kojoj  sam  čuo  sve  najbolje  dok  je  bila  u  srednjem
obrazovanju. Želim da vjerujem da će ona naći snage za ozbiljnu reformu obrazovanja ponudi
Skupštini Kantona Sarajevo, građanima Kantona Sarajevo, učenicima, roditeljima a onda i
naravno nastavnoj-učiteljskoj zajednici u Kantonu Sarajevo. Hvala vam.

Predsjedavajući:
Sljedeći prijavljeni za diskusiju je zastupnik Zvonko Marić.

Poslanik/zastupnik Zvonko Marić:
Zahvaljujem predsjedavajući još jednom. Dakle ja ću samo da podsjetim da je SBB i ranije
insistirao da se ovi zakoni koji su iznimno važni nađu na dnevnom redu. Međutim, evo čekao
se cajtnot i ja iskreno moram kazati da sam na jedan korektan način glasao i na Kolegiju da se
ova sjednica organizira online iako sam protiv takvog načina, pogotovo u ovom vremenu kada
nije zabrinjavajuća situacija kada je riječ o pandemiji. Dakle,  međutim ono što moram da
istaknem  nezadovoljstvo  sa  sadržajem  ponuđenih  rješenja  zakonskih  naravno  u  ovim
oblastima  o  kojima  govorimo  iz  prostog  razloga  što  smatram  da  na  neki  način  nismo
odgovorili na ključna pitanja i kroz ovaj Zakon i izmjene i dopune Zakona, tretirane su i neke
oblasti  koje  nisu,  kako  reče  ministrica  COVID  odgovor.  Dakle,  uz  COVID  odgovor
provučene su i neke stvari koje nisu zahtijevale hitni postupak, međutim upravo zbog nekih
dobrih stvari i zbog naše dobre volje da se pokuša spasiti što se može spasiti, mada je ovo,
smatram i dalje, zakašnjelo iz prostog razloga što znamo procedure i kako i na koji način
implementirati ove zakone iz prostog razloga što će potrajati ta procedura i predsjedavajući vi
znate da smo mi govorili o tome. Ovo je bio pokušaj da spasimo ovu školsku godinu međutim
bojim se da je ovo zakašnjelo. Ali evo bilo kako bilo pokušat ćemo i na taj način. Međutim
ono što  želim da  kažem je da ukažem na sve propuste i  manjkavosti.  Ne baš  sve  jer  je
nemoguće u ovom kratkom vremenu pobrojati a jako ih je puno uz naravno isticanje onih koje
su dobre. Mislim da je temelj svega predškolsko obrazovanje. Sufinansiranje boravka djece u
tim obdaništima je snažna naznaka kakvi se temelji postavljaju zapravo za osnovno i srednje
obrazovanje jer ta uredba o sufinansiranju je neusklađena sa Okvirnim zakonom, to se mora
istaći, ne znam zašto, ali jedno je stanje postojeće na terenu, a drugo ono što Okvirni Zakon
predviđa, to je evidentno. I stoga bih ja rekao da li je primjena Zakona ovo ću naglasiti izbor
ili obaveza prema onome što imamo. Očigledno je da je riječ o izboru. Kao da je švedski sto,
ovo ću uzeti, ovo mi odgovara, ovo ne, itd. I onda se nalazimo u ovom u čemu jesmo. Loša je
poruka  da  kroz  sistem  suvbencioniranja  a  ja  sam  zagovornik  da  se  to  riješi  zakonskim



rješenjima a ne bilo kakvim uredbama koje datiraju od ko zna kada i uvijek nas vode u iste
probleme itd već 2002 godine čini mi se da je  prva donesena i naravno to su prostori za
manipulaciju koji se otvaraju a i sada se to čini iz prostog razloga što sam ukazao da je samo
umanjena subvencija onih roditelja odnosno djece koja borave u privatnim vrtićima dok ej
ostala ista onih zaposlenih roditelja. Pa stoga sam ja pitao ministrice, to je loša poruka i loš
temelj  za obrazovanje ako mi imamo tu vrstu diskriminacije.  Znate li  da ima preko 4000
djece, čiji roditelji naravno ne rade, ne pohađaju vrtiće. Šta je sa tom djecom? Roditelji im
siromašni, oni također mi im stvaramo pretpostavke da budu isto tako siromašni i nikada neću
prihvatiti takvu vrstu diskriminacije koja je nedopustiva u normalnom svijetu. Možda smo mi
nenormalni i to se dešava. Kako je moguće da roditelji koji oba roditelja rade dobiju 200 KM
za smještaj djece u vrtićima a neka djeca iz rubnih naselja, ruralnih naselja itd nemaju jednaku
priliku, niti roditelji imaju priuštivost, ne mogu sebi da priušte da dijete smjeste u vrtiće i da
mu daju jednaku šansu i to je nedopustivo po svim konvencijama. I to nemojte biti  imati
iluziju da to neko ipak ne prati kakvo je stanje ovdje. Sufinansiranje dijela troškova imaju
djeca brz roditeljskog staranja,  djeca s posebnim ptorebama,  djeca invalida,  djeca civilnih
žrtava rata, djeca nezaposlenih roditelja, djeca samohranih roditelja, djeca korisnika socijalnih
primanja, djeca redovnih studenata. I zamislite, u ovoj uredbi uopće se ne spominju djeca
nacionalnih manjina, djeca čiji roditelji ne rade. Šta je s tom djecom? Jesu li ona osuđena na
golgotu koja će imati tokom svog života? Ja ne prihvatam takvo nešto i zato mislim ministrice
da  je  nesretna  vaša  odluka  da  umanjite  ljudima koji  su  imali  200  KM u prošloj  godini
subvencije na 100 jer ste to prepolovili a da u javnim vrtićima gdje je cijena 380 Km mislim,
da  ste  ostavili  i  finansirate  djecu sufinansirate  djecu bogatih  roditelja.  To je  katastrofalan
potez. Dalje, vi ste kazali u jednom trenutku, da djeca s posebnim potrebama, mislim da ste
odgovorili na neko od pitanja kolegice Vildane Bešlije ako se ne varam, da djeca sa posebnim
potrebama kada je riječ o njima dobra je zakonska regulativa i da ima kako ste kazali u praksi
dosta prostora da se djeluje. Ja to ne vjerujem. Da ima sigurno bi  se djelovalo,  i  znamo,
suočavamo se kao zastupnici uvijek sa poteškoćama te populacije djece. To je nedopustivo. Ja
ne prihvatam takvo nešto i evo vidite šta se desilo oko subvencioniranja. Npr djeca neka koja
su prošle godine imala subvencije ove godine neće biti upisana nigdje i onda će biti prisiljena
na  traumatične  stresne  situacije  da  mijenjaju  i  ambijent  u  kojem su  boravili,  mijenjaju  i
vaspitače, itd. Zato smatram da ste trebali kroz zakonska rješenja možda prepisati ono što je u
Sloveniji, odnosno prilagoditi, ne treba ništa izmišljati našim uvjetima i sasvim sigurno imati
dobra  rješenja.  Dalje,  vi  ste  kazali  da  je  u  najboljem interesu  ovo  djece  što  ste  uradili.
Međutim,  taj  dojam  ja  nemam,  oprostite  ja  to  nemam  iz  prostog  razloga  što  ste  neke
procedure preskočili apsolutno i konsultacije, pa evo spomenuo je neko i pravilnik koji se
donio pa nakon tri, četiri dana je upućena izmjena kada ste shvatili da ste napravili poprilično
haotično stanje itd. I mislim da ste trebali konsultirali bez obzir na kratko vrijeme one koje se
najviše tiču ovi zakoni, a to su djeca, roditelji, sindikati, zaposleni u obrazovanju itd. A ne da
ostavljate na neki način da je ovo nametnuti Zakon,  Zakon koji treba mi da usvojimo. Istina
je, dobra volja postoji kod nas ali nemojte misliti ministrice, imate podršku ja sam vam to
nekoliko puta rekao. Imate moje razumijevanje i našeg Kluba SBB iz prostog razloga što ste
mladi, želimo da vam damo podstrek da nešto uradite, da provedete neku vrstu reforme. Ali
ovo  nije  put.  Vjerujete  da  nije  put.  Nemojte  misliti  iako  mi  damo ovom podršku  ovim
zakonima da ćemo zaboraviti ove primjedbe koje smo vam staviti i zato sam vas pitao i o
rokovima  kada  mislite  da  stavite  u  redovnu  proceduru  ozbiljne  reforme  odnosno  neka
zakonska rješenja koja će nam ublažiti sve ovo o čemu sam vam govorio. Nemojte da budemo
crna tačka na mapi, na balkanskoj mapi, mi to jesmo već, naprosto mora se učiniti sve iz
prostor razloga što na neki način šaljemo jako lošu poruku kako se ne brinemo i kako su to
parcijalni  interesi.  Vi  ste  mladi,  i  ja  vam potpuno dobronamjerno savjetujem, nemojte da
podlegnete dnevnoj politici. Tragajte za rješenjima, imat ćete našu podršku koja će biti od
koristi građanima i svima onima koji na neki način imaju problema sa predškolskim prije



svega obrazovanjem, a sve onda kasnije uzrokuje uvjetuje sve ono što se kasnije dešava. Na
neki način mi ćemo pokušati da vam pomognemo u svemu tome i stalno se osvrćemo na takve
stvari,  ukazujemo, dajemo primjedbe sugestije ali  mislim, ponekad imam osjećaj  da se to
odbija kao zid i da naše te sugestije se ne uvažavaju.  Mi ne možemo davati podršku bez
pokrića. Bilo kome i bilo čemu. To smo i ranije govorili i tako smo radili , tako smo postupali,
tako se ponašamo i sasvim sigurno da će to biti u  buduće. Ima dobrih rješenja, govorio bih
još jako puno ima tih stvari na koje bih vam ukazao ali upravo imajući u vidu, uvažavajući
činjenicu i zapamtite da ćemo vam zapamtiti ove sugestije koje smo vam dali i da ćemo vas
napominjati u buduće i te kako i sa kritičkim osvrtom a dat ćemo upravo zbog nekih COVID
odgovora, kako vi kažete, a ne ovih koje su na neki način uzeti ove pridodati ova rješenja
zakonska sa kojima se baš i ne slažemo, ali sasvim sigurno kada je riječ o prijemu stručnog
kadra itd ne bih d ate procese na neki način kočimo, blokiramo, opstruiramo itd. I u neku
ruku, mi ćemo, još ovaj put, dati podršku upravo iz razloga koje sam prethodno rekao oko
zapošljavanja  i  nekih  dobrih  rješenja  koje  apsolutno  ima  ali  ovo  nećemo  oprostiti,  ovo
nećemo oprostiti, ove propuste i manjkavosti koje definitivno postoje i mogao bih do sutra da
govorim o njima. Hvala vam.

Predsjedavajući:
Zastupnica Segmedina Srna Bajramović.

Poslanik/zastupnik Segmedina Srna Bajramović:
Hvala. Pa evo uzimajući u obzir da radimo online, pokušat ću kroz ovu objedinjenu raspravu
prezentovati sve svoje dileme kada je u pitanju set Zakona iz oblasti obrazovanja. Čitajući
izmjene seta Zakona iz oblasti obrazovanja ni sama više nisam sigurna da li bi nam praktičnije
bilo  definisati  legislativni  put  kroz  lex  specialis  Zakon  organizacije  nastave  u  uslovima
vanrednog  stanja  sa  svim  specifičnostima  u  oblasti  obrazovanja  uslovljeno  pandemije,
naspram ovih  pojedinačnih  izmjena,  koji  bi   bio  na  snazi  dok  traje  pandemija  i  potrebe
epidemioloških  mjera.  Ovako,  bojim  se  koračamo  prema  još  jednom  nerazumijevanju  u
odnosu sa sindikatima, što pred početak školske godine sigurno nije  ni dobro ni pametno.
Jasno je potpuno da niko od sudionika u ovom procesu ne želi loše djeci, ali očigledno već
postalo praksa da vrlo teško komuniciramo kada su u pitanju reforme u obrazovnom sistemu.
Pojave se zakoni, nakon toga krenu saopštenja, pa onda pisma i zahtjevi za skidanje Zakona.
Sve to sada imamo u drugoj dekadi augusta a školska godinama nam kreće za 15 dana. A sami
smo  sebi  postavili  obaveze  izrade  podzakonskih  akata  u  roku  od  60  dana.  Nismo  se
jednostavno  vremenski  posložili  kako  treba  i  sve  vodi  da  ćemo  opet  imati  problem
paradoksalno rođen iz dobrih reformskih namjera. Jednostavno sam kao roditelj zabrinuta da
ćemo ovakvom formom izmjena sa obavezom podzakonskih akata u kratkom vremenskom
periodu  kreirati  okvir  koji  ćemo  teško  praktično  implementirati,bojim  se,  posljedično
napraviti još veći haos u odnosu nastavnik učenik. Suštinski kada posmatrate zadnje dvije
godine pandemijske, ne znamo kome je bilo gore: nastavnicima ili djeci. Organizacija nastave
oko pandemije je prebačena direktoru, djeca dijeljena u grupe, časovi skraćivani, nastavnici su
zipovali sadržaje radeći na dva fronta. U školi i online. A djeca su se u svemu mjesecima
snalazila  s  roditeljima  kako  da  to  savladaju.  Ne smijemo  jednostavno  našim ponašanjem
opravdavati sve glasniji javni stav da je politici samo bitno formalno završiti razred a manje je
bitno šta će djeca naučiti.  Predškolski odgoj ili opcija kombinovane nastave samo po sebi
zahtjeva ozbiljan pristup. U analitici i procjeni naših legislativnih izmjena u smislu konkretnih
pedagoških efekata. Djeca su prema svim istraživanjima danas ionako previše pred ekranom,
pa nisam sigurna da bilo kakav model kombinatorike može predstavljati korist. Izmjene u
osnovnom odgoju sa aspekta godišnjeg programa rada, kalendara, organizacije nastave, prema
mom mišljenju predstavlja formalnu liberalizaciju uslova u smislu jednostavnijeg okončanja
školske godine koja prelako zanemaruju sadržaj i ishodišta u učenju. Danas je naprosto više



nego jasno kako kao društvo nismo bili spremni ni sadržajno ni logistički, ni metodološki za
učenje na daljinu. Međutim i dalje nemamo i jasne planove kako da prevaziđemo slabosti u
smislu te digitalne sadržajne platforme kroz aktivizam pedagoških (nerazumljivo). Stanje nas
je gotovo preko noći uvelo u novi model rada, za koji možemo reći da je formalno uspješno
završen,  ali  suštinski  osta0o je  sa mnogo dilema i  pitanja za sve nas,  što  će ponovo biti
problem  ukoliko  nas  epidemijsko  stanje  početkom  ili  krajem  godine  odvede  u  obavezu
izolacije.  Na kraju, potpuno sam svjesna da se iza svih izmjena nalaze dobre namjere, samo
naglašavam da nisam sigurna kako su se svi sudionici u obrazovanom sistemu razumjeli i
usaglasili oko ključnih stvari s ciljem nesporne primjene istih. Zahvaljujem.

Predsjedavajući:
Hvala vam. Zastupnik Elmedin Konaković je sljedeći.

Poslanik/zastupnik Elmedin Konaković:
Hvala predsjedavajući. Čujemo li se? Jel OK ton? Prvo ću kratko diskutovati samo dvije, na
dvije bih stvari obratio pažnju.  Deset godina sam u ovoj sali kao zastupnik, kao premijer kan
tona,  vrlo  rijetko sam čuo tako precizne i  konkretne odgovore na kompletan dio stručnih
pitanja. Dakle govorim samo isključivo o struci o onome što jeste posao ministrice i dileme
kolegica i kolega koje sam slušao u pitanjima i odgovore ministrice. Zaista je rijetko da na
takav način stručno odgovori. I onda vidio sam u diskusijama da nije bilo puno rasprave o
tome. Više rasprave se vodi o konceptu skraćenog postupka i nekih drugih političkih tema.
Imaju one smisla i kolege nisu govorile bez argumenata ali mi se čini u ovom stručnom dijelu,
ministrice Hota-Muminović na tome zaista vam od srca čestitam. Druga važna stvar jeste to
komuniciranje sa sindikatima, u kojima smo imali u prošlom mandatu imali veliki problem jer
predstavnici sindikata nisu mogli doći do resorne ministrice, ona se sastajala sa nekim drugim
ljudima u donošenju odluka. A informacija da ste vi imali desetak sastanaka u ovom periodu u
kom ste imali problem ustavnosti vašeg Ministarstva mene zaista ohrabruje. To su ozbiljni
ljudi, oni se srcem bore za sindikalna prava, oni imaju svoje ciljeve i taj svoj posao dobro
rade.  Njihovi  su  savjeti  vrlo  često  korisni  i  suvisli  ali  se  ipak  odluke  o  samoj  struci,  o
procesima obrazovanja donose u ovoj ovdje sali i u Ministarstvu. Nama fali još taj prelazak na
novi institut za preduniverzitetsko obrazovanje sa ovog koncepta PPZ, o kom sam siguran da
ćemo u tom stručnom dijelu dobiti puno, i naravno ova priča ili ova brzina donošenja odluke,i
možemo polemisati o tome jel ovoliko jel široko, preširoko. Vi ste za mene dali barem odlične
odgovore, jeste dobar uvod u sistemske zakone koje pripremamo na jesen u kojima će biti
široka  javna  rasprava  i  evo  prilika  nekim kolegama koji  su  danas  suvislo  govorili  da  se
uključe u neke radne grupe. Hvala vam.

Predsjedavajući:
Dopredsjedavajuća Smiljana Viteškić.

Dopredsjedavajuća Smiljana Viteškić:
Zahvaljujem predsjedavajući. Ja ću kratko o članu 16 koji mijenja član 121 starog Zakona. I
evo zahvaljujem se ministrici na odgovorima ali ne smatram niti sam to rekla postavljajući
pitanje,  da  ljudi  koji  već  rade  sa  VI  stepenom ne  znam hemije,  ekonomike,  treba  da  se
doškoluju. Oni rade duži niz godina, imaju određeno iskustvo i radni staž, neki duži i nikada
ne bih bila za to da se doškoluju osim ako to sami ne žele. Naspram njih su ljudi koji se
nikada nisu zaposlili nemaju staža ni bodova na staž, a i odsjeci na fakultetima su im ukinuti.
Moramo priznati sebi da su oni u podređenom položaju, da su diskriminisani u odnosu na sve
koji su se zaposlili ranije i one koji će se prijavljivati na konkurse, možda iz drugih Kantona
sa završenim magisterijem. Pomak je u toliko koliko se može reći da se mogu prijaviti na
konkurse i to je ono evo što smo im učinili ali smatram da smo mogli i više ovim zakonom.



Hvala.

Predsjedavajući.
Zastupnica Jasmina Biščević-Tokić, prvo replika pa onda druga diskusija.

Poslanik/zastupnik Haris Zahiragić:
Predsjedavajući,  kolegica Jasmina se  javila  u  moje ime s obzirom da nemam mogućnost,
mobitel mi se ugasio pa nisam u mogućnosti.

Predsjedavajući:
Pogledajte samo koliko vi meni iz SDA pravite probleme a ja opet imam razumijevanja prema
vama. Šalim se kolega Zahiragiću, vidim po vama da ste se repetirali. Hajde nastavite.

Poslanik/zastupnik Haris Zahiragić:
Ma nisam bože sačuvaj. Šta više, vjerujte mi. Mislim evo kada ste se već i vi našalili, i ja sam
u  tom  tonu  želio  da  se  javim.  Ne  zlonamjerno  nego  dobronamjerno,  kada  se  kolega
Konaković javio pozorno sam slušao jer me zanima zaista njegov stav o ovom Zakonu s
obzirom da je on kao predsjednik stranke koja od vladajućih svih stranaka ima najveći broj
zastupnika  i  ministara,  pa  između  ostalog  i  ministrica  je  delegirana  iz  njegove  stranke,
zanimao me je njegov stav o ovome a posebno ako uzmemo u obzir činjenicu da je sindikat
bio vrlo oštro protiv obraćanjima svim nama zastupnicima, protiv ovakvih Zakona. I onda
moram čestitati gospodinu Konakoviću kako je uspio, sada ću jednim školskim primjerom
(nerazumljivo) ću vam kratku ispričati. Znate vjerovatno svi kada je Nasrudin hodža, došla su
dva čovjeka kod njega.

Predsjedavajući:
Samo se molim vas držite tačke dnevnog reda, moram vas prekinuti kolega Zahiragiću.

Poslanik/zastupnik Haris Zahiragić:
Molim vas nemojte me ponovo u stil. 

Predsjedavajući:
Pazite ovdje se ne radi o stilu, ovdje se ne radi o stilu molim vas držite se tačke dnevnog reda.
Molim vas. Nije Nasrudin hodža tema. 

Poslanik/zastupnik Haris Zahiragić.
Ne, ne pa imam pravo samo da se pozovem na jednu priču da na taj način indirektno nešto
prenesem. Molim vas dozvolite mi nemojte da me cenzurišete. 

Predsjedavajući:
Hajte molim vas, držite se tačke dnevnog reda, nema potrebe da. 

Poslanik/zastupnik Haris Zahiragić.
Vjerujte mi da dakle dva čovjeka su imali raspravu i upao je prvi čovjek ispričao sve čovjek
da mu presudi,  ovaj  njemu kaže u pravi si.  Nakon što je on izašao ušao je drugi čovjek
ispričao svoje kako on vidi na stvari, Nasrudin Hodža mu je kazao u pravu si. I kada i drugi
čovjek izašao, pita supruga Nasrudina Hodžu pa bolan kako si i jednom i drugom čovjeku
rekao da su u pravu kada dijametralno suprotne stavove imaju? Nije ti to u redu. A on njoj na
to kaže i ti si u pravu. Otprilike na takav način je kolega Konaković diskutovao. Uspio je
između sindikata i ministrice pohvaliti  i  ministricu i sindikat i  ovo rješenje i ja sam imao



potrebu da mu čestitam jer uvijek uspije na takav način da kada su osjetljive teme da na takav
način zauzme stav. Eto to je sve.

Predsjedavajući:
Replika zastupnik Konaković.

Poslanik/zastupnik Elmedin Konaković:
Samo bih iskoristio priliku da se zahvalim kolegi Zahiragiću na lijepim riječima. Hvala vam
puno kolega. Hvala.

Predsjedavajući:
Zastupnica Jasmina Biščević-Tokić druga diskusija.

Poslanik/zastupnik Jasmina Biščević-Tokić.
Predsjedavajući  prva  diskusija,  ali  nema veze.  Nadam se  da  se  po  drugoj  diskusiji  neću
javljati. Evo prije svega zahvaljujem se ministrici Hoti na obrazloženju ovih izmjena i dopuna
Zakona. Međutim i ja kao i moje kolege  Segmedina Srna i Zvonko Marić mislim da i sigurna
sam da ministrice ovakve promjene neće dati nikakav rezultat u našem odgojnom sistemu.
Prije  svega  smatram  da  promjene  moraju  biti  utemeljene  i  na  naučnim rezultatima  i  na
realnim i  na finansijskim,  a  u  suštini  moraju biti  podržane  i  od nastavnika i  od učenika,
roditelja i naravno svih sudionika odgojno obrazovnog procesa. Kada je riječ  o sindikatima
evo već su se prije mene dvojica mojih kolega dotakli toga, smatram da je sindikat strukovno
tijelo koje je moralo da daje svoje mišljenje, bez obzira na koji način se pozvao da li je to
putem maila ili telefonski morali som dobiti neki stav sindikata ipak se radi o nastavnicima,
radi se o suštinskoj reformi samog odgojno obrazovanog sistema. Tako da kada je riječ o
sindikatu i te kako je trebao imati u ovim zakonima svog udjela i smatram da bi možda Zakon
bio i  bolji  i  precizniji.   Kada je  riječ o  pitanjima koje sam postavljala,  žao mi  je  što  se
ministrica odlučila, i ne samo ne mogu reći da je teret na ministrici, nego da kažem i o Vladi
da se radi  o skraćenom postupku, upravo riječ je zbog amandmana koje bi  sigurno mi iz
Kluba SDA uložili, prije svega radi nekih izmjena. Postavila sam pitanje ministrici a vezano
je za djecu sa poteškoćama u razvoju. Nisam sigurna koliko Zakon kao što je ministrica rekla
ne bi pridonio djeci s poteškoćama u razvoju, da tačno citiram, ona je rekla da su zakonske
norme  dobre  ja  nisam  sigurna  razgovarala  sam  sa  dosta  roditelja.  Mislim  da  se  trebalo
ministrice izmijeniti neke stvari, a evo navest ću vam gdje se moglo u suštini napraviti korak
iskorak kada je riječ o stručnim saradnicima defektolozima jer tamo piše da u školama mogu
biti  samo stručni saradnici defektolozi koji rade u centrima. U principu smo svjedoci da u
centrima nema kapaciteta ni podrške samog Ministarstva za rad u redovnim školama, i mislim
da treba ići ka toj izmjeni, da se taj dio izmjeni ili da centrima se pruži pomoću formiranju
centara za podršku inkluzivnom obrazovanju. Ne znam zašto se ne formiraju mobilni stručni
timovi.  Mislim  da  su  prijašnje  Vlade  imale  mobilne  stručne  timove  i  tu  je  bio  propisan
pedagoški standard za osnovne škole.  Kada je riječ o kurikulumu za koji sam vas pitala,
tačno je da je izrađen taj dokument i  u njemu se nalaze upute i tačno korak po korak za odgoj
i obrazovanje djece s teškoćama u razvoju. Znači kada je riječ da kažemo od predškolskog pa
do srednjoškolskog obrazovanja. Međutim ono što mene interesuje zašto taj kurikulum nije
bio u javnoj raspravi kao i svi drugi predmetni kurikulumi i zašto jedino taj dokument nije
imao javno predstavljanje? Evo ministrice vas kao odgovornu osobu ispred ministarstva molit
ću vas da predstavimo javno takav kurikulum, upravo iz razloga zato što su dokumenti koji je
izrađen date detaljne smjernice za prilagodbu nastavnih sadržaja za svaku poteškoću posebno.
Na prethodnim sjednica smo usvojili da će biti tematska sjednica upravo o ovakvim našim
najmlađim sugrađanima i definitivno moramo povesti računa kao Skupština Kantona Sarajevo
i žalosna sam što nisu išle i izmjene poglavlja 10 ovakvog Zakona gdje bih bila, iskrena da



kažem, presrećna da smo napravili nešto više za ovakvu najmlađu populaciju. Kada je riječ o
članu 10 izmjena člana 121 pitala sam vas tačno šta znači obrazloženje „pozitivno pravnim”
mislim da takva  zakonska  norma mora  biti  jasna  i  tačna,  ovako ministrice  glasi:   „javni
konkurs se raspisuje i provodi u skladu sa pozitivno-pravnim propisima kojima se reguliše
zasnivanje radnog odnosa”. Šta to znači? Zakon mora biti jasan. Vi ste obrazložili u svom
izlaganju da se to radi kod objave u dnevnim novinama kako bi u suštini finansijski uštedili i
Ministarstvu i školama i da ne bi stajao cijeli oglas u dnevnim novinama,  međutim ministrice
ovakva zakonska forma ne može ostati.  Jer pod ovom krinkom može biti  i  velika zamka.
Tačno se treba definisati šta ovo pozitivno-pravni propisi podrazumijevaju. Iskrena da budem
to je moj stav, ali evo nemamo prava da kažem nikakvog ulaganja amandmana. U principu
kada je riječ o vrtićima, kolega Marić je već rekao, žao mi je što ne možemo ove godine
subvencionirati sve vrtiće, jer neka su djeca dobila pravo da uđu u same vrtiće,d ruga su ostala
na listi čekanja i to jeste neka diskriminatorska odredba, pogotovo ako nećemo ih sufinansirati
i na taj način dati podršku tim roditeljima kako bi barem na taj način pomogli jer je još uvijek
da kažem stanje neke pandemije COVID 19. na žalost nisam ni ja neki pobornik ovakvog
Zakona i ne kažu džaba ako želite da uništite jedan narod, uništite im obrazovanje. Cijelo
vrijeme kako sjedim u Skupštini Kantona Sarajevo zalažem se za struku i ministrice mislim
da nismo smjeli dopustiti da ostavljamo 10% slobodnog prostora. Evo vidim da su sve kolege
pričale o tome kao slobodna procjena samog nastavnika. Pa ja ne znam da li u suštini za sve
uposlenike škole važe npr da mogu realizovati 90% plana i da dobiju punu platu? Da li tako
može doktor, da uradimo operaciju a nećemo ga zašiti? Ostavit ćemo, pa može i tako da hoda,
to je onih 10% slobodne procjene. Evo neću, ja još 20 sekundi. Ili policajac da uhapsi nekog
kriminalca pa da ga ne sprovede u policijsku stanicu. Mislim daje ovo stvarno ostavljanje
slobodnog  prostora  na  nastavnike  i  ovim  zakonom  samo  ćemo  više   pridonijeti  samih
nastavnika u odgojno obrazovnom procesu. A u drugoj diskusiji bi se javila vezano za same
digitalne sadržaje. Zahvaljujem predsjedavajući. 

Predsjedavajući:
Druga diskusija zastupnik Zvonko Marić.

Poslanik/zastupnik Zvonko Marić:
Zahvaljujem predsjedavajući. Kratko ću, vrlo kratko. Dakle ministrice kada govorimo o tim
sistemskim rješenjima, ja vas molim još jednom a to sam još jednom učinio. Nemojte da
bježite od odgovornosti  kada je  riječ o 400 ilegalnih vrtića koji  ne znamo čime se bave,
nemaju nadzor inspekcijski,  nema nadležnost  prosvjetne inspekcije  itd.  Kako Ministarstvo
privrede. Ta djeca tamo idu da se bave privredom ili da se obrazuju ili odgajaju? Vi kažete
nemate a preo 400 imaju. Možda odu zbog onog obroka koji se drži u frižideru tri dana itd.
Čast  mnogima ko ji  se  pridržavaju nekih standarda itd ali  mora se uvesti  taj  inspekcijski
nadzor i na neki način uvesti u sistem upravo takav način rada. I molim vas da vodite kada
već rješavamo tako, ima ih preko 400 koji su neregistrirani a vi kažete da se podvode pod
ministarstvo privrede. To je sektor obrazovanja i učinite sve da ih vratite u vaš resor iz prostog
razloga. I jš samo jedna napomena, jedna od odredbu koja mi smeta je naprosto kako da se
odvija online nastava i u drugim okolnostima. To vam je potpuno suvišno. Poželjno je da
djeca idu u školu a pod COVID okolnostima onda to je sasvim nešto drugo. I kada je riječ o
subvencioniranju  obespravljenih,  molim  vas  ja  mislim  da  imate  vi  u  okviru  resora  neka
sredstva koja se neće utrošiti u ovoj ili narednoj godini, ja ne znam da li je prioritet ovo sada
upisivati tu djecu u predškolsko obrazovanje ili izdvajati 3 miliona za nauku. Ja ne vjerujem
da će biti realizirano ali to je samo jedan od primjera. Prema tome, dobro bi bilo da na neki
način vaši suradnici naprave procjenu odakle bi se mogla namaknuti sredstva da bi se ublažili
ovi problemi roditelja koji djecu trebaju smjestiti u vrtić. Hvala vam.



Predsjedavajući:
Jasmina Bišćević-Tokić druga diskusija.

Poslanik/zastupnik Jasmina Bišćević-Tokić:
Hvala predsjedavajući, pa evo samo da nastavim nisam htjela da zloupotrebljavam Poslovnik i
vrijeme koje. Ministricu sam pitala vezano za ko izrađuje u suštini digitalne sadržaje kako je
već navedeno u ovom članu 6 i ko je odgovoran za kvalitet istih. Ministrica mi je odgovorila
da su nastavnici ti koji su u principu odgovorni. Ja iskreno nisam shvatila šta znači online
okruženje koje je sama ministrica rekla. Mislim da tačno moraju biti donesene norme, propisi
kako u suštini treba sve da izgleda. Moramo voditi računa da među našim nastavnicama imaju
ljudi koji su i stariji, koji nisu još uvijek sa tim digitalnim sadržajem najspretniji i nekako da
im pomognemo svi mi kako bi lakše prebrodili ove online nastave iako znamo da stvarno
koliko to za nekog nastavnika iscrpljujuće. I još nešto. S obzirom da se ukida PPZ  i da su ti
uposlenici PPZ raspoređeni jer se radi o državnim službenicima, mene u suštini interesuje šta
se uopšte dešava sa tim Institutom. Naravno, svjesna sam kao i ostali da gašenjem samog PPZ
stupa na snagu Institut. Ali on bi trebao biti krovna ustanova. Mi opet pravimo da kažem neke
greške, kao što smo radili za PPZ,da  im damo na neki način odriješene ruke da oni prave tu
normu  a  ne  ministarstvo  i  da  kažem  da  se  nastavnici  sami  snalaze  u  samom  odgojno
obrazovnom sistemu. Ja ne znam koliko do sada ljudi je uposleno u sam taj Institut, hoće li to
samo biti institut za zapošljavanje ili  će konačno da struka napravi najbolje obrazovanje u
Kantonu Sarajevo što  ili će, evo kao što sam jutros rekla na sjednici, samo biti stranačko
uhljebljavanje  i  na žalost  niti  mi  niti  građani  Kantona Sarajevo  ni  roditelji,  ni  nastavnici
nećemo imati pomaka u našem obrazovnom sistemu.  Predsjedavajući zahvaljujem.

Predsjedavajući:
Druga diskusija zastupnica Segmedina Srna Bajramović.

Poslanik/zastupnik Segmedina Srna Bajramović:
Zahvaljujem predsjedavajući.  Pa samo ću  kratko.  Propustila  sam osvrnuti  se  na Zakon o
udžbenicima u mojoj  prvoj  diskusiji.  Naime ono što želim podsjetiti  prošle godine u ovo
vrijeme ista tačka, sa istom tematikom, s tim što su danas malo drugačije izmjene u smislu
rokova ali suštinski isto obrazloženje. Definitivno još jedan neuspjeh politike u provođenju
reformi koji dodatno usložnjen pandemijom. Najpogubnije je da u najvažnijim reformama za
perspektivu  našeg  društva  kao  što  je  obrazovanje,  mi  pokazujemo  neodlučnost  i
neodgovornost. Ne govorim ni o kome pojedinačno nego o svima nama zajedno. Udžbenici su
znamo to, okosnica mnogih važnih procesa u sistemu obrazovanja. Jasno je da pomjeranje
roka  znači  isključivo  relaksirajuću  vremensku  odrednicu  koja  i  dalje  ambiciozna  ako  se
nastavimo ovako ponašati. Novi propisi su definitivno najavljeni kao pozitivna promjena u
vidu prilagođavanja novim trendovima, i standardima što je važno s aspekta naše dugoročne
transformacije prema društvu znanja. Reforme i novi zakoni skrojeni su tako da ne opterećuju
niti  školske  torbe  učenika,  niti  novčanike  roditelja  i  iz  tog  razloga  vrlo  je  važno  da
implementaciju detaljno planiramo i efikasno realizujemo upravo zbog situacija kao što je
pandemija. Na kraju, moramo biti svjesni da u provođenju velikih reformi kao što je ova,
udžbenici  predstavljaju  iznimno  važne  karike  u  procesima  primjene  novih  praksi  oko
udžbenika  i  propisa  koji  su  za  njih  definisani.  Zato,  hajmo  se  svi   politički  uozbiljiti  i
praktično organizovati  da novi  rok istinski  bude i  stvarna realizacija  udžbeničke reforme.
Samo ću kratko još, jer smatram važnim, naprosto tajming u kojem donosimo Zakon zahtjeva
nespornu opredijeljenost  svih da se isti  implementiraju pa pitam sve nas zajedno jesmo li
osigurali takve uslove ili  se nalazimo pred scenarijem u kojem će se opet ispaljivati teška
saopštenja, razbuktavati  obrazovni sukob pozicije i opozicije uoči izborne godine,  gdje će
posljedice svega navedenog završiti u trećoj godini nastavne improvizacije opet preko leđa



djece,  nastavnika  i  roditelja.  Zato  apelujem  da  slušamo  jedni  druge,  pokušamo  postići
dogovor kroz neprekidnu komunikaciju i svakodnevnu razmjenu argumenata kako bi dobili
usaglašena i najbolja moguća rješenja. Toliko, zahvaljujem.

Predsjedavajući:
S obzirom da nemamo više prijavljenih za diskusiju, zaključujemo raspravu. 
I s obzirom da smo imali objedinjenu raspravu za sva četiri Zakona, sada ću zamoliti službu
da pojedinačno pripremi anketu za izjašnjenje o svakom Zakonu pojedinačno.

PRIJEDLOG ZAKONA O  IZMJENAMA I DOPUNAMA ZAKONA O PREDŠKOLSKOM
ODGOJU I OBRAZOVANJU U KANTONU SARAJEVO.

MOLIM ZASTUPNIKE DA PRISTUPE IZJAŠNJAVANJU O NAVEDENOM ZAKONU. 
Molim službu da objavi rezultate glasanja. 
ZA JE GLASALO 20 ZASTUPNIKA, PROTIV I SUZDRŽANIH NIJE BILO. 
KONSTATUJEM DA JE SKUPŠTINA DONIJELA OVAJ ZAKON. 

ZATIM,  MOLIM  ZASTUPNIKE  DA  PRISTUPE  IZJAŠNJAVANJU  O  PRIJEDLOGU
ZAKONA  O   IZMJENAMA I  DOPUNAMA ZAKONA  O  OSNOVNOM  ODGOJU  I
OBRAZOVANJU.

Služba je pripremila anketu.
Molim službu da objavi rezultate glasanja. 
ZA JE GLASALO 23 ZASTUPNIKA, PROTIV I SUZDRŽANIH NIJE BILO. 
KONSTATUJEM DA JE SKUPŠTINA DONIJELA OVAJ ZAKON. 

MOLIM  SLUŽBU  DA  PRIPREMI  ANKETU  ZA  IZJAŠNJENJE  A  ZASTUPNICE  I
ZASTUPNIKE  DA  PRISTUPE  IZJAŠNJAVANJU  O  PRIJEDLOGU  ZAKONA  O
IZMJENAMA I DOPUNAMA ZAKONA O SREDNJEM OBRAZOVANJU.
Molim službu da objavi rezultate glasanja. 
ZA  JE  GLASALO  23  ZASTUPNIKA,  PROTIV  I  SUZDRŽANIH  NIJE  BILO.
KONSTATUJEM DA JE SKUPŠTINA DONIJELA  ZAKON. 
MOLIM  SLUŽBU  DA  PRIPREMI  I  ČETVRTU  ANKETU,  A  ZASTUPNICE  I
ZASTUPNIKE  DA  PRISTUPE  IZJAŠNJAVANJU  O  PRIJEDLOGU  ZAKONA  O
IZMJENAMA ZAKONA O UDŽBENICIMA U KANTONU SARAJEVO.
Molim službu da objavi rezultate glasanja. 
ZA  JE  GLASALO  23  ZASTUPNIKA,  PROTIV  I  SUZDRŽANIH  NIJE  BILO.
KONSTATUJEM DA JE SKUPŠTINA DONIJELA  ZAKON. 

Prelazimo na tačku osam dnevnog reda koja glasi:
AD – 8.

PRIJEDLOG  ODLUKE  O  DAVANJU  SAGLASNOSTI  NA  NACRT  UGOVORA  O
KUPOPRODAJI  NEKRETNINE  NASTALE  NADZIĐIVANJEM  POSTOJEĆEG
STAMBENOG OBJEKTA NA ADRESI HUSEINA ĐOZE BROJ 238E, OPĆINA ILIDŽA,
KOJI ĆE FOND KANTONA SARAJEVO ZA IZGRADNJU STANOVA ZA ČLANOVE
PORODICA  ŠEHIDA  I  POGINULIH  BORACA,  RATNE  VOJNE  INVALIDE,
DEMOBILIZIRANE BORCE I  PROGNANE OSOBE,  KAO PRODAVAC, ZAKLJUČITI
SA KUPCEM NEKRETNINE (FAZLIĆ ISMET)

Materijal ste dobili u dopuni. Molim predstavnika Predlagača da podnese uvodne napomene.



Ima li potrebe za uvodnim napomenama? Ostanite malo na vezi. Ako neko od zastupnika
insistira da imamo uvodne napomene, ako ne da idemo dalje. Niko se ne javlja od zastupnika
da insistira na uvodnim napomenama tako da prelazimo dalje. Da li predstavnici radnih tijela
žele riječ?Ima li pitanja? Otvaram raspravu. Zaključujem raspravu.

MOLIM ZASTUPNIKE DA PRISTUPE IZJAŠNJAVANJU O PRIJEDLOGU ODLUKE O
DAVANJU SAGLASNOSTI NA NACRT UGOVORA O KUPOPRODAJI NEKRETNINE
NASTALE  NADZIĐIVANJEM  POSTOJEĆEG  STAMBENOG  OBJEKTA  NA  ADRESI
HUSEINA ĐOZE BROJ 238E, OPĆINA ILIDŽA, KOJI ĆE FOND KANTONA SARAJEVO
ZA  IZGRADNJU  STANOVA  ZA  ČLANOVE  PORODICA  ŠEHIDA  I  POGINULIH
BORACA,  RATNE  VOJNE  INVALIDE,  DEMOBILIZIRANE  BORCE  I  PROGNANE
OSOBE,  KAO  PRODAVAC,  ZAKLJUČITI  SA  KUPCEM  NEKRETNINE  (FAZLIĆ
ISMET).
Molim službu da pripremi anketu za izjašnjenje.  Zaključujemo glasanje,  molim službu da
objavi rezultate glasanja.
ZA JE GLASALO 21 ZASTUPNIK, PROTIV I  SUZDRŽANIH NIJE BILO.
KONSTATUJEM DA JE SKUPŠTINA DONIJELA OVU ODLUKU.
     
Obzirom da smo iscrpili sve tačke današnje sjednice zaključujem rad na 40.Radnoj sjednici i
zahvaljujem se uvaženim kolegicama i kolegama.


